
29 Апреля 2025 года, Понедельник, (А22), Глас 3. Преподобнаго отца́
на́шего АМФИЛО́ХИЯ ПОЧА́ЕВСКОГО. Служба Бденная совместно со

службой Триоди Цветной
 

 ВСЕНО́ЩНОЕ БДЕ́НИЕ 
 

 ВЕЛИ́КАЯ ВЕЧЕ́РНЯ 
Диа́кон: Воста́ните! 
Хор: Благослови. 
Иере́й: Сла́ва Святе́й, и Единосу́щней, и Животворя́щей, и Неразде́льней Тро́ице всегда́, ны́не и при́сно,
и во ве́ки веко́в. 
Хор: Ами́нь. 
Духовенство, велегласно: Христо́с воскре́се из ме́ртвых,/ сме́ртию смерть попра́в// и су́щим во гробе́х
живо́т дарова́в. (Дважды)
На третий раз до середины: Христо́с воскре́се из ме́ртвых,/ сме́ртию смерть попра́в 
Хор: И су́щим во гробе́х живо́т дарова́в. 
Священнослужи́тели в алтаре́:
 Прииди́те, поклони́мся Царе́ви на́шему Бо́гу. 
 Прииди́те, поклони́мся и припаде́м Христу́ Царе́ви на́шему Бо́гу. 
 Прииди́те, поклони́мся и припаде́м Самому́ Христу́, Царе́ви и Бо́гу на́шему. 
 Прииди́те, поклони́мся и припаде́м Ему́. 

 
 Псало́м 103, предначина́тельный: 

 Благослови́, душе́ моя́, Го́спода. Го́споди, Бо́же мо́й, возвели́чился еси́ зело́, во
испове́дание  и  в  велеле́поту  обле́клся  еси́.  Одея́йся  све́том,  я́ко  ри́зою,
простира́яй не́бо, я́ко ко́жу. Покрыва́яй вода́ми превы́спренняя Своя́, полага́яй
о́блаки на восхожде́ние Свое́, ходя́й на крилу́ ве́треню. Творя́й А́нгелы Своя́
ду́хи  и  слуги́  Своя́  пла́мень  о́гненный.  Основа́яй  зе́млю  на  тве́рди  ея́,  не
преклони́тся в ве́к ве́ка. Бе́здна, я́ко ри́за, одея́ние ея́, на гора́х ста́нут во́ды, от
запреще́ния Твоего́ побе́гнут, от гла́са гро́ма Твоего́ убоя́тся. Восхо́дят го́ры и
нисхо́дят поля́  в ме́сто, е́же основа́л еси́  и́м. Преде́л положи́л еси́,  eго́же не
пре́йдут,  ниже́  обратя́тся  покры́ти  зе́млю.  Посыла́яй  исто́чники  в  де́брех,
посреде́ го́р про́йдут во́ды. Напая́ют вся́ зве́ри се́льныя, жду́т  она́гри в жа́жду
свою́.  На  ты́х  пти́цы  небе́сныя  привита́ют,  от  среды́  ка́мения  дадя́т  гла́с.
Напая́яй го́ры от превы́спренних Свои́х, от плода́ де́л Твои́х насы́тится земля́.
Прозяба́яй траву́ ското́м, и зла́к на слу́жбу челове́ком, извести́ хле́б от земли́. И
вино́ весели́т се́рдце челове́ка, ума́стити лице́ еле́ем, и хле́б се́рдце челове́ка
укрепи́т. Насы́тятся древа́ польска́я, ке́дри Лива́нстии, и́хже еси́ насади́л. Та́мо
пти́цы вогнездя́тся, ероди́ево жили́ще предводи́тельствует и́ми. Го́ры высо́кия
еле́нем, ка́мень прибе́жище за́яцем. Сотвори́л е́сть луну́ во времена́,  со́лнце
позна́ за́пад сво́й. Положи́л еси́ тму́, и бы́сть но́щь, в не́йже про́йдут вси́ зве́рие
дубра́внии.  Ски́мни рыка́ющии,  восхи́тити и взыска́ти от  Бо́га  пи́щу себе́.
Возсия́ со́лнце и собра́шася и в ло́жах свои́х ля́гут. Изы́дет челове́к на де́ло свое́
и  на  де́лание свое́  до  ве́чера.  Я́ко  возвели́чишася дела́  Твоя́,  Го́споди,  вся́
прему́дростию сотвори́л еси́, испо́лнися земля́ тва́ри Твоея́. Сие́ мо́ре вели́кое
и простра́нное, та́мо га́ди, и́мже не́сть числа́, живо́тная ма́лая с вели́кими, та́мо

корабли́ препла́вают, зми́й се́й, eго́же созда́л еси́ руга́тися eму́. Вся́ к Тебе́ ча́ют,
да́ти пи́щу и́м во бла́го вре́мя. Да́вшу Тебе́  и́м соберу́т, отве́рзшу Тебе́  ру́ку
вся́ческая  испо́лнятся  бла́гости,  отвра́щшу  же  Тебе́  лице́,  возмяту́тся,
отъи́меши ду́х  и́х,  и исче́знут,  и в пе́рсть свою́  возвратя́тся.  По́слеши Ду́ха
Твоего́, и сози́ждутся, и обнови́ши лице́ земли́. Бу́ди сла́ва Госпо́дня во ве́ки,
возвесели́тся  Госпо́дь  о  де́лех  Свои́х,  призира́яй  на  зе́млю,  и  творя́й  ю́
трясти́ся, прикаса́яйся гора́м, и дымя́тся. Воспою́ Го́сподеви в животе́ мое́м,
пою́ Бо́гу моему́, до́ндеже е́смь, да услади́тся Ему́ бесе́да моя́, а́з же возвеселю́ся
о Го́споде. Да исче́знут гре́шницы от земли́, и беззако́нницы, я́коже не бы́ти
и́м. Благослови́, душе́ моя́, Го́спода. 
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды)
 В это время священник уходит в Алтарь, а диакон выходит северными дверями на
амвон и произносит великую ектению.  Если нет диакона,  священник остается и
произносит ектению сам.  

 
 Вели́кая ектения́: 

Диа́кон: Ми́ром Го́споду помо́лимся. 
Хор: Го́споди, поми́луй. (На каждое прошение)
Диа́кон: О Свы́шнем ми́ре и спасе́нии душ на́ших, Го́споду помо́лимся. 
 О ми́ре всего́ ми́ра, благостоя́нии Святы́х Бо́жиих Церкве́й и соедине́нии всех, Го́споду помо́лимся. 
 О святе́м хра́ме сем и с ве́рою, благогове́нием и стра́хом Бо́жиим входя́щих во нь, Го́споду помо́лимся. 

 О  вели́ком  Господи́не  и  Отце́  на́шем  Святе́йшем  Патриа́рхе   (Имярек)  ,  и  о  Господи́не  на́шем,
Высокопреосвяще́ннейшем митрополи́те (или: архиепи́скопе, или: преосвяще́ннейшем епи́скопе  (Имярек) ),
честне́м пресви́терстве, вo Христе́ диа́констве, о всем при́чте и лю́дех, Го́споду помо́лимся.
 О Богохрани́мей стране́ на́шей, власте́х и во́инстве ея, Го́споду помо́лимся. 
 О гра́де сем (или о ве́си сей), вся́ком гра́де, стране́ и ве́рою живу́щих в них, Го́споду помо́лимся. 
 О благорастворе́нии возду́хов, о изоби́лии плодо́в земны́х и вре́менех ми́рных, Го́споду помо́лимся. 
 О пла́вающих, путеше́ствующих, неду́гующих, стра́ждущих, плене́нных и о спасе́нии их. Го́споду помо́лимся. 
 О изба́витися нам от вся́кия ско́рби, гне́ва и ну́жды, Го́споду помо́лимся. 
 Заступи́, спаси́, поми́луй и сохрани́ нас, Бо́же, Твое́ю благода́тию. 
 Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву Мари́ю, со
все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко подоба́ет Тебе́ вся́кая сла́ва честь и поклоне́ние, Отцу́ и Сы́ну и Свято́му Ду́ху, ны́не и при́сно
и во ве́ки веко́в. 
Хор: Ами́нь. 

 
 Блаже́н муж: 

Хор: Блаже́н муж, и́же не и́де на сове́т нечести́вых. 
 Аллилу́иа, аллилу́иа, аллилу́иа. 
 Я́ко весть Госпо́дь путь пра́ведных, и путь нечести́вых поги́бнет. 
 Аллилу́иа, аллилу́иа, аллилу́иа. 

 Рабо́тайте Го́сподеви со стра́хом и ра́дуйтеся Ему́ с тре́петом. 
 Аллилу́иа, аллилу́иа, аллилу́иа. 
 Блаже́ни вси наде́ющиися Нань. 
 Аллилу́иа, аллилу́иа, аллилу́иа. 
 Воскресни́, Го́споди, спаси́ мя, Бо́же мой. 
 Аллилу́иа, аллилу́иа, аллилу́иа. 
 Госпо́дне есть спасе́ние, и на лю́дех Твои́х благослове́ние Твое́. 
 Аллилу́иа, аллилу́иа, аллилу́иа. 
 Сла́ва Отцу́ и Сы́ну и Свято́му Духу. 
 Аллилу́иа, аллилу́иа, аллилу́иа. 
 И ны́не и при́сно и во ве́ки веко́в. Ами́нь. 
 Аллилу́иа, аллилу́иа, аллилу́иа. 
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды) 

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Твоя́ держа́ва, и Твое́ есть Ца́рство, и си́ла, и сла́ва, Отца́ и Сы́на и Свята́го Ду́ха, ны́не и
при́сно и во ве́ки веко́в. 
Хор: Ами́нь. 

 
Господи воззвах ,  Глас 8-й:

Хор:  Го́споди, воззва́х  к Тебе́,  услы́ши мя./ Услы́ши мя,  Го́споди./ Го́споди,
воззва́х к Тебе́, услы́ши мя:/ вонми́ гла́су моле́ния моего́,/ внегда́ воззва́ти ми
к Тебе́.// Услы́ши мя, Го́споди. 
 Да испра́вится моли́тва моя́,/ я́ко кади́ло пред Тобо́ю,/ воздея́ние руку́ мое́ю/
– же́ртва вече́рняя.// Услы́ши мя, Го́споди.
Стихиры Праздника,  Глас 8
На 8. Стих: Из глубины́ воззва́х к Тебе́, Го́споди,// Го́споди, услы́ши глас
мой. 
Подо́бен: О пресла́внаго чудесе́!
Стихира: О пресла́внаго чудесе́! Творе́ц все́х плотоно́сец бы́в, в на́ше обнища́
естество́, хотя́ я́ко благоутро́бен, и с челове́ки пожи́в, чуде́с мно́жество евре́ом
показа́.  Те́мже исцели́  иногда́  разсла́бленнаго,  ре́к  ему́:  возми́  о́др  тво́й,  в
Вифесду́  прише́д.  
Стих:  Да бу́дут у́ши Твои́// вне́млюще гла́су моле́ния моего́. 
Стихи́ра:  Спа́се Бо́же мо́й и Го́споди, па́дшыя челове́ки воскреси́ти хотя́, на
земли́  я́ко  Челове́к  обхожда́л  еси́  исцеля́я  все́х  неду́ги,  мно́гаго  ра́ди
благоутро́бия.  Те́мже прише́д ко О́вчей купе́ли,  це́ла воздви́гл еси́,  иногда́
разсла́бленнаго,  сло́вом Твои́м,  три́десять о́смь ле́т  лежа́ща.  

На 6. Стих:  А́ще беззако́ния на́зриши, Го́споди, Го́споди, кто постои́т?//
Я́ко у Тебе́ очище́ние е́сть. 
Стихи́ра: За́вистию евре́и снеда́еми, благодея́нием Твои́м преблаги́й Го́споди,
вину́  творя́ще,  и  неи́стовства разжже́нием,  беззако́ннующе са́ми в  зако́не
при́сно,  тебе́  иска́ху  уби́ти  вои́стинну  Жи́знь,  суббо́ты  ра́ди,  егда́  всего́
челове́ка  показа́л  еси́  Ты́  здра́ва,  пре́жде  разсла́бленна  су́ща.  
Стих:  И́мене ра́ди Твоего́ потерпе́х Тя, Го́споди, потерпе́ душа́ моя́ в сло́во
Твое́,// упова́ душа́ моя́ на Го́спода. 
Преподобнаго Амфило́хия,  Глас 8
Стихи́ра:  Торжеству́йте,  правосла́вных  собо́ри,/  весели́ся,  оби́теле
Поча́евская,/ в дне́шний день па́мяти/ преподо́бнаго отца́ Амфило́хия,/ и́же
ны́не предстои́т  Бо́гу,/  я́ко  непреобори́мый во́ин Христо́в/  и любве́  сосу́д
избра́нный,/ ми́лостивно источа́ющий нам/ благода́тныя струи́ исцеле́ний. 
На  4.  Стих:   От  стра́жи  у́тренния  до  но́щи,  от  стра́жи  у́тренния,//  да
уповае́т  Изра́иль  на  Го́спода.  
Стихи́ра: Озаре́н благода́тию свы́ше,/ пре́лестей ми́ра избе́гл еси́/ и, ше́ствуя
путе́м  доброде́лания,/  сугу́быя  благода́ти  сподо́бился  еси́,/  ю́же,  я́ко  дар
Боже́ственный,/  ве́рным  ще́дро  подае́ши:/  хромы́я  исправля́я  и  слепы́я
просвеща́я./ Сего́ ра́ди мо́лим тя, преподо́бне:/ исцели́ на́ша боле́зни,/ да, сих
изба́вльшеся,/ просла́вим Христа́ Бо́га. 
Стих:  Я́ко у Го́спода ми́лость, и мно́гое у Него́ избавле́ние,// и Той изба́вит
Изра́иля от всех беззако́ний eго́. 
Стихи́ра:  Ве́ры  Правосла́вныя  испове́дание/  явля́я  непоколеби́мо,  о́тче
преподо́бне,/ посрами́л еси́  безбо́жныя/ и,  показу́я  в себе́  си́лу Христо́ву,/
прося́щим ще́дро исцеле́ния подава́л еси́./ Сего́ ра́ди моли́твами твои́ми/ на́ша
неду́ги душе́вныя и теле́сныя исцели́/ и на по́двиги благоче́стия наста́ви. 
На 2. Стих:  Хвали́те Го́спода вси язы́цы,// похвали́те Его́ вси лю́дие. 
Стихи́ра: По́двигом крестоноше́ния/ любве́ Христо́вы испо́лнился еси́,/ ве́ры
и́стинныя  испове ́дниче  непоколеби́мый/  и  безбо ́жия  обличи́телю
неустраши́мый./ Те́мже врач безме́здный и наста́вник богому́дрый/ в жити́и
твое́м  ве́рным  яви́лся  еси́,/  о́тче  преподо́бне./  Помяни́  ны́не  и  нас,/  к
заступле́нию  твоему́  прибега́ющих.  
Стих:  Я́ко утверди́ся ми́лость Его́ на нас,// и и́стина Госпо́дня пребыва́ет
во век. 
 Глас 2
Стихи́ра: Прииди́те, ве́рных собо́ри,/ воспои́м засту́пника и печа́льника земли́
на́шея,/ преподо́бнаго Амфило́хия,/ и, припа́дающе к честны́м моще́м его́,/ из
глубины́  души́  воззове́м:/  спаса́й  нас,  уго́дниче  Христо́в,/  мно́гими  бо
обстоя́нии  и  беда́ми/  от  врага́  неви́димаго  стужа́еми  есмы́.  
 Сла́ва Отцу́ и Сы́ну и Свято́му Ду́ху.
Преподобнаго Амфило́хия Глас 8: 
 Прииди́те,  ве́рнии,/ благода́рственное пе́ние вознесе́м дне́сь/ всех благи́х
Пода́телю  Бо́гу,/  о  мно́жестве  благода́тных  исцеле́ний,/  моли́твами
преподо́бнаго Амфило́хия ще́дро подава́емых,/ и́миже и́мя Бо́жие в Ла́вре
Поча́евстей прославля́ется/ и Покро́в Бо́жия Ма́тере велича́ется./ Сего́ ра́ди

возопии́м:/ спаса́й нас моли́твами твои́ми,/ преподо́бне о́тче наш.
 И ны́не и при́сно и во ве́ки веко́в. Ами́нь.
Праздника Глас 1:
 При О́вчей купе́ли челове́к лежа́ше в не́мощи, и ви́дев Тя́ Го́споди, вопия́ше:
челове́ка  не  и́мам,  да  егда́  возмути́тся  вода́,  вве́ржет  мя́  в  ню́:  егда́  же
прихожду́, и́н предваря́ет мя́, и прие́млет исцеле́ние, а́з же немощству́яй лежу́.
И а́бие умилосе́рдився спа́с, глаго́лет к нему́: тебе́ ра́ди Челове́к бы́х, тебе́ ра́ди
в пло́ть облеко́хся, и глаго́леши: челове́ка не и́мам. Возми́ о́др тво́й и ходи́. Вся́
Тебе́ возмо́жна, вся́ послу́шают, вся́ повину́ются: все́х на́с помяни́, и поми́луй
Святы́й, я́ко Человеколю́бец.

 
 Вход с кади́лом: 

Диа́кон: Прему́дрость, про́сти. 
 

 Све́те Тихи́й: 
Хор:  Све́те  Ти́хий  святы́я  сла́вы  Безсме́ртнаго  Отца́  Небе́снаго,  Свята́го,
Блаже́ннаго,  Иису́се  Христе́!  Прише́дше  на  за́пад  со́лнца,  ви́девше  свет
вече́рний, пое́м Отца́, Сы́на и Свята́го Ду́ха, Бо́га. Досто́ин еси́ во вся времена́
пет  бы́ти  гла́сы  преподо́бными,  Сы́не  Бо́жий,  живо́т  дая́й;  те́мже  мир  Тя
сла́вит.  
Диа́кон: Во́нмем. 
Иере́й: Мир всем. 
Хор: И ду́хови твоему́. 
 Положив обычный поклон, диакон, аще же несть, священник, глаголет прокимен дне.
 

 
 В неделю вечера, глас 8: 

Диа́кон:  Премудрость. Воннмем. 
Диа́кон: Се ны́не благослови́те Го́спода, / вси раби́ Госпо́дни. 
Хор: Се ны́не благослови́те Го́спода, / вси раби́ Госпо́дни. 
Стих: Стоя́щии в хра́ме Госпо́дни, во дво́рех до́му Бо́га на́шего. 
Хор: Се ны́не благослови́те Го́спода, / вси раби́ Госпо́дни. 
Диа́кон: Се ны́не благослови́те Го́спода 
Хор: Вси раби́ Госпо́дни. 

 
 Пареми́и: 

 Паремии Преподобнаго Амфило́хия: 
Диа́кон: Прему́дрость. 
Чтец: Прему́дрости Соломо́новы чте́ние 
Диа́кон: Во́нмем. 
 (глава́ 3):  
Чтец: Пра́ведных ду́ши в руце́ Бо́жией,/ и не прико́снется их му́ка./ Непщева́ни
бы́ша во очесе́х безу́мных умре́ти,/ и вмени́ся озлобле́ние исхо́д их,/ и е́же от
нас  ше́ствие  –  сокруше́ние,/  они́  же  суть  в  ми́ре./  И́бо  пред  лице́м
челове́ческим а́ще и му́ку прии́мут,/ упова́ние их безсме́ртия испо́лнено./ И
вма́ле  нака́зами  бы́вше,/  вели́кими  благоде́тельствовани  бу́дут,/  я́ко  Бог

искуси́ я и обре́те их досто́йны Себе́./ Я́ко зла́то в горни́ле, искуси́ их/ и, я́ко
всепло́дие же́ртвенное, прия́т я./ И во вре́мя посеще́ния их возсия́ют/ и, я́ко
и́скры по сте́блию, потеку́т./ Су́дят язы́ком и облада́ют людьми́,/ и воцаря́тся
Госпо́дь  в  них  во  ве́ки./  Наде́ющиися  Нань  разуме́ют  и́стину/  и  ве́рнии  в
любви́  пребу́дут  Ему́./  Я́ко  благода́ть  и  ми́лость  в  преподо́бных  Его́/  и
посеще́ние  во  избра́нных  Его́.  
Диа́кон: Прему́дрость. 
Чтец: Прему́дрости Соломо́новы чте́ние 
Диа́кон: Во́нмем. 
 (гла́вы 5, 6): 
Чтец:  Пра́ведницы во ве́ки живу́т,/  и в Го́споде мзда их,  и попече́ние их у
Вы́шняго./ Сего́ ра́ди прии́мут Ца́рствие благоле́пия/ и вене́ц добро́ты от руки́
Госпо́дни,/  зане́  десни́цею  покры́ет  я  и  мы́шцею  защити́т  их./  Прии́мет
всеору́жие рве́ние свое́/ и вооружи́т тварь в месть враго́м./ Облече́тся в броня́
пра́вды/ и возложи́т шлем – суд нелицеме́рен./ Прии́мет щит непобеди́мый –
преподо́бие,/ поостри́т же напра́сный гнев во ору́жие,/ спобо́рет же с ним мир
на безу́мныя./ По́йдут праволу́чныя стре́лы мо́лниины,/ и, я́ко от благокру́гла
лу́ка облако́в,  на наме́рение полетя́т./ И от каменоме́тныя я́рости испо́лнь
паду́т гра́ды,/ вознегоду́ет на них вода́ морска́я,/ ре́ки же потопя́т я на́гло./
Сопроти́в ста́нет им дух си́лы/ и,  я́ко ви́хор, разве́ет их,/ и опустоши́т всю
зе́млю беззако́ние,/ и злоде́йство преврати́т престо́лы си́льных./ Слы́шите
у́бо,  ца́рие,  и  разуме́йте,/  навы́кните,  суди́и  конце́в  земли́./  Внуши́те,
держа́щий мно́жества/ и гордя́щиися о наро́дех язы́ков,/ я́ко дана́  есть от
Го́спода держа́ва вам/ и си́ла от Вы́шняго.  
Диа́кон: Прему́дрость. 
Чтец: Прему́дрости Соломо́новы чте́ние 
Диа́кон: Во́нмем. 
 (глава́ 4): 
Чтец:  Пра́ведник,  а́ще пости́гнет сконча́тися,  в  поко́и бу́дет./  Ста́рость бо
честна́  не  многоле́тна,/  ниже́  в  числе́  лет  исчита́ется./  Седи́на  же  есть
му́дрость челове́ком/ и во́зраст ста́рости – житие́ нескве́рное./ Благоуго́ден
Бо́гу быв, возлю́блен бысть/ и живы́й посреде́ гре́шник преста́влен бы́сть./
Восхище́н бысть, да не зло́ба измени́т ра́зума его́/ или́ лесть прельсти́т ду́шу
его́./ Раче́ние бо зло́бы помрача́ет до́брая/ и паре́ние по́хоти пременя́ет ум
незло́бив./ Сконча́вся вма́ле, испо́лни ле́та до́лга./ Уго́дна бо бе Го́сподеви
душа́ его́,/ сего́ ра́ди потща́ся от среды́ лука́вствия./ Лю́дие же ви́девше и не
разуме́вше,/ ниже́ поло́жше в помышле́нии таково́е,/ я́ко благода́ть и ми́лость
в преподо́бных Его́/ и посеще́ние во избра́нных Его́. 

 
 Ектения́ сугу́бая: 

Диа́кон: Рце́м вси от всея́ души́, и от всего́ помышле́ния на́шего рцем. 
Хор: Го́споди, поми́луй.  
Диа́кон: Го́споди Вседержи́телю, Бо́же оте́ц на́ших, мо́лим Ти ся, услы́ши и поми́луй. 
Хор: Го́споди, поми́луй.  

Диа́кон: Поми́луй нас, Бо́же, по вели́цей ми́лости Твое́й, мо́лим Ти ся, услы́ши и поми́луй. 
Хор: Го́споди, поми́луй. (Трижды, на каждое прошение)

Диа́кон: Еще́ мо́лимся о Вели́ком Господи́не и Отце́ на́шем Святе́йшем Патриа́рхе  (Имярек) , и о Господи́не
на́шем Высокопреосвяще́ннейшем митрополи́те  (или: архиепи́скопе, или: преосвяще́ннейшем епи́скопе
Имяре́к) , и всей во Христе́ бра́тии на́шей.
 Еще́ мо́лимся о Богохрани́мей стране́ на́шей, власте́х и во́инстве ея́, да ти́хое и безмо́лвное житие́ поживе́м во
вся́ком благоче́стии и чистоте́. 
 Еще́ мо́лимся о блаже́нных и приснопа́мятных созда́телех свята́го хра́ма сего́, и о всех преждепочи́вших отце́х
и бра́тиях, зде лежа́щих и повсю́ду, правосла́вных. 
 Еще́ мо́лимся о ми́лости, жи́зни, ми́ре, здра́вии, спасе́нии, посеще́нии, проще́нии и оставле́нии грехо́в рабо́в
Бо́жиих настоя́теля, бра́тии и прихо́жан свята́го хра́ма сего́. 
 Еще́ мо́лимся о плодонося́щих и доброде́ющих во святе́м и всечестне́м хра́ме сем, тружда́ющихся, пою́щих и
предстоя́щих лю́дех, ожида́ющих от Тебе́ вели́кия и бога́тыя ми́лости. 
Иере́й: Я́ко Ми́лостив и Человеколю́бец Бог еси́, и Тебе́ сла́ву возсыла́ем, Отцу́ и Сы́ну и Свято́му Ду́ху,
ны́не и при́сно и во ве́ки веко́в. 
Хор: Ами́нь. 

 
 Сподо́би, Го́споди: 

 Хор: Сподо́би, Го́споди, в ве́чер сей без греха́ сохрани́тися нам. Благослове́н
еси́,  Го́споди, Бо́же оте́ц на́ших, и хва́льно и просла́влено и́мя Твое́  во ве́ки.
Ами́нь. 
 Бу́ди, Го́споди, ми́лость Твоя́ на нас, я́коже упова́хом на Тя. Благослове́н еси́,
Го́споди, научи́ мя оправда́нием Твои́м. Благослове́н еси́, Влады́ко, вразуми́ мя
оправда́нием  Твои́м.  Благослове́н  еси́,  Святы́й,  просвети́  мя  оправда́нии
Твои́ми.  
 Го́споди, ми́лость Твоя́ во век, дел руку́ Твое́ю не пре́зри. Тебе́ подоба́ет хвала́,
Тебе́ подоба́ет пе́ние, Тебе́ сла́ва подоба́ет. Отцу́ и Сы́ну и Свято́му Ду́ху, ны́не и
при́сно и во ве́ки веко́в. Ами́нь.  

 
 Ектения́ проси́тельная: 

Диа́кон: Испо́лним вече́рнюю моли́тву на́шу Го́сподеви. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Ве́чера всего́ соверше́нна, свя́та, ми́рна и безгре́шна у Го́спода про́сим. 
Хор: Пода́й, Го́споди. (На каждое прошение)
Диа́кон: А́нгела ми́рна, ве́рна наста́вника, храни́теля душ и теле́с на́ших, у Го́спода про́сим. 
 Проще́ния и оставле́ния грехо́в и прегреше́ний на́ших у Го́спода про́сим. 
 До́брых и поле́зных душа́м на́шим и ми́ра ми́рови у Го́спода про́сим. 
 Про́чее вре́мя живота́ на́шего в ми́ре и покая́нии сконча́ти у Го́спода про́сим. 
 Христиа́нския кончи́ны живота́ на́шего, безболе́знены, непосты́дны, ми́рны и до́браго отве́та на Стра́шнем
Суди́щи Христо́ве про́сим. 
 Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву Мари́ю, со
все́ми святы́ми помяну́вше, са́ми себе́, и дру́г дру́га, и весь живо́т наш Христу́ Бо́гу предади́м. 

Хор: Тебе́, Го́споди. 
Иере́й: Я́ко Бла́г и Человеколю́бец Бог еси́, и Тебе́ сла́ву возсыла́ем, Отцу́ и Сы́ну и Свято́му Ду́ху, ны́не и
при́сно и во ве́ки веко́в. 
Хор: Ами́нь. 
Иере́й: Мир всем. 
Хор: И ду́хови твоему́. 
Диа́кон: Главы́ на́ша Го́сподеви прикло́ним. 
Хор: Тебе́, Го́споди. 
Иере́й: Бу́ди держа́ва Ца́рствия Твоего́ благослове́на и препросла́влена. Отца́ и Сы́на и Свята́го Ду́ха,
ны́не и при́сно и во ве́ки веко́в. 
Хор: Ами́нь. 

 
 Лития: 

 
 Поется стихира храма Одна из стихир по указанию настоятеля  —  из числа
вечерних литийных стихир храмового святого (как правило, первая), либо та,

которая поется по 50-м псалме на полиелейной утрене. В том случае, если храмовый
святой не имеет указанных песнопений (например, шестеричная служба), может

быть пропета стихира с «Господи, воззвах» или из другого цикла стихир.
 Стихиры Преподобнаго Амфило́хия: 
 Глас 1: 
Стихира:  Что тя нарече́м, о́тче Амфило́хие?/ Врача́  ли благода́тнаго,/ зане́
благода ́тию  исцеля ́еши  неду ́жных  мно ́жества?/  Испове ́дника  ли
непоколеби́маго,/ я́ко гоне́ния и озлобле́ния му́жественне претерпе́л еси́?/
А́нгела ли земна́го,/ я́ко моли́твенника и храни́теля оби́тели Поча́евския тя
и́мамы?/ Те́мже со умиле́нием зове́м ти:/ спаса́й нас моли́твами твои́ми. 

 С ла́ва Отцу́ и Сы́ну и Свято́му Ду́ху.
 Глас 2: 
 Земля́ весели́тся и не́бо ра́дуется/ в па́мяти богоблаже́ннаго Амфило́хия,/ той
бо с преподо́бным отце́м на́шим И́овом/ предстои́т Престо́лу Царя́ сла́вы/ и
мо́лится о всех, любо́вию его́ почита́ющих. 
 Глас 5: 
 И ны́не и при́сно и во ве́ки веко́в. Ами́нь. 
 Взы́де Иису́с во Иерусали́м на О́вчую купе́ль, глаго́лемую иуде́йски Вифесда́,
пя́ть притво́ров иму́щую, в те́х бо слежа́ше мно́жество немощству́ющих: А́нгел
бо Бо́жий по вся́ ле́та сходя́, возмуща́ше ю́, и здра́вие подава́ше приступа́ющым
ве́рою. И ви́дев Госпо́дь многовре́менна челове́ка, глаго́лет к нему́: хо́щеши ли
здра́в бы́ти? Немощству́яй отвещава́ше: Го́споди, челове́ка не и́мам, да егда́
возмути́тся  вода́,  вве́ржет  мя́  в  купе́ль:  враче́м  изда́х  все́  име́ние  мое́,  и
ми́лости улучи́ти не сподо́бихся. Но Вра́чь ду́ш и теле́с глаго́лет к нему́: возми́
тво́й о́др и ходи́, пропове́дуя Мою́ си́лу, и ве́лию ми́лость в конце́х. 

Диа́кон: Спаси́,  Бо́же, лю́ди Твоя́  и благослови́  достоя́ние Твое́,  посети́  мир Твой ми́лостию и щедро́тами,
возвы́си рог христиа́н правосла́вных и низпосли́  на ны ми́лости Твоя́  бога́тыя,  моли́твами всепречи́стыя
Влады́чицы  на́шея  Богоро́дицы  и  Присноде́вы  Мари́и,  си́лою  Честна́го  и  Животворя́щаго  Креста́,
предста́тельствы честны́х Небе́сных Си́л безпло́тных, честна́го, сла́внаго проро́ка, Предте́чи и Крести́теля

Иоа́нна, святы́х сла́вных и всехва́льных Апо́стол, и́же во святы́х оте́ц на́ших и вселе́нских вели́ких учи́телей и
святи́телей, Васи́лия Вели́каго, Григо́рия Богосло́ва и Иоа́нна Златоу́стаго, и́же во святы́х отца́ на́шего Никола́я,
архиепи́скопа  Мирлики́йскаго,  чудотво́рца,  святы́х  равноапо́стольных  Мефо́дия  и  Кири́лла,  учи́телей
слове́нских, святы́х равноапо́стольных вели́каго кня́зя Влади́мира и вели́кия княги́ни О́льги, и́же во святы́х
оте́ц на́ших: святи́теля Михаи́ла, пе́рвого митрополи́та Ки́евскаго, первосвяти́телей Моско́вских и всея́ Руси́:
Петра́,  Алекси́я, Ио́ны, Мака́рия, Фили́ппа, И́ова, Ермоге́на и Ти́хона, митрополи́тов Моско́вских Филаре́та,
Инноке́нтия и Мака́рия. Святы́х, сла́вных и добропобе́дных му́чеников, новому́чеников и испове́дников Це́ркве
Ру́сския: Влади́мира, митрополи́та Ки́евскаго, Вениами́на, митрополи́та Петрогра́дского, Петра́, митрополи́та
Крути́цкаго, Иларио́на, архиепи́скопа Вере́йскаго, святы́х ца́рственных страстоте́рпцев, преподобному́чениц
вели́кия княги́ни Елисаве́ты и и́нокини Варва́ры, преподо́бных и богоно́сных оте́ц на́ших, преподо́бных оте́ц
ста́рцев О́птинских, святы́х пра́ведных Иоа́нна Кроншта́дтскаго и Алекси́я Моско́вскаго, святы́х блаже́нных
Ксе́нии Петербу́ржския и Матро́ны Моско́вския, святы́х и пра́ведных богооте́ц Иоаки́ма и А́нны  (и святаго
имярек, егоже есть храм и егоже есть день) , и всех святы́х. Мо́лим Тя́, многоми́лостиве Го́споди, услы́ши нас,
гре́шных, моля́щихся Тебе́, и поми́луй нас.
Хор: Го́споди, поми́луй. (40 раз)

Диа́кон: Еще́ мо́лимся о Вели́ком Господи́не и отце́ на́шем Святе́йшем Патриа́рхе  (Имярек) , и о господи́не
на́шем преосвяще́ннейшем митрополи́те  (или архиепи́скопе, или епископе имярек)  и о всем во Христе́
бра́тстве на́шем, и о вся́кой души́  христиа́нстей, скорбя́щей же и озло́бленней, ми́лости Бо́жия и по́мощи
тре́бующей; о покрове́нии гра́да сего́, и живу́щих в нем, о ми́ре, и состоя́нии всего́ мира; о благостоя́нии святы́х
Бо́жиих церкве́й;  о спасе́нии и по́мощи со тща́нием и стра́хом Бо́жиим тружда́ющихся и служа́щих оте́ц и
бра́тий на́ших; о оста́вльшихся и во отше́ствии су́щих; о исцеле́нии в не́мощех лежа́щих; о успе́нии, осла́бе,
блаже́нней па́мяти и о оставле́нии грехо́в всех преждеотше́дших оте́ц и бра́тий на́ших, зде лежа́щих и повсю́ду
правосла́вных; о избавле́нии плене́нных, и о бра́тиях на́ших во слу́жбах су́щих, и о всех служа́щих и служи́вших
во святе́м хра́ме сем рцем.
Хор: Го́споди, поми́луй. (50 раз)
Диа́кон: Еще́ мо́лимся о е́же сохрани́тися гра́ду сему́, и свято́му хра́му сему́, и вся́кому гра́ду и стране́, от гла́да,
губи́тельства, тру́са, пото́па, огня́, меча́, наше́ствия иноплеме́нников и междоусо́бныя бра́ни; о е́же ми́лостиву
и благоуве́тливу бы́ти благо́му и человеколюби́вому Бо́гу на́шему, отврати́ти вся́кий гнев на ны дви́жимый, и
изба́вити ны от належа́щаго и пра́веднаго Своего́ преще́ния и поми́ловати ны́. 
Хор: Го́споди, поми́луй. (Трижды)
Диа́кон: Еще́ мо́лимся и о е́же услы́шати Го́споду Бо́гу глас моле́ния нас, гре́шных, и поми́ловати нас. 
Хор: Го́споди, поми́луй. (Трижды)
Иере́й:  Услы́ши ны,  Бо́же,  Спа́сителю наш, упова́ние всех конце́в  земли́  и  су́щих в мо́ри дале́че,  и
ми́лостив, ми́лостив бу́ди, Влады́ко, о гресе́х на́ших, и поми́луй ны. Ми́лостив бо и человеколю́бец Бог
еси́, и Тебе́ сла́ву возсыла́ем, Отцу́, и Сы́ну, и Свято́му Ду́ху, ны́не и при́сно, и во ве́ки веко́в. 
Хор: Ами́нь. 
Иере́й: Мир всем. 
Хор: И ду́хови твоему́. 
Диа́кон: Главы́ ва́ша Го́сподеви приклони́те. 
Хор: Тебе́, Го́споди. 
Иере́й:  Влады́ко  многоми́лостиве,  Го́споди  Иису́се  Христе́,  Бо́же  наш,  моли́твами  всепречи́стыя
Влады́чицы на́шея Богоро́дицы и Присноде́вы Мари́и,  си́лою Честна́го  и  Животворя́щаго Креста́,
предста́тельствы  честны́х  Небе́сных  Си́л  безпло́тных,  честна́го,  сла́внаго  проро́ка,  Предте́чи  и
Крести́теля Иоа́нна, святы́х сла́вных и всехва́льных Апо́стол, и́же во святы́х оте́ц на́ших и вселе́нских
вели́ких учи́телей и святи́телей, Васи́лия Вели́каго, Григо́рия Богосло́ва и Иоа́нна Златоу́стаго, и́же во

святы́х отца́ на́шего Никола́я, архиепи́скопа Мирлики́йскаго, чудотво́рца, святы́х равноапо́стольных
Мефо́дия и Кири́лла, учи́телей слове́нских, святы́х равноапо́стольных вели́каго кня́зя Влади́мира и
вели́кия  княги́ни  О́льги,  и́же  во  святы́х  оте́ц  на́ших:  святи́теля  Михаи́ла,  пе́рвого  митрополи́та
Ки́евскаго, первосвяти́телей Моско́вских и всея́ Руси́: Петра́, Алекси́я, Ио́ны, Мака́рия, Фили́ппа, И́ова,
Ермоге́на и Ти́хона, митрополи́тов Моско́вских Филаре́та, Инноке́нтия и Мака́рия. Святы́х, сла́вных и
добропобе́дных му́чеников, новому́чеников и испове́дников Це́ркве Ру́сския: Влади́мира, митрополи́та
Ки́евскаго,  Вениами́на,  митрополи́та Петрогра́дского,  Петра́,  митрополи́та Крути́цкаго,  Иларио́на,
архиепи́скопа Вере́йскаго, святы́х ца́рственных страстоте́рпцев, преподобному́чениц вели́кия княги́ни
Елисаве́ты и и́нокини Варва́ры, преподо́бных и богоно́сных оте́ц на́ших, преподо́бных оте́ц ста́рцев
О́птинских, святы́х пра́ведных Иоа́нна Кроншта́дтскаго и Алекси́я Моско́вскаго, святы́х блаже́нных
Ксе́нии Петербу́ржския и Матро́ны Моско́вския, святы́х и пра́ведных богооте́ц Иоаки́ма и А́нны (и
святаго имярек, егоже есть храм и егоже есть день), и всех святы́х. благоприя́тну сотвори́ моли́тву
на́шу, да́руй нам оставле́ние прегреше́ний на́ших, покры́й нас кро́вом крилу́  Твое́ю, отжени́  от нас
вся́каго врага́ и супоста́та, умири́ на́шу жизнь. Го́споди, поми́луй нас и мир Твой, и спаси́ ду́ши на́ша, я́ко
благ и человеколю́бец. 
Хор: Ами́нь. 

 
 Стихиры на стиховне: 

 Преподобнаго Амфило́хия, Глас 1: 
 Подо́бен: Небе́сных чино́в: 
Стихира:  Прии́де  день  па́мяти  твоея́,  преподо́бне  Амфило́хие,/  в  не́мже
ве́рнии, собра́вшеся,/ воспева́ют по́двиги твоя́,/ и́миже, ду́шу предочи́стив,/
даро́в Ду́ха Бо́жия испо́лнился еси́/  и,  де́монския ко́зни разруши́в,/ Бо́га в
Тро́ице просла́вил еси́./ Ему́же моли́ся, блаже́нне,/ о спасе́нии душ на́ших. 
Стих: Честна́ пред Го́сподем/ смерть преподо́бных Его́. 
Стихира: Ве́дая кра́ткость жития́ земна́го,/ ум тво́й в го́рняя впери́л еси́/ и,
вся земна́я в се́рдцы отмета́я,/ еди́наго Бо́га возлюби́л еси́,/ Ему́же житие́м
богоуго́дным порабо́тав,/ блаже́нства ве́чнаго дости́гл еси́./ Те́мже моли́ся
Христу́,  преподо́бне,/ и нам сего́  дости́гнути. 
Стих: Блаже́н муж, боя́йся Го́спода,/ в за́поведех Его́ восхо́щет зело́. 
Стихира: Христа́ всем се́рдцем возлюби́в/ и за́поведи Его́ усе́рдно исполня́я,/
на  стра́сти  плотски́я  му́жественне  ополчи́лся  еси́,  блаже́нне,/  те́мже  и
благода́ти Бо́жия сподо́бился еси́,/ е́юже осеня́емь, досто́йно Це́ркви послужи́л
еси́./ Ны́не же в Небе́сных оби́телех водворя́ешися/ и мо́лишися о спасе́нии
душ на́ших. 

 С ла́ва Отцу́ и Сы́ну и Свято́му Ду́ху.
 Преподобнаго Амфило́хия Глас 8: 
Стихира: Тро́ицы побо́рник сла́вен яви́вся,/ богоно́се о́тче Амфило́хие,/ Отцу́ и
Сы́ну и Ду́ху  Свято́му/ досто́йне в  жити́и  твое́м послужи́л  еси́/  и,  храм Ея́
святы́й во оби́тели Поча́евстей/ от оскверне́ния и поруга́ния до́бле защити́в,/
лука́выя богобо́рцы посрами́л еси́/  и,  от диа́вола мно́го стужа́емь,/ си́лою
Боже́ственною вся искуше́ния/ му́жественне претерпе́л  еси́.  
 И ны́не и при́сно и во ве́ки веко́в. Ами́нь. 
  Праздника Триоди Глас 1: 

 Дла́нию  пречи́стою  созда́вый  челове́ка,  прише́л  еси́  Благоутро́бне,
неду́гующыя исцели́ти Христе́, разсла́бленнаго во О́вчей купе́ли сло́вом Твои́м
возста́вил еси́: кровоточи́вой же боле́знь исцели́л еси́: ханане́и отрокови́цу
стужа́емую поми́ловал еси́,  и проше́ние со́тника не презре́л еси́.  Сего́  ра́ди
зове́м:  всеси́льне Го́споди, сла́ва Тебе́.  

 
 Моли́тва свято́го Симео́на Богоприи́мца: 

Чтец: Ны́не отпуща́еши раба́ Твоего́, Влады́ко,/ по глаго́лу Твоему́, с ми́ром;/
я́ко ви́деста о́чи мои́ спасе́ние Твое́,/ е́же еси́ угото́вал пред лице́м всех люде́й,/
свет во открове́ние язы́ков,// и сла́ву люде́й Твои́х Изра́иля. 

 
 Трисвято́е по О́тче наш: 

Чтец:  Святы́й Бо́же,  Святы́й Кре́пкий, Святы́й Безсме́ртный, поми́луй нас.  
(Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Пресвята́я Тро́ице, поми́луй нас; Го́споди, очи́сти грехи́ на́ша; Влады́ко, прости́
беззако́ния на́ша; Святы́й, посети́ и исцели́ не́мощи на́ша, и́мене Твоего́ ра́ди. 
 Го́споди, поми́луй.  (Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 О ́тче наш, И́же еси́ на Небесе́х, да святи́тся и́мя Твое́,  да прии́дет Ца́рствие
Твое́, да бу́дет во́ля Твоя́, я́ко на Небеси́ и на земли́. Хлеб наш насу́щный да́ждь
нам днесь; и оста́ви нам до́лги на́ша, я́коже и мы оставля́ем должнико́м на́шим;
и не введи́ нас во искуше́ние, но изба́ви нас от лука́ваго. 
Иере́й: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.
 
Хор: Ами́нь. 

 
Тропарь Преподобнаго Амфило́хия, Глас 4 :

 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим. (Дважды)

 
 Тропа́рь, глас 4: 

Хор:  Богоро́дице  Де́во,  ра́дуйся,/  Благода́тная  Мари́е,  Госпо́дь  с  Тобо́ю:/
благослове́на  Ты в  жена́х/  и  благослове́н  Плод чре́ва  Твоего́,//  яко Спа́са
родила́  еси душ на́ших.  

 
 Благослове́ние хле́бов: 

Диа́кон: Го́споду помо́лимся. 
Хор: Го́споди, поми́луй. 
Иере́й: Го́споди Иису́се Христе́ Бо́же наш, благослови́вый пять хле́бов и пять ты́сящ насы́тивый, Сам
благослови́ и хле́бы сия́, пшени́цу, вино́ и еле́й; и умно́жи сия́ во гра́де сем и во всем ми́ре Твое́м; и
вкуша́ющыя от них ве́рныя освяти́. Я́ко Ты еси́ благословля́яй и освяща́яй вся́ческая, Христе́ Бо́же наш,

и Тебе́  сла́ву возсыла́ем, со Безнача́льным Твои́м Отце́м, и Всесвяты́м, и Благи́м, и Животворя́щим
Твои́м Ду́хом, ны́не и при́сно и во ве́ки веко́в. 
Хор: Ами́нь. 
 Бу́ди И́мя Госпо́дне благослове́но от ны́не и до ве́ка. (Трижды)

 
 Псало́м 33: 

Хор: Благословлю́ Го́спода на вся́кое вре́мя,/ вы́ну хвала́ Его́ во усте́х мои́х./ О
Го́споде  похва́лится  душа́  моя́,/  да  услы́шат  кро́тцыи,  и  возвеселя́тся./
Возвели́чите Го́спода со мно́ю,/ и вознесе́м И́мя Его́ вку́пе./ Взыска́х Го́спода, и
услы́ша  мя,/  и  от  все́х  скорбе́й  мои́х  изба́ви  мя./  Приступи́те  к  Нему́,  и
просвети́теся,/ и ли́ца ва́ша не постыдя́тся./ Сей ни́щий воззва́,  и Госпо́дь
услы́ша и,/ и от все́х скорбе́й его́ спасе́ и./ Ополчи́тся а́нгел Госпо́день о́крест
боя́щихся Его́,/ и изба́вит их./ Вкуси́те и ви́дите, я́ко благ Госпо́дь:/ блаже́н
муж, и́же упова́ет Нань./ Бо́йтеся Го́спода, вси́ святи́и Его́,/ я́ко несть лише́ния
боя́щимся Его́./ Бога́тии обнища́ша и взалка́ша:/ взыска́ющии же Го́спода// не
лиша́тся вся́каго бла́га. 
Иере́й: Благослове́ние Госпо́дне на вас, Того́ благода́тию и человеколю́бием, всегда́, ны́не и при́сно и во
ве́ки веко́в. 
Хор: Ами́нь. 
Чтец: Христо́с воскре́се из ме́ртвых,/ сме́ртию смерть попра́в// и су́щим во
гробе́х живо́т дарова́в.  (Трижды)

 
 У́ТРЕНЯ: 

 Сла́ва в вы́шних Бо́гу, и на земли́ мир, в челове́цех благоволе́ние. (Три́жды)
 Го́споди, устне́ мои́ отве́рзеши, и уста́ моя́ возвестя́т хвалу́ Твою́. (Два́жды)

 
Чтец глаголет шестопсалмие (псалмы 3, 37, 62, 87, 102, 142).

 Во время шестопсалмия иерей читает 12 утренних молитв: 6 перед престолом, 6
перед Царскими вратами. 
Псалом 3:
Чтец: Го́споди, что ся умно́жиша стужа́ющии ми́? Мно́зи востаю́т на мя, мно́зи
глаго́лют души́ мое́й: несть спасе́ния eму́ в Бо́зе eго́. Ты же, Го́споди, Засту́пник
мой еси́, сла́ва моя́ и вознося́й главу́ мою́. Гла́сом мои́м ко Го́споду воззва́х, и
услы́ша мя от горы́ святы́я Своея́. Аз усну́х, и спах, воста́х, я́ко Госпо́дь засту́пит
мя. Не убою́ся от тем люде́й, о́крест напа́дающих на мя. Воскресни́, Го́споди,
спаси́  мя,  Бо́же  мой,  я́ко  Ты  порази́л  еси́  вся  вражду́ющыя  ми  всу́е:  зу́бы
гре́шников  сокруши́л  еси́.  Госпо́дне  есть  спасе́ние,  и  на  лю́дех  Твои́х
благослове́ние  Твое́.  
 Аз усну́х, и спах, воста́х, я́ко Госпо́дь засту́пит мя. 
 Псалом 37: 
 Го́споди, да не я́ростию Твое́ю обличи́ши мене́, ниже́ гне́вом Твои́м нака́жеши
мене́. Я́ко стре́лы Твоя́ унзо́ша во мне, и утверди́л еси́ на мне ру́ку Твою́. Несть
исцеле́ния в пло́ти мое́й от лица́ гне́ва Твоего́, несть ми́ра в косте́х мои́х от
лица́ грех мои́х. Я́ко беззако́ния моя́ превзыдо́ша главу́ мою́, я́ко бре́мя тя́жкое
отяготе́ша на мне. Возсмерде́ша и согни́ша ра́ны моя́ от лица́ безу́мия моего́.
Пострада́х  и  сляко́хся  до  конца́,  весь  день  се́туя  хожда́х.  Я́ко  ля́двия  моя́

напо́лнишася поруга́ний, и несть исцеле́ния в пло́ти мое́й. Озло́блен бых и
смири́хся до зела́, рыка́х от воздыха́ния се́рдца моего́. Го́споди, пред Тобо́ю все
жела́ние мое́ и воздыха́ние мое́ от Тебе́ не утаи́ся. Се́рдце мое́ смяте́ся, оста́ви
мя си́ла моя́, и свет о́чию мое́ю, и той несть со мно́ю. Дру́зи мои́ и и́скреннии
мои́ пря́мо мне прибли́жишася и ста́ша, и бли́жнии мои́ отдале́че мене́ ста́ша и
нужда́хуся  и́щущии  ду́шу  мою́,  и  и́щущии  зла́я  мне  глаго́лаху  су́етная  и
льсти́вным  весь  день  поуча́хуся.  Аз  же  я́ко  глух  не  слы́шах  и  я́ко  нем  не
отверза́яй уст свои́х. И бых я́ко челове́к не слы́шай и не имы́й во усте́х свои́х
обличе́ния. Я́ко на Тя, Го́споди, упова́х, Ты услы́шиши, Го́споди Бо́же мой. Я́ко
рех: да не когда́ пора́дуют ми ся врази́ мои́: и внегда́ подвижа́тися нога́м мои́м,
на мя велере́чеваша. Я́ко аз на ра́ны гото́в, и боле́знь моя́  предо мно́ю есть
вы́ну. Я́ко беззако́ние мое́ аз возвещу́ и попеку́ся о гресе́ мое́м. Врази́ же мои́
живу́т и укрепи́шася па́че мене́, и умно́жишася ненави́дящии мя без пра́вды.
Воздаю́щии ми зла́я возблага́я оболга́ху мя, зане́ гоня́х благосты́ню. Не оста́ви
мене́, Го́споди Бо́же мой, не отступи́ от Мене́. Вонми́ в по́мощь мою́, Го́споди
спасе́ния моего́. 
 Не оста́ви мене́, Го́споди Бо́же мой, не отступи́ от Мене́. Вонми́ в по́мощь мою́,
Го́споди спасе́ния моего́. 
 Псалом 62: 
 Бо́же, Бо́же мой, к Тебе́ у́тренюю, возжада́ Тебе́ душа́ моя́, коль мно́жицею Тебе́
плоть моя́,  в земли́  пу́сте и непрохо́дне, и безво́дне. Та́ко во святе́м яви́хся
Тебе́, ви́дети си́лу Твою́ и сла́ву Твою́. Я́ко лу́чши ми́лость Твоя́ па́че живо́т,
устне́ мои́ похвали́те Тя. Та́ко благословлю́ Тя в животе́ мое́м, о и́мени Твое́м
воздежу́ ру́це мои́.  Я́ко от ту́ка и ма́сти да испо́лнится душа́ моя́,  и устна́ма
ра́дости восхва́лят Тя уста́ моя́. А́ще помина́х Тя на посте́ли мое́й, на у́тренних
поуча́хся в Тя. Я́ко был еси́ Помо́щник мой, и в кро́ве крилу́ Твое́ю возра́дуюся.
Прильпе́ душа́ моя́ по Тебе́, мене́ же прия́т десни́ца Твоя́. Ти́и же всу́е иска́ша
ду́шу мою́,  вни́дут в преиспо́дняя земли́,  предадя́тся в ру́ки ору́жия,  ча́сти
ли́совом бу́дут. Царь же возвесели́тся о Бо́зе, похва́лится всяк клены́йся Им,
я́ко загради́шася уста́ глаго́лющих непра́ведная. 
 На у́тренних поуча́хся в Тя. Я́ко был еси́ Помо́щник мой, и в кро́ве крилу́ Твое́ю
возра́дуюся. Прильпе́ душа́ моя́ по Тебе́, мене́ же прия́т десни́ца Твоя́. 
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа, сла́ва Тебе́ Бо́же. (Трижды)
 Го́споди поми́луй. (Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Псалом 87: 
 Го́споди Бо́же спасе́ния моего́, во дни воззва́х, и в нощи́ пред Тобо́ю. Да вни́дет
пред Тя моли́тва моя́: приклони́ у́хо Твое́ к моле́нию моему́, я́ко испо́лнися зол
душа́ моя́, и живо́т мой аду прибли́жися. Привмене́н бых с низходя́щими в ров,
бых я́ко челове́к без по́мощи, в ме́ртвых свобо́дь,  я́ко я́звеннии спя́щии во
гро́бе,  и́хже не помяну́л еси́  ктому́,  и ти́и от руки́  Твоея́  отринове́ни бы́ша.
Положи́ша  мя  в  ро́ве  преиспо́днем,  в  те́мных  и  се́ни  сме́ртней.  На  мне

утверди́ся я́рость Твоя́, и вся во́лны Твоя́ наве́л еси́ на мя. Уда́лил еси́ зна́емых
мои́х от Мене́, положи́ша мя ме́рзость себе́: пре́дан бых и не исхожда́х. О́чи мои́
изнемого́сте от нищеты́, воззва́х к Тебе́, Го́споди, весь день, возде́х к Тебе́ ру́це
мои́. Еда́ ме́ртвыми твори́ши чудеса́? Или́ вра́чеве воскреся́т, и испове́дятся
Тебе́? Еда́ пове́сть кто во гро́бе ми́лость Твою́, и и́стину Твою́ в поги́бели? Еда́
позна́на бу́дут во тьме чудеса́ Твоя́, и пра́вда Твоя́ в земли́ забве́нней? И аз к
Тебе́,  Го́споди,  воззва́х  и у́тро моли́тва моя́  предвари́т  Тя.  Вску́ю,  Го́споди,
отре́еши ду́шу мою́, отвраща́еши лице́ Твое́ от Мене́? Нищ есмь аз, и в труде́х от
ю́ности моея́;  возне́с же ся, смири́хся, и изнемого́х. На мне преидо́ша гне́ви
Твои́,  устраше́ния  Твоя́  возмути́ша  мя,  обыдо́ша  мя  я́ко  вода́,  весь  день
одержа́ша мя вку́пе. Уда́лил еси́ от Мене́ дру́га и и́скренняго, и зна́емых мои́х
от страсте́й. 
 Го́споди Бо́же спасе́ния моего́, во дни воззва́х, и в нощи́ пред Тобо́ю. Да вни́дет
пред Тя моли́тва моя́: приклони́ у́хо Твое́ к моле́нию моему́. 
 Псалом 102: 
 Благослови́,  душе́  моя́,  Го́спода,  и  вся  вну́тренняя  моя́  и́мя  свя́тое  Его́.
Благослови́, душе́ моя́, Го́спода, и не забыва́й всех воздая́ний Его́, очища́ющаго
вся  беззако́ния  твоя́,  исцеля́ющаго  вся  неду́ги  твоя́,  избавля́ющаго  от
истле́ния живо́т твой, венча́ющаго тя ми́лостию и щедро́тами, исполня́ющаго
во благи́х жела́ние твое́: обнови́тся я́ко о́рля ю́ность твоя́. Творя́й ми́лостыни
Госпо́дь,  и  судьбу́  всем  оби́димым.  Сказа́  пути́  Своя́  Моисе́ови,  сыново́м
Изра́илевым  хоте́ния  Своя́:  Щедр  и  Ми́лостив  Госпо́дь,  Долготерпели́в  и
Многоми́лостив.  Не  до  конца́  прогне́вается,  ниже́  во  век  вражду́ет,  не  по
беззако́нием на́шым сотвори́л есть нам, ниже́ по грехо́м на́шым возда́л есть
нам. Я́ко по высоте́ небе́сней от земли́, утверди́л есть Госпо́дь ми́лость Свою́ на
боя́щихся Его́. Ели́ко отстоя́т восто́цы от за́пад, уда́лил есть от нас беззако́ния
на́ша. Я́коже ще́дрит оте́ц сы́ны, уще́дри Госпо́дь боя́щихся Его́. Я́ко Той позна́
созда́ние на́ше, помяну́, я́ко персть есмы́. Челове́к, я́ко трава́ дни́е eго́, я́ко цвет
се́льный, та́ко оцвете́т, я́ко дух про́йде в нем, и не бу́дет, и не позна́ет ктому́
ме́ста своего́. Ми́лость же Госпо́дня от ве́ка и до ве́ка на боя́щихся Его́, и пра́вда
Его́ на сыне́х сыно́в, храня́щих заве́т Его́, и по́мнящих за́поведи Его́ твори́ти я́.
Госпо́дь  на  Небеси́  угото́ва  Престо́л  Свой,  и  Ца́рство  Его́  все́ми  облада́ет.
Благослови́те Го́спода вси А́нгели Его́, си́льнии кре́постию, творя́щии сло́во
Его́, услы́шати глас слове́с Его́. Благослови́те Го́спода вся Си́лы Его́, слуги́ Его́,
творя́щии во́лю Его́.  Благослови́те  Го́спода вся дела́  Его́,  на  вся́ком ме́сте
влады́чества Его́,  благослови́,  душе́  моя́,  Го́спода.  
 На вся́ком ме́сте влады́чества Его́, благослови́, душе́ моя́, Го́спода. 
 Псалом 142: 
 Го́споди, услы́ши моли́тву мою́, внуши́ моле́ние мое́ во и́стине Твое́й, услы́ши
мя в пра́вде Твое́й и не вни́ди в суд с рабо́м Твои́м, я́ко не оправди́тся пред
Тобо́ю всяк живы́й. Я́ко погна́ враг ду́шу мою́, смири́л есть в зе́млю живо́т мой,
посади́л мя есть в те́мных, я́ко ме́ртвыя ве́ка. И уны́ во мне дух мой, во мне
смяте́ся се́рдце мое́.  Помяну́х дни дре́вния, поучи́хся во всех де́лех Твои́х, в
творе́ниих руку́ Твое́ю поуча́хся. Возде́х к Тебе́ ру́це мои́, душа́ моя́, я́ко земля́
безво́дная Тебе́. Ско́ро услы́ши мя, Го́споди, исчезе́ дух мой, не отврати́ лица́

Твоего́  от  Мене́,  и  уподо́блюся  низходя́щым  в  ров.  Слы́шану  сотвори́  мне
зау́тра ми́лость Твою́,  я́ко на Тя упова́х.  Скажи́  мне,  Го́споди,  путь во́ньже
пойду́,  я́ко  к  Тебе́  взях  ду́шу  мою́.  Изми́  мя  от  враг  мои́х,  Го́споди,  к  Тебе́
прибего́х. Научи́ мя твори́ти во́лю Твою́, я́ко Ты еси́ Бог мой. Дух Твой Благи́й
наста́вит  мя  на  зе́млю  пра́ву.  И́мене  Твоего́  ра́ди,  Го́споди,  живи́ши  мя,
пра́вдою Твое́ю изведе́ши от печа́ли ду́шу мою́. И ми́лостию Твое́ю потреби́ши
враги́ моя́ и погуби́ши вся стужа́ющыя души́ мое́й, я́ко аз раб Твой есмь. 
 Услы́ши мя, Го́споди, в пра́вде Твое́й и не вни́ди в суд с рабо́м Твои́м. 
 Услы́ши мя, Го́споди, в пра́вде Твое́й и не вни́ди в суд с рабо́м Твои́м. 
 Дух Твой Благи́й наста́вит мя на зе́млю пра́ву. 
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа, сла́ва Тебе́ Бо́же. (Трижды)

 
 Вели́кая ектения́: 

Диа́кон: Ми́ром Го́споду помо́лимся. 
Хор: Го́споди, поми́луй. (На каждое прошение)
Диа́кон: О Свы́шнем ми́ре и спасе́нии душ на́ших, Го́споду помо́лимся. 
 О ми́ре всего́ ми́ра, благостоя́нии Святы́х Бо́жиих Церкве́й и соедине́нии всех, Го́споду помо́лимся. 
 О святе́м хра́ме сем и с ве́рою, благогове́нием и стра́хом Бо́жиим входя́щих в онь, Го́споду помо́лимся. 

 О  вели́ком  Господи́не  и  Отце́  на́шем  Святе́йшем  Патриа́рхе   (Имярек)  ,  и  о  Господи́не  на́шем,
Высокопреосвяще́ннейшем митрополи́те  (или: архиепи́скопе, или: преосвяще́ннейшем епи́скопе Имяре́к) 
, честне́м пресви́терстве, вo Христе́ диа́констве, о всем при́чте и лю́дех, Го́споду помо́лимся.
 О Богохрани́мей стране́ на́шей, власте́х и во́инстве ея́, Го́споду помо́лимся. 
 О гра́де сем (или о ве́си сей), вся́ком гра́де, стране́ и ве́рою живу́щих в них, Го́споду помо́лимся. 
 О благорастворе́нии возду́хов, о изоби́лии плодо́в земны́х и вре́менех ми́рных, Го́споду помо́лимся. 
 О пла́вающих, путеше́ствующих, неду́гующих, стра́ждущих, плене́нных и о спасе́нии их. Го́споду помо́лимся. 
 О изба́витися нам от вся́кия ско́рби, гне́ва и ну́жды, Го́споду помо́лимся. 
 Заступи́, спаси́, поми́луй и сохрани́ нас, Бо́же, Твое́ю благода́тию. 
 Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву Мари́ю, со
все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко подоба́ет Тебе́ вся́кая сла́ва честь и поклоне́ние, Отцу́ и Сы́ну и Свято́му Ду́ху, ны́не и при́сно
и во ве́ки веко́в. 
Хор: Ами́нь. 

 
 Бог Господь, Глас 3 

Диа́кон: Бог Госпо́дь, и яви́ся нам, благослове́н Гряды́й во И́мя Госпо́дне. 
Стих 1: Испове́дайтеся Го́сподеви, я́ко благ, я́ко в век ми́лость Его́. 
Хор: Бог Госпо́дь, и яви́ся нам, благослове́н Гряды́й во И́мя Госпо́дне. (И далее
на каждый стих)
Стих 2: Обыше́дше обыдо́ша мя, и И́менем Госпо́дним противля́хся им. 
Стих 3: Не умру́, но жив бу́ду, и пове́м дела́ Госпо́дня. 
Стих 4: Ка́мень, Его́же небрего́ша зи́ждущии, Сей бы́сть во главу́ у́гла, от Го́спода бысть Сей, и есть ди́вен во
очесе́х на́ших. 

Тропари "На Бог Господь":
Тропарь Праздника , Глас 3
 Да веселя́тся небе́сная, / да ра́дуются земна́я; / я́ко сотвори́ держа́ву мы́шцею
Свое́ю Госпо́дь, / попра́ сме́ртию смерть, / пе́рвенец ме́ртвых бысть; / из чре́ва
а́дова изба́ви нас, / и подаде́ ми́рови ве́лию ми́лость.(Дважды)

 С ла́ва Отцу́ и Сы́ну и Свято́му Ду́ху.
Тропарь Преподобнаго Амфило́хия, Глас 4:
 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим. 
 И ны́не и при́сно и во ве́ки веко́в. Ами́нь. 
Богородичен из третьего приложения по гласу Славы (Глас 4-й)
 Е ́же от ве́ка утае́ное / и А́нгелом несве́домое та́инство, / Тобо́ю, Богоро́дице,
су́щим на земли́ яви́ся Бог, / в несли́тном соедине́нии воплоща́ем / и, Крест
во́лею нас ра́ди восприи́м, / и́мже воскреси́в первозда́ннаго, / спасе́ от сме́рти
ду́ши на́ша. 

 
КАФИЗМЫ: 

Хор: Го́споди, поми́луй. (Трижды)
 Сла́ва Отцу́ и Сы́ну и Свято́му Ду́ху. 
Чтец: И ны́не и при́сно и во ве́ки веко́в. Ами́нь. 

 
 Кафизма четвертая 

 
 Псало́м 24: 

 К Тебе́, Го́споди, воздвиго́х ду́шу мою́, Бо́же мо́й, на Тя́ упова́х, да не постыжу́ся
во ве́к, ниже́ да посмею́т ми́ ся́ врази́ мои́, и́бо вси́ терпя́щии Тя́ не постыдя́тся.
Да  постыдя́тся  беззако́ннующии  вотще́.  Пути́  Твоя́,  Го́споди,  скажи́  ми́,  и
стезя́м Твои́м научи́ мя́. Наста́ви мя́ на и́стину Твою́, и научи́ мя́, я́ко Ты́ еси́ Бо́г
Спа́с мо́й, и Тебе́ терпе́х ве́сь де́нь. Помяни́ щедро́ты Твоя́, Го́споди, и ми́лости
Твоя́, я́ко от ве́ка су́ть. Гре́х ю́ности моея́, и неве́дения моего́ не помяни́, по
ми́лости Твое́й  помяни́  мя́  Ты́,  ра́ди бла́гости Твоея́,  Го́споди.  Бла́г  и пра́в
Госпо́дь, сего́ ра́ди законоположи́т согреша́ющым на пути́. Наста́вит кро́ткия
на су́д, научи́т кро́ткия путе́м Свои́м. Вси́ путие́ Госпо́дни ми́лость и и́стина,
взыска́ющым заве́та Его́, и свиде́ния Его́. Ра́ди и́мене Твоего́, Го́споди, и очи́сти
гре́х мо́й, мно́г бо е́сть. Кто́ е́сть челове́к боя́йся Го́спода́ Законоположи́т eму́ на
пути́,  eго́же  изво́ли.  Душа́  eго́  во  благи́х  водвори́тся,  и  се́мя  eго́  насле́дит
зе́млю. Держа́ва Госпо́дь боя́щихся Его́, и заве́т Его́ яви́т и́м. О́чи мои́ вы́ну ко
Го́споду, я́ко То́й исто́ргнет от се́ти но́зе мои́. При́зри на мя́ и поми́луй мя́, я́ко
единоро́д и ни́щ е́смь а́з.  Ско́рби се́рдца моего́  умно́жишася,  от ну́жд мои́х
изведи́ мя́. Ви́ждь смире́ние мое́, и тру́д мо́й, и оста́ви вся́ грехи́ моя́. Ви́ждь
враги́ моя́, я́ко умно́жишася, и ненавиде́нием непра́ведным возненави́деша мя́.
Сохрани́  ду́шу  мою́,  и  изба́ви  мя́,  да  не  постыжу́ся,  я́ко  упова́х  на  Тя́.
Незло́бивии и пра́вии прилепля́хуся мне́, я́ко потерпе́х Тя́, Го́споди, Изба́ви,
Бо́же, Изра́иля от все́х скорбе́й eго́. 

 Псало́м 25: 
 Суди́  ми́,  Го́споди,  я́ко  а́з  незло́бою  мое́ю  ходи́х,  и  на  Го́спода  упова́я,  не
изнемогу́. Искуси́ мя́, Го́споди, и испыта́й мя́, разжзи́ утро́бы моя́, и се́рдце мое́.
Я́ко ми́лость Твоя́ пре́д очи́ма мои́ма е́сть, и благоугоди́х во и́стине Твое́й. Не
седо́х с со́нмом су́етным, и со законопресту́пными не вни́ду.  Возненави́дех
це́рковь лука́внующих, и с нечести́выми не ся́ду. Умы́ю в непови́нных ру́це
мои́, и обы́ду же́ртвенник Тво́й, Го́споди. Е́же услы́шати ми́ гла́с хвалы́ Твоея́, и
поведа́ти вся́ чудеса́ Твоя́. Го́споди, возлюби́х благоле́пие до́му Твоего́ и ме́сто
селе́ния сла́вы Твоея́.  Да не погуби́ши с нечести́выми ду́шу мою́,  и с  му́жи
крове́й живо́т мо́й. И́хже в руку́ беззако́ния, десни́ца и́х испо́лнися мзды́. А́з же
незло́бою мое́ю ходи́х,  изба́ви мя́,  Го́споди, и поми́луй мя́.  Нога́  моя́  ста́  на
правоте́:  в це́рквах благословлю́  Тя́,  Го́споди. 

 
 Псало́м 26: 

 Госпо́дь просве́щение мое́ и Спаси́тель мо́й, кого́ убою́ся́ Госпо́дь Защи́титель
живота́ моего́, от кого́ устрашу́ся́ Внегда́ приближа́тися на мя́ зло́бующым, е́же
сне́сти пло́ти моя́, оскорбля́ющии мя́, и врази́ мои́, ти́и изнемого́ша и падо́ша.
А́ще ополчи́тся на мя́ по́лк, не убои́тся се́рдце мое́, а́ще воста́нет на мя́ бра́нь,
на Него́ а́з упова́ю. Еди́но проси́х от Го́спода, то́ взыщу́: е́же жи́ти ми́ в дому́
Госпо́дни вся́ дни́ живота́ моего́, зре́ти ми́ красоту́ Госпо́дню и посеща́ти хра́м
святы́й Его́. Я́ко скры́ мя́ в селе́нии Свое́м в де́нь зо́л мои́х, покры́ мя́ в та́йне
селе́ния Своего́, на ка́мень вознесе́ мя́. И ны́не се́ вознесе́ главу́ мою́, на враги́
моя́: обыдо́х и пожро́х в селе́нии Его́ же́ртву хвале́ния и воскликнове́ния, пою́ и
воспою́ Го́сподеви. Услы́ши, Го́споди, гла́с мо́й, и́мже воззва́х: поми́луй мя́ и
услы́ши мя́. Тебе́ рече́ се́рдце мое́, Го́спода взыщу́. Взыска́ Тебе́ лице́ мое́, лица́
Твоего́, Го́споди, взыщу́. Не отврати́ лица́ Твоего́ от Мене́ и не уклони́ся гне́вом
от раба́ Твоего́: помо́щник мо́й бу́ди, не отри́ни мене́, и не оста́ви мене́, Бо́же
Спаси́телю мо́й. Я́ко оте́ц мо́й и ма́ти моя́ оста́виста мя́, Госпо́дь же восприя́т
мя́. Законоположи́ ми́, Го́споди, в пути́ Твое́м и наста́ви мя́ на стезю́ пра́вую
вра́г мои́х ра́ди. Не преда́ждь мене́ в ду́шы стужа́ющих ми́, я́ко воста́ша на мя́
свиде́теле непра́веднии и солга́ непра́вда себе́. Ве́рую ви́дети блага́я Госпо́дня
на земли́  живы́х.  Потерпи́  Го́спода,  мужа́йся  и  да  крепи́тся  се́рдце твое́,  и
потерпи́  Го́спода.  
Чтец: Сла́ва Отцу́ и Сы́ну и Свято́му Ду́ху. 
Хор: И ны́не и при́сно и во ве́ки веко́в. Ами́нь. 
 Аллилу́иа, аллилу́иа, аллилу́иа, сла́ва Тебе́ Бо́же. (Трижды)
 Го́споди, поми́луй. (Трижды)
 Сла́ва Отцу́ и Сы́ну и Свято́му Ду́ху. 
Чтец: И ны́не и при́сно и во ве́ки веко́в. Ами́нь. 

 
 Псало́м 27: 

 К Тебе́, Го́споди, воззову́, Бо́же мо́й, да не премолчи́ши от Мене́, да не когда́
премолчи́ши от Мене́: и уподо́блюся низходя́щым в ро́в. Услы́ши, Го́споди, гла́с
моле́ния моего́, внегда́ моли́ти ми́ ся́ к Тебе́, внегда́ возде́ти ми́ ру́це мои́ ко
хра́му  свято́му  Твоему́.  Не  привлецы́  мене́  со  гре́шники  и  с  де́лающими

непра́вду не погуби́ мене,́  глаго́лющими ми́р с бли́жними свои́ми, зла́я же в
сердца́х свои́х. Да́ждь и́м, Го́споди, по дело́м и́х, и по лука́вству начина́ний и́х:
по дело́м руку́ и́х да́ждь и́м: возда́ждь воздая́ние и́х и́м. Я́ко не разуме́ша в дела́
Госпо́дня  и  в  дела́  руку́  Его́:  разори́ши  я́,  и  не  сози́ждеши  я́.  Благослове́н
Госпо́дь,  я́ко  услы́ша  гла́с  моле́ния  моего́.  Госпо́дь  Помо́щник  мо́й,  и
Защи́титель мо́й: на Него́ упова́ се́рдце мое́, и помо́же ми́, и процвете́ пло́ть
моя́,  и  во́лею  мое́ю  испове́мся  Ему́.  Госпо́дь  утвержде́ние  люде́й  Свои́х,  и
Защи́титель спа́сений христа́  Своего́  е́сть.  Спаси́  лю́ди Твоя́  и  благослови́
достоя́ние Твое́,  и  упаси́  я́,  и  возми́   я́  до  ве́ка.  

 
 Псало́м 28: 

 Принеси́те  Го́сподеви  сы́нове  Бо́жии,  принеси́те  Го́сподеви,  сы́ны  о́вни,
принеси́те Го́сподеви сла́ву и че́сть. Принеси́те Го́сподеви сла́ву и́мени Его́,
поклони́теся Го́сподеви во дворе́  святе́м Его́.  Гла́с Госпо́день на вода́х,  Бо́г
сла́вы возгреме́,  Госпо́дь на вода́х мно́гих. Гла́с Госпо́день в кре́пости, гла́с
Госпо́день  в  великоле́пии.  Гла́с  Го́спода,  сокруша́ющаго  ке́дры,  и  стры́ет
Госпо́дь ке́дры Лива́нския: и истни́т я́ я́ко тельца́ Лива́нска, и возлю́бленный
я́ко сы́н единоро́жь. Гла́с Го́спода, пресеца́ющаго пла́мень огня́. Гла́с Го́спода,
стряса́ющаго  пусты́ню,  и  стрясе́т  Госпо́дь  пусты́ню  Кадди́йскую.  Гла́с
Госпо́день сверша́ющий еле́ни,  и  откры́ет  дубра́вы,  и  в  хра́ме  Его́  вся́кий
глаго́лет сла́ву. Госпо́дь пото́п населя́ет, и ся́дет Госпо́дь Ца́рь в ве́к. Госпо́дь
кре́пость лю́дем Свои́м да́ст, Госпо́дь благослови́т лю́ди Своя́ ми́ром. 

 
 Псало́м 29: 

 Вознесу́ Тя́, Го́споди, я́ко подъя́л мя́ еси́, и не возвесели́л еси́ враго́в мои́х о
мне́. Го́споди Бо́же мо́й, воззва́х к Тебе́, и исцели́л мя́ еси́. Го́споди, возве́л еси́
от  а́да  ду́шу  мою́,  спа́сл  мя́  еси́  от  низходя́щих  в  ро́в.  По́йте  Го́сподеви,
преподо́бнии Его́, и испове́дайте па́мять святы́ни Его́. Я́ко гне́в в я́рости Его́, и
живо́т в во́ли Его́:  ве́чер водвори́тся пла́чь,  и зау́тра ра́дость.  А́з  же ре́х  во
оби́лии мое́м: не подви́жуся во ве́к. Го́споди, во́лею Твое́ю пода́ждь добро́те
мое́й си́лу. Отврати́л же еси́ лице́ Твое́, и бы́х смуще́н. К Тебе́, Го́споди, воззову́,
и к Бо́гу моему́  помолю́ся.  Ка́я по́льза в кро́ви мое́й,  внегда́  схо́дити ми́  во
истле́ние́  Еда́  испове́стся Тебе́  пе́рсть,  или возвести́т  и́стину Твою́́  Слы́ша
Госпо́дь и поми́лова мя́: Госпо́дь бы́сть Помо́щник мо́й. Обрати́л еси́ пла́чь мо́й
в ра́дость мне́: растерза́л еси́ вре́тище мое́, и препоя́сал мя́ еси́ весе́лием. Я́ко да
воспое́т Тебе́ сла́ва моя́, и не умилю́ся: Го́споди Бо́же мо́й, во ве́к испове́мся
Тебе́. 
Чтец: Сла́ва Отцу́ и Сы́ну и Свято́му Ду́ху. 
Хор: И ны́не и при́сно и во ве́ки веко́в. Ами́нь. 
 Аллилу́иа, аллилу́иа, аллилу́иа, сла́ва Тебе́ Бо́же. (Трижды)
 Го́споди, поми́луй. (Трижды)
 Сла́ва Отцу́ и Сы́ну и Свято́му Ду́ху. 
Чтец: И ны́не и при́сно и во ве́ки веко́в. Ами́нь. 

 
 Псало́м 30: 

 На Тя́, Го́споди, упова́х, да не постыжу́ся во ве́к: пра́вдою Твое́ю изба́ви мя́ и
изми́  мя́.  Приклони́  ко  мне́  у́хо  Твое́,  ускори́  изъя́ти  мя́,  бу́ди  ми́  в  Бо́га
Защи́тителя,  и  в  до́м  прибе́жища,  е́же  спасти́  мя́.  Я́ко  держа́ва  мо́я  и
прибе́жище мое́ еси́ Ты́, и и́мене Твоего́ ра́ди наста́виши мя́, и препита́еши мя́.
Изведе́ши  мя́  от  се́ти  сея́,  ю́же  скры́ша  ми́,  я́ко  Ты́  еси́  Защи́титель  мо́й,
Го́споди. В ру́це Твои́ предложу́ ду́х мо́й: изба́вил мя́ еси́, Го́споди Бо́же и́стины.
Возненави́дел  еси́  храня́щыя  суеты́  вотще́:  а ́з  же  на  Го́спода  упова́х.
Возра́дуюся и возвеселю́ся о ми́лости Твое́й, я́ко призре́л еси́ на смире́ние мое́,
спа́сл еси́ от ну́жд ду́шу мою́, и не́си мене́ затвори́л в рука́х вра́жиих, поста́вил
еси́  на  простра́нне но́зе  мои́.  Поми́луй мя́,  Го́споди,  я́ко  скорблю́:  смя́теся
я́ростию о́ко мое́, душа́ моя́ и утро́ба моя́. Я́ко исчезе́ в боле́зни живо́т мо́й и
ле́та  моя́  в  воздыха́ниих,  изнемо́же  нището́ю  кре́пость  моя́  и  ко́сти  моя́
смято́шася. От все́х вра́г мои́х бы́х поноше́ние, и сосе́дом мои́м зело́, и стра́х
зна́емым мои́м: видящии мя́ во́н бежа́ша от Мене́.  Забве́н бы́х я́ко ме́ртв от
се́рдца,  бы́х  я́ко  сосу́д  погубле́н.  Я́ко  слы́шах  гажде́ние  мно́гих,  живу́щих
о́крест, внегда́ собра́тися и́м вку́пе на мя́, прия́ти ду́шу мою́ совеща́ша. А́з же на
Тя́, Го́споди, упова́х, ре́х: Ты́ еси́ Бо́г мо́й. В руку́ Твое́ю жре́бии мои́: изба́ви мя́
из руки́ вра́г мои́х и от гоня́щих мя́. Просвети́ лице́ Твое́ на раба́ Твоего́, спаси́
мя́ ми́лостию Твое́ю. Го́споди, да не постыжу́ся, я́ко призва́х Тя́: да постыдя́тся
нечести́вии и сни́дут во а́д. Не́мы да бу́дут устны́ льсти́выя, глаго́лющыя на
пра́веднаго беззако́ние, горды́нею и уничиже́нием. Ко́ль мно́гое мно́жество
бла́гости  Твоея́,  Го́споди,  ю́же  скры́л  еси́  боя́щымся  Тебе́,  соде́лал  еси́
упова́ющым на Тя́ пре́д сы́ны чело́веческими. Скры́еши и́х в та́йне лица́ Твоего́
от  мяте́жа  челове́ческа,  покры́еши  и́х  в  кр́ове  от  пререка́ния  язы́к.
Благослове́н Госпо́дь, я́ко удиви́ ми́лость Свою́ во гра́де огражде́ния. А́з же ре́х
во изступле́нии мое́м: отве́ржен е́смь от лица́ о́чию Твое́ю: сего́ ра́ди услы́шал
еси́  гла́с  моли́твы  моея́,  внегда́  воззва́х  к  Тебе́.  Возлюби́те  Го́спода,  вси́
преподо́бнии Его́, я́ко и́стины взыска́ет Госпо́дь, и воздае́т изли́ше творя́щым
горды́ню. Мужа́йтеся, и да крепи́тся се́рдце ва́ше, вси́ упова́ющии на Го́спода. 

 
 Псало́м 31: 

 Блаже́ни, и́хже остави́шася беззако́ния и и́хже прикры́шася греси́.  Бла́жен
му́ж,  eму́же  не  вмени́т  Госпо́дь  греха́,  ниже́  е́сть  во  усте́х  eго́  ле́сть.  Я́ко
умолча́х, обетша́ша ко́сти моя́,  от е́же зва́ти ми́ ве́сь де́нь. Я́ко де́нь и но́щь
отяготе́  на  мне́  рука́  Твоя́,  возврати́хся  на  стра́сть,  егда́  унзе́  ми́  те́рн.
Беззако́ние мое́ позна́х и греха́ моего́ не покры́х, ре́х: испове́м на мя́ беззако́ние
мое́ Го́сподеви, и Ты́ оста́вил еси́ нече́стие се́рдца моего́.  За то́ помо́лится к
Тебе́ вся́к преподо́бный во вре́мя благопотре́бно: оба́че в пото́пе во́д мно́гих к
не́му  не  прибли́жатся.  Ты́  еси́  прибе́жище мое́  от  ско́рби обдержа́щия мя́:
ра́досте моя́, изба́ви мя́ от обыше́дших мя́. Вразумлю́ тя́ и наста́влю тя́ на пу́ть
се́й, во́ньже по́йдеши, утвержу́ на тя́ о́чи Мои́. Не бу́дите я́ко ко́нь и ме́ск, и́мже
не́сть ра́зума: брозда́ми и уздо́ю че́люсти и́х востя́гнеши, не приближа́ющихся
к тебе́.  Мно́ги ра́ны гре́шному, упова́ющаго же на Го́спода ми́лость обы́дет.
Весели́теся  о  Го́споде,  и  ра́дуйтеся,  пра́веднии,  и  хвали́теся,  вси́  пра́вии
се́рдцем.  

Чтец: Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в.
Ами́нь. 
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды)

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Твоя́ держа́ва, и Твое́ есть Ца́рство, и си́ла, и сла́ва, Отца́ и Сы́на и Свята́го Ду́ха, ны́не и
при́сно и во ве́ки веко́в. 
Хор: Ами́нь. 

 
 Седальны по 1-м стихословии: 

 Преподобнаго Амфило́хия, Глас 1 
 Го́ры и хо́лми взыгра́йте,/ земле́  Волы́нская возвесели́ся,/ днесь бо, ла́вра
Поча́евская утреню́ющи,/  песнь прино́сит  Влады́це:/  воспо́йте  Го́сподеви
песнь но́ву,/ я́ко ди́вна сотвори́ Госпо́дь/ и возведе́ от нас к Еде́му го́рнему/
моли́твенника за мир неусы́пнаго/ Амфило́хия богому́драго. 

 С ла́ва Отцу́ и Сы́ну и Свято́му Ду́ху.
 Преподо́бне о́тче Амфило́хие,/ ты, моля́ся вся дни живота́ твоего́, си́це взыва́л
еси́:/ Бо́же, вонми́ гла́су моле́ния моего́,/ и да возвеселя́тся вси упова́ющии на
Тя,/ во век возра́дуются, и всели́шися в них:/ и похва́лятся о Тебе́ лю́бящии
и́мя  Твое́,/  я́ко  Ты  благослови́ши  пра́ведника,  Го́споди,/  и  я́ко  ору́жием
благоволе́ния  венча́л  еси́  нас.  
 И ны́не и при́сно и во ве́ки веко́в. Ами́нь. 
 Праздника, Глас 3 
 Подо́бен: Красоте́ де́вства: 
 Разслабле́ние обрето́ша всетеле́сное разсла́бленнии, за́вистию стягне́ни в
суббо́ту  разсла́бленнаго стягну́тие  помышля́юще,  глаго́люще:  не  досто́ит
цели́ти в суббо́ты, разоря́ти же оте́ческое суббо́ты поко́ище, зако́на Тебе́ не
ве́дуще Влады́ку, и цели́теля ду́ш на́ших. 
 Го́споди, поми́луй. (Трижды)
 Сла́ва Отцу́ и Сы́ну и Свято́му Ду́ху. 
Чтец: И ны́не и при́сно и во ве́ки веко́в. Ами́нь. 

 
 Кафизма пятая 

 
 Псало́м 32: 

 Ра́дуйтеся, пра́веднии, о Го́споде, пра́вым подоба́ет похвала́. Испове́дайтеся
Го́сподеви в гу́слех, во псалти́ри десятостру́ннем по́йте Ему́.  Воспо́йте Ему́
пе́снь но́ву, до́бре по́йте Ему́ со восклица́нием: я́ко пра́во сло́во Госпо́дне, и вся́
дела́ Его́ в ве́ре. Лю́бит ми́лостыню и су́д Госпо́дь, ми́лости Госпо́дни испо́лнь

земля́. Сло́вом Госпо́дним небеса́ утверди́шася, и ду́хом у́ст Его́ вся́ си́ла и́х.
Собира́яй я́ко ме́х во́ды морски́я, полага́яй в сокро́вищах бе́здны. Да убои́тся
Го́спода вся́ земля́, от Него́же да подви́жутся вси́ живу́щии по вселе́нней. Я́ко
То́й рече́, и бы́ша, То́й повеле́, и созда́шася. Госпо́дь разоря́ет сове́ты язы́ков,
отмета́ет же мы́сли люде́й, и отмета́ет сове́ты князе́й. Сове́т же Госпо́день во
ве́к пребыва́ет, помы́шления се́рдца Его́ в ро́д и ро́д. Блаже́н язы́к, eму́же е́сть
Госпо́дь Бо́г eго́, лю́ди, я́же избра́ в насле́дие Себе́. С небесе́ призре́ Госпо́дь,
ви́де  вся  сы́ны  челове́ческия.  От  гото́ваго  жили́ща  Своего́  призре́  на  вся́
живу́щыя на земли́. Созда́вый на еди́не сердца́ и́х, разумева́яй на вся́ дела́ и́х.
Не спаса́ется ца́рь мно́гою си́лою, и исполи́н не спасе́тся мно́жеством кре́пости
своея́. Ло́ж ко́нь во спасе́ние, во мно́жестве же си́лы своея́ не спасе́тся. Се́ о́чи
Госпо́дни на боя́щыяся Его́, упова́ющыя на ми́лость Его́. Изба́вити от сме́рти
ду́шы и́х, и препита́ти я́ в гла́д. Душа́ же на́ша ча́ет Го́спода, я́ко Помо́щник и
Защи́титель на́ш е́сть. Я́ко о Не́м возвесели́тся се́рдце на́ше, и во и́мя свято́е
Его́ упова́хом. Бу́ди, Го́споди, ми́лость Твоя́ на на́с, я́коже упова́хом на Тя́. 

 
 Псало́м 33: 

 Благословлю́  Го́спода  на  вся́кое  вре́мя,  вы́ну  хвала́  Его́  во  усте́х  мои́х.  О
Го́споде  похва́лится  душа́  моя́,  да  услы́шат  кро́тцыи  и  возвеселя́тся.
Возвели́чите Го́спода со мно́ю и вознесе́м и́мя Его́ вку́пе. Взыска́х Го́спода и
услы́ша  мя́,  и  от  все́х  скорбе́й  мои́х  изба́ви  мя́.  Приступи́те  к  Нему́  и
просвети́теся,  и  ли́ца  ва́ша  не  постыдя́тся.  Се́й  ни́щий  воззва́,  и  Госпо́дь
услы́ша и́, и от все́х скорбе́й eго́ спасе́ и́. Ополчи́тся А́нгел Госпо́день о́крест
боя́щихся Его́, и изба́вит и́х. Вкуси́те и ви́дите, я́ко бла́г Госпо́дь; блаже́н му́ж,
и́же  упова́ет  На́нь.  Бо́йтеся  Го́спода,  вси́  святи́и  Его́,  я́ко  не́сть  лише́ния
боя́щымся Его́.  Бога́тии обнища́ша и взалка́ша, взыска́ющии же Го́спода не
лиша́тся вся́каго бла́га. Прии́дите, ча́да, послу́шайте мене́, стра́ху Госпо́дню
научу́  ва́с.  Кто́  е́сть чело́век хотя́й живо́т, любя́й дни́  ви́дети бла́ги́  Удержи́
язы́к тво́й от зла́,  и устне́  твои́,  е́же не глаго́лати льсти́.  Уклони́ся от зла́  и
сотвори́ бла́го. Взыщи́ ми́ра, и пожени́ и́. о́чи Госпо́дни на пра́ведныя, и у́ши
Его́  в  моли́тву и́х.  Лице́  же Госпо́дне на творя́щыя зла́я,  е́же потреби́ти от
земли́ па́мять и́х. Воззва́ша пра́веднии, и Госпо́дь услы́ша и́х, и от все́х скорбе́й
и́х изба́ви и́х. Бли́з Госпо́дь сокруше́нных се́рдцем, и смире́нныя ду́хом спасе́т.
Мно́ги ско́рби пра́ведным, и от все́х и́х изба́вит я́ Госпо́дь. Храни́т Госпо́дь вся́
ко́сти  и́х,  ни  еди́на  от  ни́х  сокруши́тся.  Сме́рть  гре́шников  люта́,  и
ненави́дящии пра́веднаго прегреша́т. Изба́вит Госпо́дь ду́шы ра́б Свои́х, и не
прегреша́т вси́, упова́ющии на Него́. 
Чтец: Сла́ва Отцу́ и Сы́ну и Свято́му Ду́ху. 
Хор: И ны́не и при́сно и во ве́ки веко́в. Ами́нь. 
 Аллилу́иа, аллилу́иа, аллилу́иа, сла́ва Тебе́ Бо́же. (Трижды)
 Го́споди, поми́луй. (Трижды)
 Сла́ва Отцу́ и Сы́ну и Свято́му Ду́ху. 
Чтец: И ны́не и при́сно и во ве́ки веко́в. Ами́нь. 

 Псало́м 34: 
 Суди́, Го́споди, оби́дящыя мя́, побори́ борю́щыя мя́. Приими́ ору́жие и щи́т, и
воста́ни в по́мощь мою́.  Изсу́ни ме́ч,  и заключи́  сопроти́в гоня́щих мя́.  Рцы́
души́ мое́й: спасе́ние твое́ е́смь А́з. Да постыдя́тся и посра́мятся и́щущии ду́шу
мою́, да возвратя́тся вспя́ть и постыдя́тся мы́слящии ми́ зла́я. Да бу́дут я́ко
пра́х пре́д лице́м ве́тра, и А́нгел Госпо́день оскорбля́я и́х. Да бу́дет пу́ть и́х тма́
и по́лзок, и А́нгел Госпо́день погоня́яй и́х: я́ко ту́не скры́ша ми́ па́губу се́ти
своея́, всу́е поноси́ша души́ мое́й. Да прии́дет eму́ се́ть, ю́же не ве́сть, и лови́тва,
ю́же скры́, да объи́мет и́, и в се́ть да впа́дет в ню́. Душа́ же моя́ возра́дуется о
Го́споде, возвесели́тся о спасе́нии Его́. Вся́ ко́сти моя́ реку́т: Го́споди, Го́споди,
кто́ подо́бен Тебе́́ Избавля́яй ни́ща из руки́ кре́пльших eго́, и ни́ща, и убо́га от
расхища́ющих eго́.  Воста́вше на  мя́  сви́детеле непра́веднии,  я́же  не  ве́дях,
вопроша́ху мя́. Возда́ша ми́ лука́вая во́з блага́я, и безча́дие души́ мое́й. А́з же,
внегда́ они́ стужа́ху ми́, облача́хся во вре́тище, и смиря́х посто́м ду́шу мою́, и
моли́тва моя́ в не́дро мое́ возврати́тся. Я́ко бли́жнему, я́ко бра́ту на́шему, та́ко
угожда́х, я́ко пла́ча и се́туя, та́ко смиря́хся. И на мя́ возвесели́шася и собра́шася:
собра́шася на мя́ ра́ны, и не позна́х, раздели́шася, и не умили́шася. Искуси́ша
мя́, подражни́ша мя́ подражне́нием, поскрежета́ша на мя́ зубы́ свои́ми. Го́споди,
когда́ у́зриши́ Устро́й ду́шу мою́ от злоде́йства и́х, от ле́в единоро́дную мою́.
Испове́мся  Тебе́  в  це́ркви  мно́зе,  в  лю́дех  тя́жцех  восхвалю́  Тя́.  Да  не
возра́дуются о  мне́  вражду́ющии ми́  непра́ведно,  ненави́дящии мя́  ту́не  и
помиза́ющии  очи́ма.  Я́ко  мне́  у ́бо  ми́рная  глаго́лаху  и  на  гне́в  ле́сти
помышля́ху. Разшири́ша на мя́ уста́ своя́, ре́ша: бла́гоже, бла́гоже, ви́деша о́чи
на́ши. Ви́дел еси́,  Го́споди, да не премолчи́ши. Го́споди, не отступи́ от Мене́.
Воста́ни, Го́споди, и вонми́ суду́ моему́, Бо́же мо́й и Го́споди мо́й, на прю́ мою́.
Суди́ ми́, Го́споди, по пра́вде Твое́й, Го́споди Бо́же мо́й, и да не возра́дуются о
мне́.  Да не реку́т  в  сердца́х  свои́х:  бла́гоже,  бла́гоже души́  на́шей,  ниже́  да
реку́т: пожро́хом eго́.  Да постыдя́тся и посра́мятся вку́пе ра́дующиися зло́м
мои́м,  да облеку́тся в сту́д  и сра́м велере́чующии на мя́.  Да возра́дуются и
возвеселя́тся  хотя́щии  пра́вды  моея́,  и  да  реку́т  вы́ну:  да  возвели́чится
Госпо́дь, хотя́щии ми́ра рабу́ Его́. И язы́к мо́й поучи́тся пра́вде Твое́й, ве́сь де́нь
хвале́ Твое́й. 

 
 Псало́м 35: 

 Глаго́лет пребеззако́нный согреша́ти в себе́: не́сть стра́ха Бо́жия пре́д очи́ма
eго́. Я́ко ульсти́ пре́д ни́м обрести́ беззако́ние свое́ и возненави́дети. Глаго́лы
у́ст eго́  беззако́ние и ле́сть, не восхоте́ разуме́ти е́же ублажи́ти. Беззако́ние
помы́сли  на  ло́жи  свое́м:  предста́  вся́кому  пути́  небла́гу,  о  зло́бе  же  не
негодова́. Го́споди, на небеси́ ми́лость Твоя́ и и́стина Твоя́ до о́блак. Пра́вда
Твоя́, я́ко го́ры Бо́жия, судьбы́ Твоя́ бе́здна мно́га: челове́ки и скоты́ спасе́ши,
Го́споди. Я́ко умно́жил еси́  ми́лость Твою́,  Бо́же, сы́нове же челове́честии в
кро́ве крилу́ Твое́ю наде́ятися и́мут. Упию́тся от ту́ка до́му Твоего́, и пото́ком
сла́дости Твоея́ напои́ши я́. Я́ко у тебе́ исто́чник живо́та, во све́те Твое́м у́зрим
све́т. Проба́ви ми́лость Твою́ ве́дущим Тя́ и пра́вду Твою́ пра́вым се́рдцем. Да не
прии́дет  мне́  нога́  горды́ни,  и  рука́  гре́шнича  да  не  подви́жит  мене́.  Та́мо

падо́ша вси́ де́лающии беззако́ние: изринове́ни бы́ша, и не возмо́гут ста́ти. 
Чтец: Сла́ва Отцу́ и Сы́ну и Свято́му Ду́ху. 
Хор: И ны́не и при́сно и во ве́ки веко́в. Ами́нь. 
 Аллилу́иа, аллилу́иа, аллилу́иа, сла́ва Тебе́ Бо́же. (Трижды)
 Го́споди, поми́луй. (Трижды)
 Сла́ва Отцу́ и Сы́ну и Свято́му Ду́ху. 
Чтец: И ны́не и при́сно и во ве́ки веко́в. Ами́нь. 

 
 Псало́м 36: 

 Не ревну́й лука́внующым, ниже́ зави́ди творя́щим беззако́ние. Зане́ я́ко трава́
ско́ро и́зсшут, и я́ко зе́лие зла́ка ско́ро отпаду́т. Упова́й на Го́спода и твори́
благосты́ню,  и  насели́  зе́млю,  и  упасе́шися  в  бога́тстве  ея́.  Наслади́ся
Го́сподеви, и да́ст ти́ проше́ния се́рдца Твоего́. Откры́й ко Го́споду пу́ть тво́й и
упова́й на Не́го, и То́й сотвори́т: и изведе́т,  я́ко све́т,  пра́вду твою́ и судьбу́
твою́, я́ко полу́дне. Повини́ся Го́сподеви и умоли́ Его́. не ревну́й спе́ющему в
пути́ свое́м, челове́ку, творя́щему законопреступле́ние. Преста́ни от гне́ва и
оста́ви я́рость, не ревну́й е́же лука́вновати. Зане́  лука́внующии потребя́тся,
терпя́щии же Го́спода, ти́и насле́дят зе́млю. И еще́ ма́ло, и не бу́дет гре́шника, и
взы́щеши ме́сто eго́, и не обря́щеши. Кро́тцыи же насле́дят зе́млю и насладя́тся
о мно́жестве ми́ра. Назира́ет гре́шный пра́веднаго и поскреже́щет на́нь зубы́
свои́ми. Госпо́дь же посмее́тся eму́, зане́ прозира́ет, я́ко прии́дет де́нь eго́. Ме́ч
извлеко́ша гре́шницы, напряго́ша лу́к сво́й, низложи́ти убо́га и ни́ща, закла́ти
пра́выя се́рдцем.  Ме́ч  и́х  да  вни́дет в  сердца́  и́х,  и  лу́цы и́х  да  сокруша́тся.
Лу́чше  ма́лое  пра́веднику,  па́че  бога́тства  гре́шных  мно́га.  Зане́  мы́шцы
гре́шных сокруша́тся, утвержда́ет же пра́ведныя Госпо́дь. Ве́сть Госпо́дь пути́
непоро́чных, и достоя́ние и́х в ве́к бу́дет. Не постыдя́тся во вре́мя лю́тое, и во
дне́х гла́да насы́тятся,  я́ко гре́шницы поги́бнут.  Вра́зи же Госпо́дни, ку́пно
просла́витися  и́м  и  вознести́ся,  исчезаю́ще  я́ко  ды́м  исчезо́ша.  Зае́млет
гре́шный и не возврати́т, пра́ведный же ще́дрит и дае́т. Я́ко благословя́щии
Его́ насле́дят зе́млю, клену́щии же Его́ потребя́тся. От Го́спода стопы́ челове́ку
исправля́ются, и пути́ eго́ восхо́щет зело́. Егда́ паде́т, не разбие́тся, я́ко Госпо́дь
подкрепля́ет ру́ку eго́. Юне́йший бы́х, и́бо состаре́хся, и не ви́дех пра́ведника
оста́влена, ниже́ се́мени eго́ прося́ща хле́бы. Ве́сь де́нь ми́лует и взаи́м дае́т
пра́ведный, и се́мя eго́  во благослове́ние бу́дет. Уклони́ся от зла́  и сотвори́
бла́го, и всели́ся в ве́к ве́ка. Я́ко Госпо́дь лю́бит су́д и не оста́вит преподо́бных
Свои́х,  во ве́к сохраня́тся.  Беззако́нницы же изжену́тся,  и се́мя нечести́вых
потреби́тся. Пра́ведницы же насле́дят зе́млю и вселя́тся в ве́к ве́ка на не́й. Уста́
праведнаго поучатся премудрости, и язык eго возглаголет суд. Закон Бога eго́
в се́рдце eго́, и не за́пнутся стопы́ eго́. Сматря́ет гре́шный пра́веднаго и и́щет
е́же умертви́ти eго́. Госпо́дь же не оста́вит eго́ в руку́ eго́, ниже́ осу́дит eго́, егда́
су́дит eму́. Потерпи́ Го́спода и сохрани́ пу́ть Его́, и вознесе́т тя́, е́же насле́дити
зе́млю,  внегда́  потребля́тися  гре́шником  у́зриши.  Ви́дех  нечести́ваго
превознося́щася и вы́сящася, я́ко ке́дры Лива́нския. И ми́мо идо́х, и се́ не бе́, и
взыска́х eго́, и не обре́теся ме́сто eго́. Храни́ незло́бие и ви́ждь правоту́, я́ко
е́сть оста́нок челове́ку ми́рну. Беззако́нницы же потребя́тся вку́пе: оста́нцы же

нечести́вых потребя́тся. Спасе́ние же пра́ведных от Го́спода, и Защи́титель и́х
е́сть во вре́мя ско́рби.  И помо́жет и́м Госпо́дь,  и изба́вит и́х,  и и́змет и́х  от
гре́шник,  и спасе́т  и́х,  я́ко упова́ша на Него́.  
Чтец: Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в.
Ами́нь. 
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды)

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко благ и человеколю́бец Бог еси́, и Тебе́ сла́ву возсыла́ем, Отцу́, и Сы́ну, и Свято́му Ду́ху, ны́не и
при́сно, и во ве́ки веко́в. 
Хор: Ами́нь. 

 
 Седальны по 2-м стихословии: 

 Преподобнаго Амфило́хия, Глас 2 
 Бога́тством бла́гости, кро́тости и долготерпе́ния Бо́жия/ на спасе́ния стези́
наста́влен был еси́ кресто́м надгро́бным, Амфило́хие преподо́бне,/ егда́ очи́ма
твои́ма теле́сныма/ отца́ игу́мена уме́ршаго уви́дел еси́/ и уши́ма мы́сленныма
сло́во Христо́во услы́шал еси́:/ по Мне гряди́/ и досто́йны плоды́ покая́ния
сотвори́.  

 С ла́ва Отцу́ и Сы́ну и Свято́му Ду́ху.
 С любо́вию взыва́еши к нам, преподо́бне:/ вску́ю лю́бите суету́ и и́щете лжи?/
Вску́ю  глаго́лите:  кто  яви́т  нам блага́я?/  Дще́ри  и  сы́нове  челове́честии,/
пожри́те же́ртву пра́вды и упова́йте на Го́спода/ и уве́дите, я́ко удиви́ Госпо́дь
преподо́бныя Своя́/ и зна́менася на нас свет лица́ Бо́жия,/ Госпо́дь услы́шит
ны, внегда́ воззва́ти нам к Нему́. 
 И ны́не и при́сно и во ве́ки веко́в. Ами́нь. 
 Праздника, Глас 3 
 Подо́бен: Красоте́ де́вства: 
 Разслабле́ние обрето́ша всетеле́сное разсла́бленнии, за́вистию стягне́ни в
суббо́ту  разсла́бленнаго стягну́тие  помышля́юще,  глаго́люще:  не  досто́ит
цели́ти в суббо́ты, разоря́ти же оте́ческое суббо́ты поко́ище, зако́на Тебе́ не
ве́дуще Влады́ку, и цели́теля ду́ш на́ших. 

 
 Полиеле́й: 

Хор: Хвали́те И́мя Госпо́дне, хвали́те, раби́ Го́спода. 
 Аллилу́иа, аллилу́иа, аллилу́иа. 
 Благослове́н Госпо́дь от Сио́на, живы́й во Иерусали́ме. 
 Аллилу́иа, аллилу́иа, аллилу́иа. 

 Испове́дайтеся Го́сподеви, я́ко Благ, я́ко в век ми́лость Его́. 
 Аллилу́иа, аллилу́иа, аллилу́иа. 
 Испове́дайтеся Бо́гу Небе́сному, я́ко в век ми́лость Его́. 
 Аллилу́иа, аллилу́иа, аллилу́иа. 

 
 Величание Преподобнаго Амфило́хия: 

Духовенство Ублажа́ем тя, / преподо́бне о́тче Амфило́хие, / и чте́м святу́ю па́мять твою́, / наста́вниче
мона́хов / и собесе́дниче А́нгелов. 
Хор:  Ублажа́ем тя,  / преподо́бне о́тче Амфило́хие,  / и чте́м святу́ю па́мять
твою́,  /  наста́вниче мона́хов / и собесе́дниче А́нгелов.  

 
 Псало́м избра́нный: 

Хор: Терпя́, потерпе́х Го́спода, и внят ми, и услы́ша моли́тву мою́. / Поста́ви на
ка́мени но́зе мои́ и испра́ви стопы́ моя́. / Се удали́хся, бе́гая, и водвори́хся в
пусты́ни.  /  Уподо́бихся  нея́сыти  пусты́нней.  /  Бдех  и  бых,  я́ко  пти́ца,
осо́бящаяся на зде. / Коле́на моя́ изнемого́ста от поста́, / и плоть моя́ измени́ся
еле́я ра́ди. / Предзре́х Го́спода пре́до мно́ю вы́ну, я́ко одесну́ю мене́ есть, да не
подви́жуся. / В си язы́цы обыдо́ша мя, и И́менем Госпо́дним противля́хся им. /
Благослове́н Госпо́дь, И́же не даде́ нас в лови́тву зубо́м их. / Храни́т Госпо́дь
ду́ши преподо́бных Свои́х. / Восхва́лятся преподо́бнии во сла́ве и возра́дуются
на ло́жах свои́х.  / Честна́  пред Го́сподем смерть преподо́бных Его́.  /  По́йте
Го́сподеви,  преподо́бнии Его́,  и  испове́дайте  па́мять святы́ни Его́,  во  всех
лю́дех  чудеса́  Его́.  
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа,// сла́ва Тебе́, Бо́же. (Дважды)
Духовенство Аллилу́иа, аллилу́иа, аллилу́иа,// сла́ва Тебе́, Бо́же. (Единожды)
Духовенство Ублажа́ем тя, / преподо́бне о́тче Амфило́хие, / и чте́м святу́ю па́мять твою́, / наста́вниче
мона́хов / и собесе́дниче А́нгелов. 

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Благослови́ся И́мя Твое́, и просла́вися Ца́рство Твое́, Отца́ и Сы́на и Свята́го Ду́ха ны́не и
при́сно и во ве́ки веко́в. 
Хор: Ами́нь. 

 
 Седальны по полиелеи: 

 Седален Преподобнаго Амфило́хия по полиелеии , Глас 2 
 Прииди́те на го́ру Поча́евскую,/ по́стническое сосло́вие и празднолю́бцы вси,/
прииди́те,  лик  духо́вный  соста́вим/  и  к  преподо́бному  отцу́  на́шему

Амфило́хию си́це возопии́м:/ ра́дуйся, о́тче свяще́ннейший,/ слеза́ми свои́ми
фарао́на мы́сленнаго потопи́вый;/ ра́дуйся, те́ло твое́  ве́чныя ра́ди жи́зни/
поще́нием и труда́ми изнури́вый;/ ра́дуйся, ку́пно с И́овом святы́м/ во оби́тели
Бо́жия Ма́тере сия́яй./ Ра́дуйся, преподо́бне о́тче Амфило́хие,/ моли́твенниче о
душа́х на́ших. (Дважды)

 С ла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.
 Седален Триоди, Глас 3 
 Красоте́  де́вства  Твоего́,  и  пресве́тлой чистоте́  Твое́й,  Гаврии́л  удиви́вся,
вопия́ше  Ти́  Богоро́дице:  ку́ю  Ти́  похвалу́  принесу́  досто́йную?  что́  же
возъимену́ю Тя́? Недоумева́ю? и ужаса́юся. Те́мже, я́коже повеле́н бы́х, вопию́
Ти: ра́дуйся Благода́тная. 

 
 Степе́нна, глас 4: 

 
 1 Антифо́н: 

Хор: От ю́ности моея́/ мно́зи бо́рют мя стра́сти,/ но Сам мя заступи́// и спаси́,
Спа́се мой. 
 Ненави́дящии Сио́на,/ посрами́теся от Го́спода,/ я́ко трава́ бо огне́м// бу́дете
изсо́хше. 
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Святы́м Ду́хом/ вся́ка душа́ живи́тся,/ и чистото́ю возвыша́ется,// светле́ется
Тро́йческим еди́нством, священнота́йне. 

 
 Проки́мен и чте́ние Ева́нгелия: 

Диа́кон: Вонмем. Премудрость вонмем, прокимен, глас четве́ртый: 
 Честна пред Господем / смерть преподобных Его. 
Хор: Честна пред Господем / смерть преподобных Его. 
Диа́кон: Что воздам Господеви о всех, яже воздаде ми? 
Хор: Честна пред Господем / смерть преподобных Его. 
Диа́кон: Честна пред Господем 
Хор: смерть преподобных Его. 
Диа́кон: Го́споду помо́лимся. 
Хор: Го́споди, поми́луй. 
Иере́й: Я́ко Свят еси́ Бо́же наш, и во святы́х почиваеши, и Тебе́ сла́ву воссыла́ем, Отцу́ и Сы́ну и Свято́му
Ду́ху, ны́не и при́сно и во ве́ки веко́в. 
Хор: Ами́нь. 
Диа́кон: Вся́кое дыха́ние да хва́лит Го́спода. 
Хор: Вся́кое дыха́ние да хва́лит Го́спода. 
Диа́кон: Хвали́те Бо́га во святы́х Его́, хвали́те Его́ во устверже́нии си́лы Его́. 
Хор: Вся́кое дыха́ние да хва́лит Го́спода. 
Диа́кон: Вся́кое дыха́ние. 
Хор: Да хва́лит Го́спода. 
Диа́кон: И о сподо́битися нам слы́шанию Свята́го Ева́нгелия, Го́спода Бо́га мо́лим. 
Хор: Го́споди, поми́луй. (Трижды)

Диа́кон: Прему́дрость, про́сти, услы́шим Свята́го Ева́нгелия. 
Иере́й Мир всем. 
Хор: И ду́хови твоему́. 
Иере́й: От Матфе́я Свята́го Ева́нгелия чте́ние. 
Хор: Сла́ва, Тебе́, Го́споди, сла́ва Тебе́. 
Диа́кон: Во́нмем. 
 (зачало 43.,Мф.11:27-30) 
Иере́й: Рече́ Госпо́дь Свои́м ученико́м: вся Мне предана́ суть Oтце́м Мои́м, и никто́же зна́ет Сы́на, то́кмо
Oте́ц,  ни  Oтца́  кто  зна́ет,  то́кмо  Сын,  и  ему́же  а́ще  во́лит  Сын  откры́ти.  Прииди́те  ко  Мне  вси
тружда́ющиися и обремене́ннии, и Аз упоко́ю вы. Возми́те и́го Мое́ на себе́, и научи́теся от Мене́, я́ко
кро́ток есмь и смире́н се́рдцем, и обря́щете поко́й душа́м ва́шим. И́го бо Мое́ бла́го, и бре́мя Мое́ легко́
есть. 
Хор: Сла́ва, Тебе́, Го́споди, сла́ва Тебе́. 

 
Воскре́сная песнь по Ева́нгелии, глас 6:

 Воскресе́ние  Христо́во  ви́девше,/  поклони́мся  Свято́му  Го́споду  Иису́су,/
еди́ному  безгре́шному,/  Кресту́  Твоему́  покланя́емся,  Христе́,/  и  свято́е
Воскресе́ние Твое́ пое́м и сла́вим:/ Ты бо еси́ Бог наш,/ ра́зве Тебе́ ино́го не
зна́ем,/  и́мя  Твое́  имену́ем./  Прииди́те  вси ве́рнии,/  поклони́мся Свято́му
Христо́ву Воскресе́нию:/ се бо прии́де Кресто́м ра́дость всему́ ми́ру./ Всегда́
благословя́ще Го́спода,/ пое́м Воскресе́ние Его́:/ распя́тие бо претерпе́в,//
сме́ртию смерть разруши́.

 
 Псало́м 50: 

Чтец: Поми́луй мя, Бо́же, по вели́цей ми́лости Твое́й, и по мно́жеству щедро́т
Твои́х очи́сти беззако́ние мое́.  Наипа́че омы́й мя от беззако́ния моего́,  и от
греха́ моего́ очи́сти мя. Я́ко беззако́ние мое́ аз зна́ю и грех мой предо мно́ю
есть вы́ну. Тебе́  Еди́ному согреши́х, и лука́вое пред Тобо́ю сотвори́х, я́ко да
оправди́шися  во  словесе́х  Твои́х  и  победи́ши,  внегда́  суди́ти  Ти.  Се  бо  в
беззако́ниих зача́т есмь, и во гресе́х роди́ мя ма́ти моя́. Се бо и́стину возлюби́л
еси́,  безве́стная  и  та́йная  прему́дрости  Твоея́  яви́л  ми  еси́.  Окропи́ши  мя
иссо́пом,  и  очи́щуся,  омы́еши мя,  и  па́че  сне́га  убелю́ся.  Слу́ху  моему́  да́си
ра́дость и весе́лие, возра́дуются ко́сти смире́нныя. Отврати́ лице́ Твое́ от грех
мои́х, и вся беззако́ния моя́ очи́сти. Се́рдце чи́сто сози́жди во мне, Бо́же, и дух
прав обнови́ во утро́бе мое́й. Не отве́ржи мене́ от лица́ Твоего́, и Ду́ха Твоего́
Свята́го не отыми́  от мене́.  Возда́ждь ми ра́дость спасе́ния Твоего́,  и Ду́хом
Влады́чним утверди́ мя. Научу́ беззако́нныя путе́м Твои́м, и нечести́вии к Тебе́
обратя́тся. Изба́ви мя от крове́й, Бо́же, Бо́же спасе́ния моего́, возра́дуется язы́к
мой пра́вде Твое́й. Го́споди, устне́ мои́ отве́рзеши, и уста́ моя́ возвестя́т хвалу́
Твою́.  Я́ко  а́ще  бы  восхоте́л  еси́  же́ртвы,  дал  бых  у́бо,  всесожже́ния  не
благоволи́ши. Же́ртва Бо́гу дух сокруше́н, се́рдце сокруше́нно и смире́нно Бог
не уничижи́т. Ублажи́, Го́споди, благоволе́нием Твои́м Сио́на, и да сози́ждутся
сте́ны Иерусали́мския,  тогда́  благоволи́ши же́ртву  пра́вды,  возноше́ние и
всесожега́емая:  тогда́  возложа́т  на  олта́рь  Твой тельцы́.  

 Глас 6: 
Хор: Сла́ва Отцу́ и Сы́ну и Свято́му Ду́ху./ 
 Моли́твами  Преподобнаго  Амфило́хия,/  Ми́лостиве,  очи́сти//  мно́жество
согреше́ний  на́ших.  
 И ны́не и при́сно и во ве́ки веко́в. Ами́нь./ 
 Моли́твами  Богоро́дицы,/  Ми́лостиве,  очи́сти//  мно́жество  согреше́ний
на́ших.  
 Поми́луй мя,  Бо́же,/  по вели́цей ми́лости Твое́й,/  и по мно́жеству щедро́т
Твои́х// очи́сти беззако́ние мое́.  

 
 Стихира, Глас 6: 

 Дне́сь благода́ть Свята́го Ду́ха нас собра́/ с ли́ком а́нгельским/ и собо́ром
Волы́нских святы́х/ пра́здновати па́мять/ Амфило́хия достохва́льнаго,/ той бо
мо1лит дерзнове́нно/ о  земли́  на́шей,/  во е́же в  ми́ре/ и благостоя́нии ей
бы́ти/ и спасти́ся  душа́м на́шим.  

Диа́кон: Спаси́,  Бо́же, лю́ди Твоя́  и благослови́  достоя́ние Твое́,  посети́  мир Твой ми́лостию и щедро́тами,
возвы́си рог христиа́н правосла́вных и низпосли́  на ны ми́лости Твоя́  бога́тыя,  моли́твами всепречи́стыя
Влады́чицы  на́шея  Богоро́дицы  и  Присноде́вы  Мари́и,  си́лою  Честна́го  и  Животворя́щаго  Креста́,
предста́тельствы честны́х Небе́сных Си́л безпло́тных, честна́го, сла́внаго проро́ка, Предте́чи и Крести́теля
Иоа́нна, святы́х сла́вных и всехва́льных Апо́стол, и́же во святы́х оте́ц на́ших и вселе́нских вели́ких учи́телей и
святи́телей, Васи́лия Вели́каго, Григо́рия Богосло́ва и Иоа́нна Златоу́стаго, и́же во святы́х отца́ на́шего Никола́я,
архиепи́скопа  Мирлики́йскаго,  чудотво́рца,  святы́х  равноапо́стольных  Мефо́дия  и  Кири́лла,  учи́телей
слове́нских, святы́х равноапо́стольных вели́каго кня́зя Влади́мира и вели́кия княги́ни О́льги, и́же во святы́х
оте́ц на́ших: святи́теля Михаи́ла, пе́рвого митрополи́та Ки́евскаго, первосвяти́телей Моско́вских и всея́ Руси́:
Петра́,  Алекси́я, Ио́ны, Мака́рия, Фили́ппа, И́ова, Ермоге́на и Ти́хона, митрополи́тов Моско́вских Филаре́та,
Инноке́нтия и  Мака́рия.  Святы́х,  сла́вных и  добропобе́дных му́чеников,  новому́чеников и  испове́дников
Росси́йских:  Влади́мира,  митрополи́та  Ки́евскаго,  Вениами́на,  митрополи́та  Петрогра́дского,  Петра́,
митрополи́та  Крути́цкаго,  Иларио́на,  архиепи́скопа  Вере́йскаго,  святы́х  ца́рственных  страстоте́рпцев,
преподобному́чениц вели́кия княги́ни Елисаве́ты и и́нокини Варва́ры, преподо́бных и богоно́сных оте́ц на́ших,
преподо́бных оте́ц ста́рцев О́птинских, святы́х пра́ведных Иоа́нна Кроншта́дтскаго и Алекси́я Моско́вскаго,
святы́х блаже́нных Ксе́нии Петербу́ржския и Матро́ны Моско́вския, святы́х и пра́ведных богооте́ц Иоаки́ма и
А́нны  (и святаго имярек, егоже есть храм и егоже есть день) , и всех святы́х. Мо́лим Тя́, многоми́лостиве
Го́споди, услы́ши нас, гре́шных, моля́щихся Тебе́, и поми́луй нас.
Хор: Го́споди, поми́луй. (12 раз)
Иере́й: Ми́лостию и щедро́тами и человеколю́бием единоро́днаго Твоего́ Сы́на, с Ни́мже благослове́н
еси́, со Пресвяты́м, и Благи́м, и Животворя́щим Твои́м Ду́хом, ны́не и при́сно, и во ве́ки веко́в. 
Хор: Ами́нь. 

 
КАНОН(6-8): 

 
 Песнь 1: 

 Канон  1-й Триоди(на 6) , Глас 2: 
Ирмо́с:  Ди́вно,  сла ́вно  творя ́й  чудеса ́ .  Ты  еси ́ ,  Бо ́же,  /  бе ́здну
оземлени́вый, и колесни́цы потопи́вый, / и лю́ди спасы́й пою́щия Тебе́, /
я́ко Царю́ на́шему и Бо́гу.  



29

29 Апреля 2025 года, Понедельник, (А22), Глас 3. Преподобнаго отца́ на́шего АМФИЛО́ХИЯ ПОЧА́ЕВСКОГО. Служба
Бденная совместно со службой Триоди Цветной29

Припев: Сла́ва, Го́споди, Свято́му Воскресе́нию Твоему́. 
Тропа́рь: Де́йствуяй зна́мения, творя́й чудеса́ еди́не Царю́, / распя́тие во́лею
претерпе́л еси́, я́ко Щедр, / и смерть сме́ртию умертви́в, оживотвори́л еси́ нас. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Во Христо́ве воста́нии лю́дие днесь лику́им ве́рно, / плене́н бысть ад,
/ ю́зники я́же содержа́ше, отдаде́ со тща́нием, / пою́щия вели́чия Бо́жия. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  Си́лою  Боже́ственною,  /  иногда́  разсла́бленнаго  сло́вом  Твои́м
Христе́  стягну́вый,  / и повеле́вый  ему́  одр  взя́ти,  /  мно́гим  вре́менем
немощству́ющую  лю́те  ду́шу  мою́  исцели́.  
Припев: Сла́ва, Го́споди, Свято́му Воскресе́нию Твоему́. 
Тропа́рь: В купе́ль иногда́ о́вчую А́нгел схожда́ше, / и еди́наго исцелева́ше на
вся́кое ле́то: / креще́нием же Боже́ственным ны́не очища́ет / безчи́сленная
мно́жества Христо́с. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  Нача́льниче  а́нгелов,  архистрати́же  вы́шних  служи́телей,  /
с о б р а ́ в ш и я с я  в  ч е с т н е ́ м  х р а ́ м е  т в о е ́ м ,  и  Б о ́ г а  в о с п е в а ́ ю щ и я ,  /
п о к р ы в а ́ й  и  с о х р а н я ́ й  о т  в с я ́ к и х  и с к у ш е ́ н и й .  
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь: Благода́тную по́мощь Твою́, Го́споди, низпосли́ нам, во е́же воспе́ти
уго́дника Твоего, отца нашего Амфилохия, благочестия подвижника и лавры
Почаевския украше́ние ди́вное. (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь: Любо́вь и благоче́стие роди́тельское, и́хже измла́да восприе́м, чрез
все житие́ досто́йно проне́сл еси́,  от си́лы в си́лу восходя́ ду́хом, блаже́нне. 
(Трижды)
 Сла́ва Отцу́ и Сы́ну и Свято́му Ду́ху. 
 А ́ще и плене́н был еси́  на бра́ни от враго́в ви́димых, но неви́димаго пле́на
страсте́й избежа́л еси́,  преподо́бне, плоть покоря́я ду́ху.  
 И ны́не и при́сно и во ве́ки веко́в. Ами́нь. 
 Жи́знь ве́чную со святы́ми жела́я улучи́ти, Ма́терь Бо́жию вседу́шно возлюби́л
еси, свя́те,/ и, в дому́ Ея́ на горе́ Поча́евстей всели́вся,/ досто́йне Бо́гу послужи́л
еси́.

 
 Катавасия , Глас 1: 

Ирмос: Воскресе́ния день, / просвети́мся, лю́дие, / Па́сха, Госпо́дня Па́сха: /
от сме́рти бо к Жи́зни / и от земли́ к Небеси́ / Христо́с Бог нас преведе́, /
побе́дную пою́щия. 

 
 Песнь 3: 

 Канон  1-й Триоди(на 6) , Глас 2: 
Ирмо́с:  Непло́дная  душе́ и безча́дная,  /  стяжи́  плод  благосла́вный,  /
веселя́щися возопи́й: / утверди́хся Тобо́ю Богоро́дице, / несть свят, несть
пра́веден, па́че Тебе́ Го́споди. (Дважды)

Припев: Сла́ва, Го́споди, Свято́му Воскресе́нию Твоему́. 
Тропа́рь:  Зря Тебе́  иногда́  со́лнце,  на  дре́ве  ви́сяща,  Сло́ве,  свет скры,  /  и
тряса́шеся земля́ вся, / ме́ртвии воста́ша, / ме́ртву бы́вшу Тебе́,  Всеси́льне. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  С  душе́ю прише́дшу Тебе́  во утро́бу земли́,  / ду́ши, я́же стяжа́  ад,
издава́ше со тща́нием, / вопию́щия держа́ве Твое́й песнь благода́рную, еди́не
Го́споди. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  В  ле́тех  мно́гих  немощству́ющую лю́те  ду́шу мою́,  Преблаги́й,  /
исцели́, я́коже разсла́бленнаго пре́жде, / я́ко да после́дую Твои́м стезя́м, / я́же
показа́л еси́ лю́бящим Тя. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  С  вы́шними чи́нми Бо́жии,  арха́нгеле,  /  мольбу́  сотвори́  о  ве́рою
пою́щих тя, / соблюда́я и храня́  нас, / жите́йскими страстьми́  напада́емых. 
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь: Егда́ у гро́ба настоя́теля почи́вшаго моли́лся еси́, преподо́бне, откры́
Госпо́дь тебе́  суету́  жития́  вре́меннаго,  те́мже,  помышля́я  о  жи́зни ве́чней,
нача́т  грехи́  своя́  пред все́ми испове́дати.  (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь: Нарече́н быв, блаже́нне, Ио́сиф, е́же сказу́ется приумно́женный, сего́
ра́ди потща́лся еси́ благода́ть в се́рдцы твое́м оби́льно приумножа́ти. (Трижды)
 Сла́ва Отцу́ и Сы́ну и Свято́му Ду́ху. 
 Егда́  са́ном иере́йским почте́н  был еси́,  свя́те,  тогда́  моли́твы,  поще́ния и
по́двиги усугу́бил еси́,  бе́сы же, не терпя́ще доброде́тельнаго жития́ твоего́,
мно́гажды тя хотя́ху погуби́ти, ты же си́лою Бо́жиею при́сно храни́мь был еси́. 
 И ны́не и при́сно и во ве́ки веко́в. Ами́нь. 
 Сла́внейшая без сравне́ния Серафи́м и честне́йшая Херуви́м, Пресвята́я Де́во,
услы́ши моле́ния и мольбы́ на́ша, и по́мощию Твое́ю не отсту́пна бу́ди от нас.

 
 Катавасия , Глас 1: 

Ирмос: Прииди́те, пи́во пие́м но́вое, / не от ка́мене непло́дна чудоде́емое, /
но  нетле́ния  исто́чник,  /  из  гро́ба  одожди́вша  Христа́,  /  в  Не́мже
утвержда́емся.  

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Ты еси́ Бог наш, и Тебе́ сла́ву воссыла́ем, Отцу́ и Сы́ну и Свято́му Ду́ху, ны́не и при́сно и во
ве́ки веко́в. 

Хор: Ами́нь. 
 

 Кондак  Праздника Триоди, Глас 3: 
Хор: Ду́шу мою́, Го́споди, во гресе́х вся́ческих, / и безме́стными дея́ньми лю́те
разсла́блену, / воздви́гни Боже́ственным Твои́м предста́тельством, / я́коже и
разсла́бленнаго воздви́гл еси́ дре́вле, / да зову́ Ти, спаса́емь: / Ще́дрый, сла́ва
Христе́, держа́ве Твое́й. 

 
 Икос: 

 Р у к и ́  Т в о е я ́  г о ́ р с т и ю  с о д е р ж а ́ й  к о н ц ы ́ ,  И и с у ́ с е  Б о ́ ж е ,  /  О т ц у ́
собезнача́льный, и Ду́ху Свято́му совлады́чествуяй все́ми, / пло́тию яви́лся еси́,
/  неду ́ги  исцеля́я,  и стра ́сти  отгна ́л  еси ́ :  /  слепцы́  просвети́л  еси ́ ,
/ и разсла́бленнаго сло́вом Боже́ственным Ты возста́вил еси́, / сему́ напра́сно
ходи́ти  повеле́в,  / и сего́  носи́вший одр на  ра́му  взя́ти.  /  Те́мже вси с  ним
воспева́ем, и возопии́м:  /  Ще́дрый,  сла́ва  Христе́,  держа́ве  Твое́й.  

 
 Седальны: 

 Преподобнаго Амфило́хия, Глас 3 
 Христо́вою любо́вию преиспо́лнився, преподо́бне Амфило́хие,/ Ду́хом Святы́м
ко спасе́нию наставля́л еси́ вопроша́ющих/ и та́ко, я́ко свети́льник,/ во тьме́
неве́дения  седя́щим  просия́л  еси́./  Те́мже  моли́ся  за  ны  ко  Го́споду,/  да
просвети́мся  и  мы  Его́  благода́тию.  (Дважды)

 С ла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.
 Седален праздника, Глас 3 
 Глаго́л разсла́бленнаго то́кмо стягну́, / я́ко всеми́рное Сло́во еди́но, / нас ра́ди
на земли́ я́вльшагося за благоутро́бие. / Те́мже и одр нося́,  мимохожда́ше, /
а́ще и кни́жницы зре́ти соде́янное не терпя́ху, / зло́бы содержи́ми за́вистию,
ду́ши разслабля́ющею. 

 
 Песнь 4: 

 Канон  1-й Триоди(на 6) , Глас 2: 
Ирмо́с: Приосене́нную го́ру, Авваку́м прозря́ше / пречи́стую Твою́ утро́бу,
Чи́стая.  /  Тем  взыва́ше:  от  ю́га  прии́дет  Бог,  / и Святы́й  от  горы́
приосене́нныя  ча́щи.  
Припев: Сла́ва, Го́споди, Свято́му Воскресе́нию Твоему́. 
Тропа́рь:  Евре́йский  собо́р,  за́вистию  растаява́емь,  /  на  Дре́ве  распя́т  Тя,
Го́споди: / и разори́в осужде́ние сме́рти, / я́ко си́лен воста́л еси́, / мир с Собо́ю
совоздви́гнув. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  С  ми́ры  жены́,  что  неистощи́мое  Ми́ро  и́щете?  /  Воста́л  есть,
мироно́сицам рече́, седя́й в бе́лых ри́зах, / поднебе́сную испо́лнив мы́сленнаго
благоуха́ния. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  Ра́бий  нося́  о́браз,  за  мно́гое  благоутро́бие  /  ходя́й  прише́л
еси́, и здра́ва показа́л еси́, / во мно́гих ле́тех лежа́щаго, Сло́ве, / повеле́в и одр
взя́ти. 

Припев: Сла́ва, Го́споди, Свято́му Воскресе́нию Твоему́. 
Тропа́рь:  А ́нгел  у́бо  Госпо́день,  на  вся́кое  ле́то  схожда́я,  /  во́ду  в  купе́ли
возмуща́ше,  соверша́я  здра́ва  еди́наго  то́чию:  /  Христо́с  же  мно́жество
безчи́сленное  Боже́ственным  креще́нием  спаса́ет.  
Припев: Сла́ва, Го́споди, Свято́му Воскресе́нию Твоему́. 
Тропа́рь:  Нача́льниче  а́нгелов и наста́вниче  заблужда́ющих,  /  Госпо́день
нача́льный воево́до, / в час сей посреде́ нас прииди́, и моли́твы всех принеси́ /
еди́ному Творцу́ и Влады́це. 
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь: Избра́нный сосу́д Ду́ха Свята́го быв, мно́гия боля́щия благода́тию
Бо́жию  исцели́л  еси́  и  бесо́в  полки́  победи́л  еси́,  о́тче  блаже́нне.  Приими́
моли́твы  на́ша  и  от  язв  грехо́вных  исцели́.  (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь:  О ́браз  му́жества  и  дерзнове́ния  богому́драго  в  тебе́  зрим,  о́тче
преподо́бне, храм бо Святы́я Тро́ицы от поруга́ния и запусте́ния сохрани́л еси́
и ве́рныя лю́ди, в ско́рби су́щия, возвесели́л еси́. (Трижды)
 Сла́ва Отцу́ и Сы́ну и Свято́му Ду́ху. 
 То́ки  слез  пролива́л  еси́,  преподо́бне,  о  заблу́ждших  ча́дех  Це́ркве
Правосла́вныя,  вре́менныя  бла́га  па́че  ве́чных  благ  возлюби́вших.  
 И ны́не и при́сно и во ве́ки веко́в. Ами́нь. 
 Чту́щих Тя и в пе́снех велича́ющих, не отри́ни нас, Пресвята́я Де́во, ины́я бо
Хода́таицы и Засту́пницы ра́зве Тебе́ не и́мамы.

 
 Катавасия , Глас 1: 

Ирмос: На Боже́ственней стра́жи / Богоглаго́ливый Авваку́м / да ста́нет
с  на́ми  и  пока́жет  /  светоно́сна  А́нгела,  /  я́сно  глаго́люща:  /  днесь
спасе́ние  ми́ру,  /  я́ко  воскре́се  Христо́с,  /  я́ко  всеси́лен.  

 
 Песнь 5: 

 Канон  1-й Триоди(на 6) , Глас 2: 
Ирмо́с: Све́том Твои́м невече́рним, Христе́, / озари́, Бо́же, смире́нную мою́
ду́шу, / и наста́ви на страх Твой, / зане́ свет повеле́ния Твоя́. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  Вознесы́йся на Дре́ве кре́стнем, и совознесы́й мир весь, / и быв в
ме́ртвых Бо́же, / от ве́ка ме́ртвыя воздвиза́еши. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Воскре́се, я́коже рече, Христо́с, / истощи́вый вся а́дова ца́рствия, / и
явля́ется апо́столом, / ра́дость подава́я ве́чнующую. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  Белообра́зен  ви́ден бысть жена́м  блиста́яйся  А́нгел:  /  не  ктому́
пла́чите, Жизнь ва́ша  воста́,  /  су́щия во  гробе́х  ме́ртвыя оживи́вшая.  
Припев: Сла́ва, Го́споди, Свято́му Воскресе́нию Твоему́. 
Тропа́рь:  Разсла́бленнаго я́ко воздви́гл еси́,  Христе́,  /  разсла́бленную мою́
ду́шу  преступле́ньми  оздра́ви,  / и ше́ствовати  мне  Твоя́  пра́выя  стези́

споспешеству́й. 
Припев: Сла́ва, Го́споди, Свято́му Воскресе́нию Твоему́. 
Тропа́рь: А ́нгелов наста́вниче, Михаи́ле, / собира́ющияся в хра́ме твое́м лю́ди
днесь, / и пропове́дающия Бо́жия вели́чия спаса́й. 
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь:  Егда́  в  темни́цу  лю́тии  гони́телие  всади́ша  тя  к  бесны́м  и  ума́
лише́нным,  тогда́  смире́нне  взыва́л  еси́,  о ́тче  блаже́нне:  сла́ва  Бо́гу,
благоде́явшему  ми.  (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь: Ни скорбь, ни теснота́, ни гоне́ния, ни глад, ни нагота́, ниже́ беда́, ни
мечь,  ни и́на  ка́я  напа́сть  не возможе́  разлучи́ти тя от любве́  Бо́жия,  о́тче
преподо́бне.  (Трижды)
 Сла́ва Отцу́ и Сы́ну и Свято́му Ду́ху. 
 А ́нгел земны́й и челове́к небе́сный яви́лся еси́, о́тче, мно́гия бо ско́рби в житии́
безро́потне поне́сл еси́,  те́мже и воздая́ния мно́га на Небеси́  восприя́л еси́,
блаже́нне.  
 И ны́не и при́сно и во ве́ки веко́в. Ами́нь. 
 Ше́дше,  возвести́м  всем  язы́ком,  коли́кая  чудеса́  сотвори́  Пресвята́я
Богоро́дица  во  уде́ле  Свое́м  Поча́евстем  и  ка́ко  ми́лует  всех,  с  ве́рою
приходя́щих  к  Не́й.

 
 Катавасия , Глас 1: 

Ирмос:  У́тренюем у́тренюю глубоку́,  /  и  вме́сто ми́ра песнь принесе́м
Влады́це, / и Христа́ у́зрим, / Пра́вды Со́лнце, / всем жизнь возсия́юща. 

 
 Песнь 6: 

 Канон  1-й Триоди(на 6) , Глас 2: 
Ирмо́с: Глубина́ страсте́й воста́ на мя, / и бу́ря проти́вных ве́тров: / но
предвари́в мя Ты спаси́, Спа́се, и изба́ви от тли, / я́ко спасл еси́ от зве́ря
проро́ка. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Вознесы́йся во́лею на Дре́во, / положи́лся еси́ я́ко мертв во гро́бе, / и
су́щия  во  а ́де  ме́ртвыя  вся  вку́пе  оживи́в,  Христе́ ,  /  воскреси́л  еси́
Боже́ственною  си́лою.  
Припев: Сла́ва, Го́споди, Свято́му Воскресе́нию Твоему́. 
Тропа́рь: Ад срет Тя Ще́дре до́ле, огорчи́ся, / свя́занныя отдава́я со тща́нием, /
Твое́ стра́шное пою́щия, Спа́се, Воскресе́ние, / во гла́сех немо́лчных. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Боже́ственнии ученицы́, / ви́девше Жизнь всех из гро́ба воста́вша,
Христа́,  /  любо́вию  мно́гою, и нра́вом  пра́вым,  /  и  весе́лием  душе́вным
покланя́хуся.  
Припев: Сла́ва, Го́споди, Свято́му Воскресе́нию Твоему́. 
Тропа́рь:  Дре́вле  на  одре́  боле́зненном,  в  ле́тех  мно́зех  слежа́й,  /  Твои́м,
Христе́,  повеле́нием  исцеле́в,  сла́вит,  /  воспева́я  благоутро́бие  Твое́,

Жизнода́телю. 
Припев: Сла́ва, Го́споди, Свято́му Воскресе́нию Твоему́. 
Тропа́рь: А ́нгелов наста́вниче, Михаи́ле, / предстоя́й престо́лу Влады́чню, /
прииди́  посреде́  нас,  наставля́я  к  стезя́м жи́зни,  /  тебе́  предста́теля те́пла
стяжа́вших.  
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь:  Амфило́хий в  схи́ме  святе́й  нарече́н  быв,  преподо́бне,  труды́  ко
трудо́м прилага́л еси́ и доброде́тельми, я́ко сте́пеньми, во Ца́рствие Небе́сное
восше́л еси́. (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь: Мно́жество боля́щих, приходя́щих к тебе́, исцеля́л еси́ и стра́ждущих
свобожда́л еси́  от духо́в нечи́стых,  кро́тостию и смире́нием тех побежда́я.  
(Трижды)
 Сла́ва Отцу́ и Сы́ну и Свято́му Ду́ху. 
 Фесвитя ́нину  Илии ́  ре ́вностию  подража ́я,  преподо ́бне,  любо ́вию
боже́ственною се́рдце твое́ распаля́л еси́ и, в терпе́нии ду́шу твою́ укрепля́я,
проро́чески вопия́л еси́:  с на́ми Бог, разуме́йте язы́цы и покаря́йтеся, я́ко с
на́ми Бог. 
 И ны́не и при́сно и во ве́ки веко́в. Ами́нь. 
 И ́мя Твое́, Пречи́стая, вси ро́ди правосла́вных непреста́нно велича́ют, и ли́цы
церко́внии  сладкогла́сно  воспева́ют:  Богоро́дице  Влады́чице,  спаси́  нас,
мно́гими  бо  напа́стьми  обстои́ми  есмы́.

 
 Катавасия , Глас 1: 

Ирмос: Снизше́л еси́ в преиспо́дняя земли́ / и сокруши́л еси́ вереи́ ве́чныя, /
содержа́щия  свя́занныя,  Христе́,  /  и  тридне́вен,  я́ко  от  ки́та  Ио́на,  /
воскре́сл  еси́  от  Гро́ба.  

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Ты бо еси́ Ца́рь ми́ра и Спас душ на́ших, и Тебе́ сла́ву воссыла́ем, Отцу́ и Сы́ну и Свято́му Ду́ху,
ны́не и при́сно и во ве́ки веко́в. 
Хор: Ами́нь. 

 
 Кондак Преподобнаго Амфило́хия, Глас 2: 

Хор:  Изволе́нием Де́вы Пречи́стыя/ в  оби́тели Поча́евстей всели́лся  еси́,/
иде́же, подви́жническое и ско́рбное житие́ провожда́я,/ да́ром моли́твы у́мныя
обогати́лся еси́/ и Ца́рствия Небе́снаго насле́дник яви́лся еси́./ Те́мже вопие́м
ти:/ ра́дуйся, Амфило́хие, о́тче блаже́нне,/ целе́бниче и чудотво́рче. 

 Икос: 
 Сокро́вища  Небе́снаго  взыску́я,  преподо́бне,  Го́спода  Иису́са,  я́ко  Би́сер
Многоце́нен, обре́л еси́ и, вся Его́ ра́ди оста́вив, стори́цею в пакибытии́ прия́л
еси́./  Ны́не  же  душе́ю  твое́ю  светолу́чною  на  Небесе́х  сия́я  и  моща́ми
многоцеле́бными во оби́тели Поча́евстей пребыва́я, прие́млеши целова́ние от
почита́ющих тя и велегла́сно взыва́ющих: ра́дуйся, Амфило́хие, о́тче блаже́нне,
целе́бниче и чудотво́рче. 

 
 Песнь 7: 

 Канон  1-й Триоди(на 6) , Глас 2: 
Ирмо́с:  Пла́мень  ороси́вый  пе́щный,  / и о́троки  неопали́мы  спасы́й,  /
благослове́н  еси́  во  ве́ки,  /  Го́споди  Бо́же  оте́ц  на́ших.  
Припев: Сла́ва, Го́споди, Свято́му Воскресе́нию Твоему́. 
Тропа́рь: Просте́рта Тя на Дре́ве я́ко зря́ше, / свет скры со́лнце, не могу́щее
ми́рови свети́ти, / Тебе́ во́лею заше́дшу Всецарю́, на просвеще́ние всех язы́ков. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Воскре́сл еси́ истощи́вый гро́бы, / и плени́вый ад си́лою всеси́льною:
/ те́мже пое́м честно́е Твое́, Христе́, и Боже́ственное воста́ние. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Я ́ко ме́ртва что Жива́го и́щете? / Воста́, несть во гро́бе, мироно́сицам
вопия́ше дре́вле, / блиста́яйся зра́ком боже́ственный А́нгел. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Слежа́ща в ле́тех мно́зех разсла́бленнаго сло́вом исцели́вый, вопия́л
еси́: / возми́ одр твой и ходи́, поя́ вели́чия Бо́жия. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Михаи́ле, нача́льный воево́до Госпо́день, / ве́рно в Боже́ственнем
твое́м хра́ме собира́ющихся, / во хвале́ние Бо́жие наставля́й, / покрыва́й от
вся́ческих зол хода́тайством твои́м. 
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь: Ла́вра Поча́евская, иде́же подвиза́лся еси́, преподо́бне, приста́нище
ти яви́ся,  усыпа́льница же ея́  мо́щи твоя́  прия́т,  и́же три́десять лет та́мо в
земли́  лежа́ху и тле́нию не преда́хуся.  (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь:  От  ве́си  Малоилове́цкия  ме́ртвенное  те́ло  твое́  во  оби́тель
Поча́евскую  бра́тия  принесо́ша  и  во  усыпа́льнице  бра́тстей  с  че́стию
погребо́ша.  Ты  же,  преподо́бне,  во  оби́телех  Небе́сных  пребыва́я,  за  ны
мо́лишися  Бо́гу.  (Трижды)
 Сла́ва Отцу́ и Сы́ну и Свято́му Ду́ху. 
 Хода́тай  к  Бо́гу  о  лю́дех  в  житии́  твое́м  был  еси́,  о́тче  преподо́бне,  и  по
преставле́нии хода́тайствуеши о всех, с ве́рою ко гро́бу твоему́ приходя́щих, и
ми́лостивый послу́шатель им быва́еши. 
 И ны́не и при́сно и во ве́ки веко́в. Ами́нь. 
 Испещре́на  ря́снами  златы́ми,  яко  Цари́ца,  Царя́  и  Бо́га  одесну́ю  ны́не
предстои́ши, Влады́чице, моля́щи о всех, ко о́бразу Твоему́ на горе́ Поча́евстей

притека́ющих.
 

 Катавасия , Глас 1: 
Ирмос:  О́троки  от  пе́щи  изба́вивый,  /  быв  Челове́к,  /стра́ждет,  я́ко
сме́ртен, / и стра́стию сме́ртное / в нетле́ния облачи́т благоле́пие, /
еди́н благослове́н / отце́в Бог и препросла́влен.  

 
 Песнь 8: 

 Канон  1-й Триоди(на 6) , Глас 2: 
Ирмо́с:  А́нгельми  немо́лчно  в  вы́шних  сла́вимаго  Бо́га,  /  небеса́  небе́с,
земля́ и го́ры, / и хо́лми, и глубина́, и весь род челове́ческий, / пе́сньми Того́,
я́ко Созда́теля и Изба́вителя / благослови́те и превозноси́те во вся ве́ки. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Заве́са раздра́ся, распе́ншуся Тебе́, Спа́се наш, / и отдава́ше ме́ртвыя,
я́же пожре́, смерть: / и ад обнажи́ся, Тебе́ зря в преиспо́дних земли́ бы́вша. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Где твое́ жа́ло есть, сме́рте; / где твоя́, а́де, ны́не побе́да? / Воскре́сшу
Царю́, умертви́лся еси́ и поги́бл, не ктому́ ца́рствуеши: / Кре́пкий бо взят, я́же
име́л еси́ свя́занныя. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Тецы́те ско́ро, возвести́те апо́столом Воскресе́ние, / мироно́сицам
явле́йся ю́ноша веща́ше: / воскре́се Влады́ка, / и с Ним и́же от ве́ка ме́ртвии
пресла́вно. 
Припев: Сла́ва, Го́споди, Свято́му Воскресе́нию Твоему́. 
Тропа́рь:  Ле́ты мно́гими слежа́й  разсла́бленный,  взыва́ше:  /  поми́луй мя,
Изба́вителю,  недоуме́нием  содержи́ма.  /  Сей  же  повелева́ет  ему́  взя́ти
тща́тельно  одр, и пра́во  ступа́ти.  
Припев: Сла́ва, Го́споди, Свято́му Воскресе́нию Твоему́. 
Тропа́рь:  Я ́ко невеще́ственных предводи́тель,  архистрати́же сил,  / с  на́ми
проси́ нам прегреше́ний избавле́ние, / исправле́ние же жития́, / и та́мошних
наслажде́ние благ ве́чных. 
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь:  Егда́  лю́дие,  одержи́мии  ду́хи  нечи́стыми,  ко  гро́бу  твоему́
притека́ху, преподо́бне, бе́си, в них су́щия, твоея́ свя́тости терпе́ти не могу́ще,
гро́мкими гла́сы вопия́ху, огне́м Бо́жия благода́ти опаля́еми. (Трижды)
Припев: Преподо́бне о́тче Амфило́хие, моли́ Бо́га о нас. 
Тропарь:  Пресла́вное чу́до о тебе́  зрим, преподо́бне, ты бо, я́ко при жи́зни,
та́ко и по преставле́нии, лю́дем стра́ждущим помага́еши и от лю́тых обстоя́ний
с ве́рою приходя́щих к тебе́ свобожда́еши. (Трижды)
 Благословим Отца и Сына и Святаго Духа, Господа 
 Ра́дости неизглаго́ланныя испо́лнишася мона́си и мирсти́и, егда́ те́ло твое́,
преподо́бне,  три́десять лет в земли́  погребе́нное,  нетле́нно и благоуха́ния
испо́лнено обре́теся.  

 И ны́не и при́сно и во ве́ки веко́в. Ами́нь. 
 Еди́на благослове́нная и богора́дованная Влады́чице, Я́же ра́дость челове́ком
ро́ждши  неизрече́нную,  испо́лни  ра́дости  сердца  на́ша,  да  просла́вим
ро́ждшагося  от  Тебе́  Христа́.

 
 Катавасия , Глас 1: 

Хор: Хва́лим, благослови́м, покланя́емся Го́сподеви, пою́ще и превознося́ще
во вся ве́ки. 
Ирмос: Сей нарече́нный и Святы́й День – / еди́н суббо́т царь и госпо́дь, /
пра́здников  пра́здник  /  и  торжество́  есть  торже́ств,  /  в  о́ньже
благослови́м  Христа́  во  ве́ки.  
Диа́кон: Богоро́дицу и Ма́терь Све́та в пе́снех возвели́чим. 

 
 Песнь Пресвято́й Богоро́дицы: 

Хор: Вели́чит душа́ Моя́ Го́спода,/ и возра́довася дух Мой о Бо́зе Спа́се Мое́м. 
 Честне́йшую  Херуви́м/  и  Сла́внейшую  без  сравне́ния  Серафи́м,/  без
истле́ния  Бо́га  Сло́ва  ро́ждшую,/  су́щую  Богоро́дицу,  Тя  велича́ем.  
 Я́ко призре́ на смире́ние рабы́ Своея́,/ се бо от ны́не ублажа́т Мя вси ро́ди. 
 Честне́йшую  Херуви́м/  и  Сла́внейшую  без  сравне́ния  Серафи́м,/  без
истле́ния  Бо́га  Сло́ва  ро́ждшую,/  су́щую  Богоро́дицу,  Тя  велича́ем.  
 Я ́ко сотвори́ Мне вели́чие Си́льный,/ и свя́то И́мя Его́, и ми́лость Его́ в ро́ды
родо́в боя́щимся Его́. 
 Честне́йшую  Херуви́м/  и  Сла́внейшую  без  сравне́ния  Серафи́м,/  без
истле́ния  Бо́га  Сло́ва  ро́ждшую,/  су́щую  Богоро́дицу,  Тя  велича́ем.  
 Сотвори́ держа́ву мы́шцею Свое́ю,/ расточи́ го́рдыя мы́слию се́рдца их. 
 Честне́йшую  Херуви́м/  и  Сла́внейшую  без  сравне́ния  Серафи́м,/  без
истле́ния  Бо́га  Сло́ва  ро́ждшую,/  су́щую  Богоро́дицу,  Тя  велича́ем.  
 Низложи́ си́льныя со престо́л, и вознесе́ смире́нныя;/ а́лчущия испо́лни благ, и
богатя́щияся отпусти́ тщи. 
 Честне́йшую  Херуви́м/  и  Сла́внейшую  без  сравне́ния  Серафи́м,/  без
истле́ния  Бо́га  Сло́ва  ро́ждшую,/  су́щую  Богоро́дицу,  Тя  велича́ем.  
 Восприя́т Изра́иля о́трока Своего́, помяну́ти ми́лости,/ я́коже глаго́ла ко отце́м
на́шим, Авраа́му и се́мени его́, да́же до ве́ка. 
 Честне́йшую  Херуви́м/  и  Сла́внейшую  без  сравне́ния  Серафи́м,/  без
истле́ния  Бо́га  Сло́ва  ро́ждшую,/  су́щую  Богоро́дицу,  Тя  велича́ем.  

 
 Песнь 9: 

 Канон  1-й Триоди(на 6) , Глас 2: 
Ирмо́с:  На  Сина́йстей  горе́  ви́де  Тя  в  купине́  Моисе́й,  /  неопа́льно  огнь
Божества́  заче́ншую во чре́ве: / Дании́л же Тя ви́де,  го́ру несеко́мую: /
жезл прозя́бший, Иса́иа взыва́ше, от ко́рене Дави́дова.  
Припев: Сла́ва, Го́споди, Свято́му Воскресе́нию Твоему́. 
Тропа́рь:  Иису́се,  на Дре́ве возвыша́емь,  совозне́сл еси́  нас,  / и положи́вся
во́лею во гро́бе, / из гробо́в ме́ртвыя воскреси́л еси́ вся, / пою́щия держа́ву
Твою́ непостижи́мую, / и си́лу Твою́ непобеди́мую. 

Припев: Сла́ва, Го́споди, Свято́му Воскресе́нию Твоему́. 
Тропа́рь:  Красне́йший  от  гро́ба  возсия́л  еси́,  /  я́ко  жени́х  от  черто́га,
красне́йший  Сло́ве,  / и разруши́л  еси́  а́да  мра́чное,  / и ю́зники  изве́л  еси́,
согла́сно зову́щия: / сла́ва сла́ве Твое́й, / сла́ва, Иису́се Бо́же, воста́нию Твоему́. 
Припев: Сла́ва, Го́споди, Свято́му Воскресе́нию Твоему́. 
Тропа́рь: Воздыха́ния же и сле́зы нося́щя, / с ми́ры во тща́нии всесвяты́й гроб
достиго́ша жены́, / и Христо́ву учи́ми бя́ху ве́рою сла́вному воста́нию, / е́же
пра́зднуем в ра́дости душе́вной веселя́щеся. 
Припев: Сла́ва, Го́споди, Свято́му Воскресе́нию Твоему́. 
Тропа́рь: После́доваше здра́вие те́ла, / повеле́нию Твоему́, Христе́ / и ви́димь
бя́ше пре́жде разсла́бленный, / теки́й со тща́нием, и одр нося́й, / на не́мже
возлежа́ше ле́ты мно́гими, / песносло́вя мно́гую си́лу Твою́.  
Припев: Сла́ва, Го́споди, Свято́му Воскресе́нию Твоему́. 
Тропа́рь: Просвеще́ние нам испроси́, вели́кий Архистрати́же, / при́сно Све́ту
вели́кому предстоя́й, / и умири́ нашу жизнь, / напа́стьми всегда́ змие́выми и
обстоя́ньми жития́ / зы́блемую при́сно, достохва́льне. 
 Канон Преподобнаго Амфило́хия(На 8), Глас 1: 
Припев: Преподо́бне о́тче Амфило́хие, моли́ Бо́га о нас. 
Тропарь:  Чудеса́  и  исцеле́ния  то́чиши  всем,  приходя́щим  и  усе́рдно
моля́щимся тебе́  и  благогове́йно поклоня́ющимся честны́м моще́м  твои́м,
преподо́бне  о́тче  Амфило́хие.  (Дважды)
Припев: Преподо́бне о́тче Амфило́хие, моли́ Бо́га о нас. 
Тропарь: Украше́ние ла́вры Поча́евския яви́лся еси́, преподо́бне, нетле́нным
бо те́лом твои́м в пеще́рнем хра́ме ку́пно со И́овом преподо́бным почива́еши и
всем, приходя́щим к тебе́, при́сно помога́еши. (Дважды)
Припев: Преподо́бне о́тче Амфило́хие, моли́ Бо́га о нас. 
Тропарь:  Дал  еси́  зна́мение,  Го́споди,  крест  о́блачный  на  небеси́  в  день
прославле́ния преподо́бнаго Амфило́хия, и сим кресто́м благослови́л еси́ всех,
прише́дших почти́ти па́мять уго́дника Твоего́. (Дважды)
 Сла́ва Отцу́ и Сы́ну и Свято́му Ду́ху. 
 Неразде́льная Тро́ице, во Еди́нице покланя́емая, О́тче, Сы́не и Святы́й Ду́ше,
спаси́ и сохрани́ всех почита́ющих па́мять уго́дника Твоего́ Амфило́хия. 
 И ны́не и при́сно и во ве́ки веко́в. Ами́нь. 
 Еди́на чи́стая и непоро́чная, Бо́га без се́мене ро́ждшая, Богоро́дице Влады́чице,
моли́твами уго́дника Твоего́ Амфило́хия покры́й и соблюди́ нас от вся́каго зла.

 
 Катавасия , Глас 1: 

Ирмос:  Свети́ся, свети́ся, / Но́вый Иерусали́ме, / сла́ва бо Госпо́дня / на
тебе́ возсия́, / лику́й ны́не / и весели́ся, Сио́не. / Ты же, Чи́стая, красу́йся,
Богоро́дице, / о воста́нии Рождества́ Твоего́. 

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 

Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Тя хва́лят вся си́лы небе́сныя, и Тебе́ сла́ву воссыла́ем, Отцу́ и Сы́ну и Свято́му Ду́ху, ны́не и
при́сно и во ве́ки веко́в. 
Хор: Ами́нь. 

 
 Светилен Преподобнаго Амфило́хия 

Хор:  По́двигом до́брым подвиза́вся, просия́л еси́,  Амфило́хие чудотво́рче, в
земли́ Волы́нстей, я́ко свети́льник Боже́ственныя благода́ти, возжже́нный в
ла́вре  Поча́евстей.  Те́мже  по́мощию  твое́ю  не  оста́ви  всех,  с  ве́рою  к  тебе́
притека́ющих.  

 С ла́ва Отцу́ и Сы́ну и Свято́му Ду́ху.
 

 Ин светилен Преподобнаго Амфило́хия 
Хор:  Свети́льника  ве́ры  и  о́браз  богоуго́днаго  жития́,  на  горе́  Поча́евстей
возсия́вшаго, преподо́бнаго Амфило́хия, яви́л еси́ нам, Христе́ Спа́се, то́й бо
зе́млю на́шу све́том Ева́нгелия просвеща́ет и путь спасе́ния нам указу́ет. 
 И ны́не и при́сно и во ве́ки веко́в. Ами́нь. 

 
 Светилен Триоди 

Хор:  Предста́  Человеколю́бец и всеще́дрый  Госпо́дь  О́вчей  купе́ли,  е́же
исцели́ти  неду́ги:  /  обре́те  же  челове́ка  слежа́ща  мно́гими ле́ты, и к  нему́
возопи́:  /  возми́  одр, и иди́  на  пути́  пра́выя.  

 
 Хвали́тны псалмы́, глас 3: 

Хор: Вся́кое дыха́ние да хва́лит Го́спода./ Хвали́те Го́спода с небе́с,/ хвали́те
Его́ в вы́шних.// Тебе́ подоба́ет песнь Бо́гу. 
 Хвали́те Его́ вси а́нгели Его́,/ хвали́те Его́ вся си́лы Его́.// Тебе́ подоба́ет песнь
Бо́гу. 
 Стихиры  Праздника Триоди, Глас 3 
На  6.  Стих:  Сотвори́ти  в  них  суд  напи́сан./  Сла́ва  сия́  бу́дет  всем
преподо́бным  Его́.  
 Прииди́те вси́ язы́цы, уразуме́йте стра́шныя та́йны си́лу: Христо́с бо Спа́с на́ш,
е́же  в  нача́ле  Сло́во,  распя́тся  на́с  ра́ди,  и  во́лею погребе́ся,  и  воскре́се  из
ме́ртвых,  е́же  спасти́  вся́ческая:  Тому́  поклони́мся.  
Стих: Хвали́те Бо́га во святы́х Его́,/ хвали́те Его́ во утверже́нии си́лы Его́. 
 Мно́жицею песнопе́ние соверша́я, обрето́хся гре́х исполня́я, язы́ком у́бо пе́ние
веща́я,  душе́ю  же  безме́стная  помышля́ю:  но  обоя́  испра́ви  Христе́  Бо́же
покая́нием,  и  поми́луй  мя́.  
На  4.  Стих:  Хвали́те  Его́  на  си́лах  Его́,/  хвали́те  Его́  по  мно́жеству
вели́чествия  Его́.  
Стихира:  Святы́х страстоте́рпец па́мять,  прииди́те лю́дие вси́  почти́м: я́ко
позо́р бы́вше а́нгелом и челове́ком, побе́ды вене́ц от Христа́ прия́ша, и мо́лятся

о душа́х на́ших. 
 Стихиры Преподобнаго Амфило́хия, Глас 5 
 Подо́бен: Ра́дуйся: 
Стих: Хвали́те Его́ во гла́се тру́бнем,/ хвали́те Его́ во псалти́ри и гу́слех. 
Стихира: Рад́уйся, оби́тель Поча́евская,/ земли́ Волы́нския благо́е украше́ние,/
кре́посте  и  утвержде́ние  Правосла́вия,/  и́збранный  до́ме  Бо́жия  Ма́тере,/
исто́чниче благода́ти с ве́рою притека́ющим,/ сокро́вище некрадо́мое/ моще́й
преподо́бных И́ова и Амфило́хия,/ и́же предстоя́т Престо́лу Бо́жию/ и мо́лятся
о спасе́нии душ на́ших. 
На  2.  Стих:  Хвали́те  Его́  в  тимпа́не  и  ли́це,/  хвали́те  Его́  во  стру́нах  и
орга́не.  
Стихира:  Ра́дуйся,  о́тче  Амфило́хие,/  благоче́стия  ди́вный  подви́жниче,/
уста́вов оте́ческих усе́рдный ревни́телю,/ и́ноков ла́вры Поча́евския му́дрый
наста́вниче,/  бесны́х  и  боля́щих  ско́рый  целе́бниче,/  ве́ры  Правосла́вныя
тве́рдый  испове́дниче,/  богобо́рцев  гро́зный  обличи́телю,/  святы́я  Руси́
стра́же  неусы́пный/  и  те́плый  моли́твенниче  о  душа́х  на́ших.  
Стих:  Хвали́те  Его́  в  кимва́лех доброгла́сных,  хвали́те  Его́  в  кимва́лех
восклица́ния./  Вся́кое дыха́ние да хва́лит Го́спода.  
Стихира: О ́тче блаже́нне Амфило́хие,/ ны́не предстоя́ Престо́лу Христа́ Бо́га,/
утвержде́ние кре́пкое нам бу́ди,/ к тебе́ те́пле припа́дающих и глаго́лющих:/
ра́дуйся,  Ду́ха  Свята́го  досто́йное  обита́лище,/  ра́дуйся,  Де́вы  Всепе́тыя
усе́рдный  служи́телю,/  ра́дуйся,  я́ко  мно́гая  сердца́  ве́рою  Христо́вою
просвети́вый,/ ра́дуйся, я́ко ве́лие дерзнове́ние ко Го́споду стяжа́вый./ Те́мже
моли́ спасти́ся душа́м на́шим. 
 Сла́ва Отцу́ и Сы́ну и Свято́му Ду́ху 
 Преподобнаго Амфило́хия, Глас 8: 
Стихира:  Возсия́  дне́сь  сла́вная  па́мять/  достохва́льнаго  Амфило́хия,/
созыва́ющи нас во оби́тель Поча́евскую,/ по́двиги и чудеса́ того́ просла́вити/ и
хвалу́  Бо́гу  на́шему  возда́ти./  Те́мже,  притека́юще  к  честны́м  моще́м
преподо́бнаго,/ исцеле́ний дарова́ния прие́млем/ и Спа́са Христа́ непреста́нно
сла́вим. 
 И ны́не и при́сно и во ве́ки веко́в. Ами́нь. 
 Праздника, Глас 1: 
Богородичен:  Непогребе́н  мертве́ц  сы́й разсла́бленный,  ви́дев Тя́  возопи́:
поми́луй  мя́  Го́споди,  я́ко  о́др  мо́й  гро́б  мне́  бы́сть.  что́  ми  приобре́тение
живота́?  Не  тре́бую  О́вчия  купе́ли:  не  и́мам  бо  никого́же  влага́юща  мя́,
возмуща́ющымся вода́м: но Тебе́ исто́чнику прихожду́ исцеле́ний, да и а́з со
все́ми вопию́: всеси́льне Го́споди, сла́ва Тебе́. 
Иере́й: Сла́ва Тебе́, показа́вшему нам све́т. 

 
 Славосло́вие вели́кое: 

Хор: Сла́ва в вы́шних Бо́гу, и на земли́ мир, в челове́цех благоволе́ние. Хва́лим
Тя, благослови́м Тя, кла́няем Ти ся, славосло́вим Тя, благодари́м Тя, вели́кия
ра́ди  сла́вы  Твоея́.  Го́споди  Царю́  Небе́сный,  Бо́же  О́тче  Вседержи́телю,
Го́споди, Сы́не Единоро́дный, Иису́се Христе́, и Святы́й Ду́ше. Го́споди Бо́же,

А́гнче Бо́жий, Сы́не Оте́чь, взе́мляй грех ми́ра, поми́луй нас; взе́мляй грехи́
ми́ра, приими́ моли́тву на́шу; седя́й одесну́ю Отца́, поми́луй нас. Я́ко Ты еси́
еди́н Свят, Ты еси́ еди́н Госпо́дь, Иису́с Христо́с, в сла́ву Бо́га Отца́. Ами́нь. 
 На всяк день благословлю́ Тя, и восхвалю́ И́мя Твое́ во ве́ки, и в век ве́ка. 
 Сподо́би, Го́споди, в день сей без греха́  сохрани́тися нам. Благослове́н еси́,
Го́споди, Бо́же оте́ц на́ших, и хва́льно и просла́влено И́мя Твое́ во ве́ки. Ами́нь. 
 Бу́ди, Го́споди, ми́лость Твоя́ на нас, я́коже упова́хом на Тя. 
 Благослове́н еси́, Го́споди, научи́ мя оправда́нием Твои́м. (Трижды)
 Го́споди, прибе́жище был еси́ нам в род и род. Аз рех: Го́споди, поми́луй мя,
исцели́  ду́шу мою́,  я́ко согреши́х Тебе́.  Го́споди,  к Тебе́  прибего́х,  научи́  мя
твори́ти во́лю Твою́, я́ко Ты еси́ Бог мой: я́ко у Тебе́ исто́чник живота́, во све́те
Твое́м у́зрим свет. Проба́ви ми́лость Твою́ ве́дущим Тя. 

 
 Трисвятое: 

 Святы́й Бо́же, Святы́й Кре́пкий, Святы́й Безсме́ртный, поми́луй нас. (Трижды)
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Святы́й Безсме́ртный, поми́луй нас. 
 Святы́й Бо́же, Святы́й Кре́пкий, Святы́й Безсме́ртный, поми́луй нас. 

 
Тропарь  Праздника , Глас 3:

 Да веселя́тся небе́сная, / да ра́дуются земна́я; / я́ко сотвори́ держа́ву мы́шцею
Свое́ю Госпо́дь, / попра́ сме́ртию смерть, / пе́рвенец ме́ртвых бысть; / из чре́ва
а́дова изба́ви нас, / и подаде́ ми́рови ве́лию ми́лость.

 С ла́ва Отцу́ и Сы́ну и Свято́му Ду́ху.
 

Тропарь Преподобнаго Амфило́хия, Глас 4:

 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим. 
 И ны́не и при́сно и во ве́ки веко́в. Ами́нь. 
Богородичен из третьего приложения по гласу Славы (Глас 4-й)
 Е ́же от ве́ка утае́ное / и А́нгелом несве́домое та́инство, / Тобо́ю, Богоро́дице,
су́щим на земли́ яви́ся Бог, / в несли́тном соедине́нии воплоща́ем / и, Крест
во́лею нас ра́ди восприи́м, / и́мже воскреси́в первозда́ннаго, / спасе́ от сме́рти
ду́ши на́ша. 

 
 Ектения́ сугу́бая: 

Диа́кон: Поми́луй нас, Бо́же, по вели́цей ми́лости Твое́й, мо́лим Ти ся, услы́ши и поми́луй. 
Хор: Го́споди, поми́луй. (Трижды, на каждое прошение)

 Еще́ мо́лимся о Вели́ком Господи́не и Отце́ на́шем Святе́йшем Патриа́рхе  (Имярек) , и о Господи́не на́шем
Высокопреосвяще́ннейшем митрополите (или: архиепи́скопе, или: преосвяще́ннейшем епи́скопе  (Имярек) ), и
всей во Христе́ бра́тии на́шей.

 Еще́ мо́лимся о Богохрани́мей стране́ на́шей, власте́х и во́инстве ея́, да ти́хое и безмо́лвное житие́ поживе́м во
вся́ком благоче́стии и чистоте́. 
 Еще́ мо́лимся о блаже́нных и приснопа́мятных созда́телех свята́го хра́ма сего́, и о всех преждепочи́вших отце́х
и бра́тиях, зде лежа́щих и повсю́ду, правосла́вных. 
 Еще́ мо́лимся о ми́лости, жи́зни, мире, здра́вии, спасе́нии, посеще́нии, проще́нии и оставле́нии грехо́в рабо́в
Бо́жиих настоя́теля, бра́тии и прихо́жан свята́го хра́ма сего́. 
 Еще́ мо́лимся о плодонося́щих и доброде́ющих во святе́м и всечестне́м хра́ме сем, тружда́ющихся, пою́щих и
предстоя́щих лю́дех, ожида́ющих от Тебе́ вели́кия и бога́тыя ми́лости. 
Иере́й: Я́ко Ми́лостив и Человеколю́бец Бог еси́, и Тебе́ сла́ву возсыла́ем, Отцу́ и Сы́ну и Свято́му Ду́ху,
ны́не и при́сно и во ве́ки веко́в. 
Хор: Ами́нь. 

 
 Ектения́ проси́тельная: 

Диа́кон: Испо́лним у́тренюю моли́тву на́шу Го́сподеви. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Дне́ всего́ соверше́нна, свя́та, ми́рна и безгре́шна у Го́спода про́сим. 
Хор: Пода́й, Го́споди. (На каждое прошение.)
Диа́кон: А́нгела ми́рна, ве́рна наста́вника, храни́теля душ и теле́с на́ших, у Го́спода про́сим. 
 Проще́ния и оставле́ния грехо́в и прегреше́ний на́ших у Го́спода про́сим. 
 До́брых и поле́зных душа́м на́шим и ми́ра ми́рови у Го́спода про́сим. 
 Про́чее вре́мя живота́ на́шего в ми́ре и покая́нии сконча́ти у Го́спода про́сим. 
 Христиа́нския кончи́ны живота́ на́шего, безболе́знены, непосты́дны, ми́рны и до́браго отве́та на Стра́шнем
Суди́щи Христо́ве про́сим. 
 Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву Мари́ю, со
все́ми святы́ми помяну́вше, са́ми себе́, и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Бог ми́лости и ще́дрот и человеколю́бия еси́, и Тебе́ сла́ву возсыла́ем, Отцу́ и Сы́ну и Свято́му
Ду́ху, ны́не и при́сно и во ве́ки веко́в. 
Хор: Ами́нь. 
Иере́й: Мир всем. 
Хор: И ду́хови твоему́. 
Диа́кон: Главы́ на́ша Го́сподеви прикло́ним. 
Хор: Тебе́, Господи. 
Иере́й: Твое́ бо е́сть, е́же ми́ловати и спаса́ти ны, Бо́же наш, и Тебе́ сла́ву возсыла́ем, Отцу́ и Сы́ну и
Свято́му Ду́ху, ны́не и при́сно и во ве́ки веко́в. 
Хор: Ами́нь. 
Диа́кон: Прему́дрость. 
Хор: Благослови́. 
Иере́й: Сый благослове́н Христо́с Бог наш, всегда́, ны́не и при́сно и во ве́ки веко́в. 
Хор:  Ами́нь.  Утверди́,  Бо́же,  святу́ю  правосла́вную  ве́ру,  правосла́вных
христиа́н  во  век  ве́ка.  
Иере́й: Пресвята́я Богоро́дице, спаси́ нас. 

Хор:  Честне́йшую  Херуви́м  и  Сла́внейшую  без  сравне́ния  Серафи́м,  без
истле́ния  Бо́га  Сло́ва  ро́ждшую,  су́щую  Богоро́дицу,  Тя  велича́ем.  
Иере́й: Сла́ва Тебе́, Христе́ Бо́же, Упова́ние на́ше, сла́ва Тебе́. 
Хор: Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в.
Ами́нь. 
 Го́споди, поми́луй. (Трижды) 
 Благослови́. 

 
 Отпу́ст: 

 
МНОГОЛЕТИЕ 

 
ЧИТА́ЕТСЯ ПЕ́РВЫЙ ЧАС:

Чтец: Христо́с воскре́се из ме́ртвых,/ сме́ртию смерть попра́в// и су́щим во
гробе́х живо́т дарова́в.  (Трижды)
Чтец: Прииди́те, поклони́мся Царе́ви на́шему Бо́гу. 
 Прииди́те, поклони́мся и припаде́м Христу́, Царе́ви на́шему Бо́гу. 
 Прииди́те, поклони́мся и припаде́м Самому́ Христу́, Царе́ви и Бо́гу на́шему. 

 
 Псало́м 5: 

 Глаго́лы моя́  внуши́,  Го́споди,  разуме́й  зва́ние мое́.  Вонми́  гла́су  моле́ния
моего́, Царю́ мой и Бо́же мой, я́ко к Тебе́ помолю́ся, Го́споди. Зау́тра услы́ши
глас мой, зау́тра предста́ну Ти, и у́зриши мя. Я́ко Бог не хотя́й беззако́ния, Ты
еси́:  не  присели́тся  к  Тебе́  лука́внуяй,  ниже́  пребу́дут  беззако́нницы пред
очи́ма Твои́ма: возненави́дел еси́  вся де́лающия беззако́ние. Погуби́ши вся
глаго́лющия  лжу:  му́жа  крове́й  и  льсти́ва  гнуша́ется  Госпо́дь.  Аз  же
мно́жеством ми́лости Твоея́, вни́ду в дом Твой, поклоню́ся ко хра́му свято́му
Твоему́, в стра́се Твое́м. Го́споди, наста́ви мя пра́вдою Твое́ю, враг мои́х ра́ди
испра́ви пред Тобо́ю путь мой. Я́ко несть во усте́х их и́стины, се́рдце их су́етно,
гроб отве́рст горта́нь их: язы́ки свои́ми льща́ху. Суди́ им, Бо́же, да отпаду́т от
мы́слей  свои́х,  по  мно́жеству  нече́стия  их  изри́ни  я́,  я́ко  преогорчи́ша  Тя,
Го́споди.  И  да  возвеселя́тся  вси  упова́ющии  на  Тя,  во  век  возра́дуются,  и
всели́шися  в  них,  и  похва́лятся  о  Тебе́  лю́бящии  и́мя  Твое́.  Я ́ко  Ты
благослови́ши пра́ведника, Го́споди: я́ко ору́жием благоволе́ния венча́л еси́
нас. 

 
 Псало́м 89: 

 Го́споди, прибе́жище был еси́ нам в род и род. Пре́жде да́же гора́м не бы́ти и
созда́тися земли́ и вселе́нней, и от ве́ка и до ве́ка Ты еси́. Не отврати́ челове́ка
во смире́ние, и рекл еси́: обрати́теся, сы́нове челове́честии. Я́ко ты́сяща лет
пред очи́ма Твои́ма,  Го́споди, я́ко день вчера́шний, и́же мимои́де,  и стра́жа
нощна́я. Уничиже́ния их ле́та бу́дут. Утро я́ко трава́ мимои́дет, у́тро процвете́т
и пре́йдет: на ве́чер отпаде́т ожесте́ет и и́зсхнет. Я́ко исче́зохом гне́вом Твои́м,
и я́ростию Твое́ю смути́хомся. Положи́л еси́ беззако́ния на́ша пред Тобо́ю: век
наш в просвеще́ние лица́ Твоего́. Я́ко вси дни́е на́ши оскуде́ша, и гне́вом Твои́м
исчезо́хом,  ле́та  на́ша  я́ко  паучи́на  поуча́хуся.  Дни́е  лет  на́ших,  в  ни́хже

се́дмьдесят лет, а́ще же в си́лах, о́смьдесят лет, и мно́жае их труд и боле́знь: я́ко
прии́де кро́тость на ны, и нака́жемся. Кто весть держа́ву гне́ва Твоего́,  и от
стра́ха  Твоего́,  я́рость  Твою́  исчести́?  Десни́цу  Твою́  та́ко  скажи́  ми,  и
окова́нныя се́рдцем в му́дрости. Обрати́ся, Го́споди, доко́ле? И умоле́н бу́ди на
рабы́ Твоя́. Испо́лнихомся зау́тра ми́лости Твоея́, Го́споди, и возра́довахомся, и
возвесели́хомся, во вся дни на́ша возвесели́хомся, за дни в ня́же смири́л ны
еси́,  ле́та  в  ня́же  ви́дехом зла́я.  И  при́зри на  рабы́  Твоя́,  и  на  дела́  Твоя́,  и
наста́ви сы́ны их. И бу́ди све́тлость Го́спода Бо́га на́шего на нас, и дела́  рук
на́ших испра́ви на нас, и де́ло рук на́ших испра́ви. 

 
 Псало́м 100: 

 Ми́лость и суд воспою́ Тебе́, Го́споди. Пою́ и разуме́ю в пути́ непоро́чне, когда́
прии́деши ко мне? Прехожда́х в незло́бии се́рдца моего́ посреде́ до́му моего́. Не
предлага ́х  пред  очи ́ма  мои ́ма  вещь  законопресту ́пную:  творя ́щия
преступле ́ние  возненави ́дех.  Не  прильпе ́  мне  се ́рдце  стропти ́во,
уклоня́ющагося от мене́ лука́ваго не позна́х. Оклевета́ющаго тай и́скренняго
своего́, сего́ изгоня́х: го́рдым о́ком, и несы́тым се́рдцем, с сим не ядя́х. О́чи мои́
на ве́рныя земли́,  посажда́ти я́  со  мно́ю:  ходя́й  по пути́  непоро́чну,  сей ми
служа́ше.  Не  живя́ше  посреде́  до́му  моего́  творя́й  горды́ню,  глаго́ляй
непра́ведная,  не  исправля́ше  пред  очи́ма  мои́ма.  Во  у́трия  избива́х  вся
гре́шныя земли́, е́же потреби́ти от гра́да Госпо́дня вся де́лающия беззако́ние. 
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды)
 Го́споди, поми́луй. (Три́жды)

 
Тропари:

Тропарь праздника, Глас 3:
 Да веселя́тся небе́сная, да ра́дуются земна́я: я́ко сотвори́ держа́ву мы́шцею
Свое́ю Госпо́дь,  попра́  сме́ртию сме́рть, Пе́рвенец ме́ртвых бы́сть, из чре́ва
а́дова изба́ви на́с,  и подаде́  ми́рови ве́лию ми́лость.

 С ла́ва Отцу́ и Сы́ну и Свято́му Ду́ху.
Тропарь Преподобнаго Амфило́хия, Глас 4:
 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим. 
Чтец: И ны́не и при́сно и во ве́ки веко́в. Ами́нь. 
 Что Тя нарече́м, о Благода́тная? Не́бо, я́ко возсия́ла еси́ Со́лнце Пра́вды. Рай,
я́ко прозябла́  еси́  цвет нетле́ния Де́ву,  я́ко пребыла́  еси́  нетле́нна.  Чи́стую
Ма́терь, я́ко име́ла еси́ на святы́х Твои́х объя́тиях Сы́на, всех Бо́га. Того́ моли́
спасти́ся душа́м на́шим. 
 Стопы́  моя́  напра́ви  по  словеси́  Твоему́  и  да  не  облада́ет  мно́ю  вся́кое
беззако́ние. Изба́ви мя от клеветы́ челове́ческия, и сохраню́ за́поведи Твоя́.
Лице́ Твое́  просвети́ на раба́  Твоего́  и нау́чи мя оправда́нием Твои́м. 

 Да испо́лнятся уста́ моя́ хвале́ния Твоего́, Го́споди, я́ко да воспою́ сла́ву Твою́,
весь день великоле́пие Твое́. 

 
 Трисвято́е по О́тче наш: 

Чтец:  Святы́й Бо́же,  Святы́й Кре́пкий, Святы́й Безсме́ртный, поми́луй нас.  
(Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Пресвята́я Тро́ице, поми́луй нас; Го́споди, очи́сти грехи́ на́ша; Влады́ко, прости́
беззако́ния на́ша; Святы́й, посети́ и исцели́ не́мощи на́ша, и́мене Твоего́ ра́ди. 
 Го́споди, поми́луй.  (Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 О ́тче наш, И́же еси́ на Небесе́х, да святи́тся и́мя Твое́,  да прии́дет Ца́рствие
Твое́, да бу́дет во́ля Твоя́, я́ко на Небеси́ и на земли́. Хлеб наш насу́щный да́ждь
нам днесь; и оста́ви нам до́лги на́ша, я́коже и мы оставля́ем должнико́м на́шим;
и не введи́ нас во искуше́ние, но изба́ви нас от лука́ваго. 
Иере́й: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.
 
Хор: Ами́нь. 

 
 Кондак Праздника, Глас 3: 

Хор: Ду́шу мою́, Го́споди, во гресе́х вся́ческих, / и безме́стными дея́ньми лю́те
разсла́блену, / воздви́гни Боже́ственным Твои́м предста́тельством, / я́коже и
разсла́бленнаго воздви́гл еси́ дре́вле, / да зову́ Ти, спаса́емь: / Ще́дрый, сла́ва
Христе́, держа́ве Твое́й. 
 Го́споди, поми́луй. (40 раз)
 И ́же на вся́кое вре́мя и на вся́кий час, на Небеси́ и на земли́, покланя́емый и
с л а ́ в и м ы й ,  Х р и с т е ́  Б о ́ ж е ,  Д о л г о т е р п е л и ́ в е ,  М н о г о м и ́ л о с т и в е ,
Многоблагоутро́бне, И́же пра́ведныя любя́й и гре́шныя ми́луяй, И́же вся зовы́й
ко спасе́нию обеща́ния ра́ди бу́дущих благ. Сам, Го́споди, приими́ и на́ша в час
сей моли́твы и испра́ви живо́т наш к за́поведем Твои́м,  ду́ши на́ша освяти́,
телеса́ очи́сти, помышле́ния испра́ви, мы́сли очи́сти и изба́ви нас от вся́кия
ско́рби, зол и боле́зней, огради́ нас святы́ми Твои́ми А́нгелы, да ополче́нием их
соблюда́еми  и  наставля́еми,  дости́гнем  в  соедине́ние  ве́ры  и  в  ра́зум
непристу́пныя  Твоея́  сла́вы,  я́ко  благослове́н  еси́  во  ве́ки  веко́в,  ами́нь.  
 Го́споди поми́луй. (Три́жды.) 
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Честне́йшую Херуви́м и сла́внейшую без сравне́ния Серафи́м, без истле́ния
Бо́га Сло́ва ро́ждшую, су́щую Богоро́дицу, Тя велича́ем. 
 И́менем Госпо́дним благослови́, о́тче. 
Иере́й: Бо́же, уще́дри ны и благослови́ ны, просвети́ лице́ Твое́ на ны и поми́луй ны. 
Чтец: Ами́нь. 

Иере́й:  Христе́,  Све́те  И́стинный,  просвеща́яй  и  освяща́яй  вся́каго  челове́ка,  гряду́щаго  в  мир,  да
зна́менается на нас свет лица́  Твоего́,  да в нем у́зрим Свет Непристу́пный: и испра́ви стопы́ на́ша к
де́ланию за́поведей Твои́х, моли́твами Пречи́стыя Твоея́  Ма́тере, и всех Твои́х святы́х, ами́нь. 

 
 Кондaк праздника, глaс 8: 

 А ́ще и во гроб снизше́л  еси́,  Безсме́ртне,/  но а́дову разруши́л  еси́  си́лу/ и
воскре́сл еси́, я́ко Победи́тель, Христе́ Бо́же,/ жена́м мироно́сицам веща́вый:
ра́дуйтеся!/ И Твои́м апо́столом мир да́руяй,// па́дшим подая́й воскресе́ние. 
Иере́й: Сла́ва Тебе́, Христе́ Бо́же, упова́ние на́ше, сла́ва Тебе́. 
Хор: Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в.
Ами́нь. 
 Го́споди, поми́луй.  (Три́жды)
 Благослови́. 

 
 Отпу́ст. 

Иере́й: Христо́с, и́стинный Бог наш, моли́твами пречи́стыя Своея́ Ма́тере, преподо́бных и Богоно́сных
оте́ц на́ших и всех святы́х, поми́лует и спасе́т нас, я́ко Благ и Человеколю́бец. 
Хор: Го́споди, поми́луй. (Три́жды)

 
 Тре́тий час: 

Иере́й: Благослове́н Бог наш всегда́, ны́не и при́сно, и во ве́ки веко́в. 
Чтец: Христо́с воскре́се из ме́ртвых,/ сме́ртию смерть попра́в// и су́щим во
гробе́х живо́т дарова́в.  (Трижды)
Чтец: Ами́нь. 

 
 Трисвято́е по О́тче наш: 

Чтец:  Святы́й Бо́же,  Святы́й Кре́пкий, Святы́й Безсме́ртный, поми́луй нас.  
(Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Пресвята́я Тро́ице, поми́луй нас; Го́споди, очи́сти грехи́ на́ша; Влады́ко, прости́
беззако́ния на́ша; Святы́й, посети́ и исцели́ не́мощи на́ша, и́мене Твоего́ ра́ди. 
 Го́споди, поми́луй.  (Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 О ́тче наш, И́же еси́ на Небесе́х, да святи́тся и́мя Твое́,  да прии́дет Ца́рствие
Твое́, да бу́дет во́ля Твоя́, я́ко на Небеси́ и на земли́. Хлеб наш насу́щный да́ждь
нам днесь; и оста́ви нам до́лги на́ша, я́коже и мы оставля́ем должнико́м на́шим;
и не введи́ нас во искуше́ние, но изба́ви нас от лука́ваго. 
Иере́й: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.
 
Хор: Ами́нь. 
Чтец: Ами́нь. 
 Го́споди, поми́луй. (12 раз)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  

 Прииди́те, поклони́мся Царе́ви на́шему Бо́гу. 
 Прииди́те, поклони́мся и припаде́м Христу́, Царе́ви на́шему Бо́гу. 
 Прииди́те, поклони́мся и припаде́м Самому́ Христу́, Царе́ви и Бо́гу на́шему. 

 
 Псало́м 16: 

 Услы́ши, Го́споди, пра́вду мою́, вонми́ моле́нию моему́, внуши́ моли́тву мою́ не
во устна́х льсти́вых. От лица́  Твоего́  судьба́  моя́  изы́дет, óчи мои́ да ви́дита
правоты́. Искуси́л eси́ се́рдце мое́,  посети́л eси́ но́щию, искуси́л мя eси́,  и не
обре́теся во мне непра́вда. Я́ко да не возглаго́лют уста́ моя́ дел челове́ческих,
за словеса́ усте́н Твои́х аз сохрани́х пути́ же́стоки. Соверши́ стопы́ моя́ во стезя́х
Твои́х,  да не подви́жутся стопы́ моя́.  Аз воззва́х,  я́ко услы́шал мя eси́,  Бо́же,
приклони́ у́хо Твое́ мне и услы́ши глаго́лы моя́. Удиви́ ми́лости Твоя́, спаса́яй
упова́ющия на Тя от проти́вящихся десни́це Твое́й. Сохрани́ мя, Го́споди, я́ко
зе́ницу  óка,  в  кро́ве  крилу́  Твоéю  покры́еши  мя.  От  лица́  нечести́вых
остра́стших мя, врази́ мои́ ду́шу мою́ одержа́ша. Тук свой затвори́ша, уста́ их
глаго́лаша горды́ню. Изгоня́щии мя ны́не обыдо́ша мя, óчи свои́ возложи́ша
уклони́ти на зе́млю. Объя́ша мя я́ко лев гото́в на лов и я́ко ски́мен обита́яй в
та́йных.  Воскресни́,  Го́споди,  предвари́  я́  и  запни́  им,  изба́ви ду́шу мою́  от
нечести́ваго, oру́жие Твое́  от враг руки́  Твоея́.  Го́споди, от ма́лых от земли́,
раздели́ я́ в животе́ их, и сокрове́нных Твои́х испо́лнися чре́во их, насы́тишася
сыно́в,  и оста́виша оста́нки младе́нцeм свои́м. Аз же пра́вдою явлю́ся лицу́
Твоему́,  насы́щуся, внегда́  яви́ти ми ся сла́ве Твое́й.  

 
 Псало́м 24: 

 К Тебе́, Го́споди, воздвиго́х ду́шу мою́, Бо́же мой, на Тя упова́х, да не постыжу́ся
во век, ниже́ да посмею́т ми ся врази́ мои́, и́бо вси терпя́щии Тя не постыдя́тся.
Да  постыдя́тся  беззако́ннующии  вотще́.  Пути́  Твоя́,  Го́споди,  скажи́  ми,  и
стезя́м Твои́м научи́ мя. Наста́ви мя на и́стину Твою́, и научи́ мя, я́ко Ты еси́ Бог
Спас мой, и Тебе́ терпе́х весь день. Помяни́ щедро́ты Твоя́, Го́споди, и ми́лости
Твоя́,  я́ко от ве́ка суть. Грех ю́ности моея́,  и неве́дения моего́ не помяни́, по
ми́лости Твое́й  помяни́  мя Ты,  ра́ди бла́гости Твоея́,  Го́споди.  Благ и прав
Госпо́дь, сего́ ра́ди законоположи́т согреша́ющим на пути́. Наста́вит кро́ткия
на суд, научи́т кро́ткия путе́м Свои́м. Вси путие́ Госпо́дни ми́лость и и́стина,
взыска́ющим заве́та Его́, и свиде́ния Его́. Ра́ди и́мене Твоего́, Го́споди, и очи́сти
грех мой, мног бо есть. Кто есть челове́к боя́йся Го́спода? Законоположи́т eму́
на пути́, eго́же изво́ли. Душа́ eго́ во благи́х водвори́тся, и се́мя eго́ насле́дит
зе́млю. Держа́ва Госпо́дь боя́щихся Его́, и заве́т Его́ яви́т им. О́чи мои́ вы́ну ко
Го́споду, я́ко Той исто́ргнет от се́ти но́зе мои́. При́зри на мя и поми́луй мя, я́ко
единоро́д и нищ есмь аз.  Ско́рби се́рдца моего́  умно́жишася,  от нужд мои́х
изведи́ мя. Виждь смире́ние мое́, и труд мой, и оста́ви вся грехи́ моя́. Виждь
враги́ моя́, я́ко умно́жишася, и ненавиде́нием непра́ведным возненави́деша мя.
Сохрани́  ду́шу  мою́,  и  изба́ви  мя,  да  не  постыжу́ся,  я́ко  упова́х  на  Тя.
Незло́бивии и пра́вии прилепля́хуся мне, я́ко потерпе́х Тя, Го́споди. Изба́ви,
Бо́же, Изра́иля от всех скорбе́й eго́.  

 Псало́м 50: 
 Поми́луй мя, Бо́же, по вели́цей ми́лости Твое́й, и по мно́жеству щедро́т Твои́х
очи́сти беззако́ние мое́.  Наипа́че омы́й мя от беззако́ния моего́,  и от греха́
моего́  очи́сти мя; я́ко беззако́ние мое́  аз зна́ю, и грех мой предо мно́ю есть
вы́ну.  Тебе́  Еди́ному  согреши́х  и  лука́вое  пред  Тобо́ю  сотвори́х,  я́ко  да
оправди́шися  во  словесе́х  Твои́х,  и  победи́ши  внегда́  суди́ти  Ти.  Се  бо,  в
беззако́ниих зача́т есмь, и во гресе́х роди́ мя ма́ти моя́. Се бо, и́стину возлюби́л
еси́;  безве́стная  и  та́йная  прему́дрости  Твоея́  яви́л  ми  еси́.  Окропи́ши  мя
иссо́пом,  и  очи́щуся;  омы́еши мя,  и  па́че  сне́га  убелю́ся.  Слу́ху  моему́  да́си
ра́дость и весе́лие; возра́дуются ко́сти смире́нныя. Отврати́ лице́ Твое́ от грех
мои́х и вся беззако́ния моя́ очи́сти. Се́рдце чи́сто сози́жди во мне, Бо́же, и дух
прав обнови́ во утро́бе мое́й. Не отве́ржи мене́ от лица́ Твоего́ и Ду́ха Твоего́
Свята́го не отыми́  от мене́.  Возда́ждь ми ра́дость спасе́ния Твоего́  и Ду́хом
Влады́чним утверди́ мя. Научу́ беззако́нныя путе́м Твои́м, и нечести́вии к Тебе́
обратя́тся. Изба́ви мя от крове́й, Бо́же, Бо́же спасе́ния моего́; возра́дуется язы́к
мой пра́вде Твое́й. Го́споди, устне́ мои́ отве́рзеши, и уста́ моя́ возвестя́т хвалу́
Твою́.  Я́ко  а́ще  бы  восхоте́л  еси́  же́ртвы,  дал  бых  у́бо:  всесожже́ния  не
благоволи́ши. Же́ртва Бо́гу дух сокруше́н; се́рдце сокруше́нно и смире́нно Бог
не уничижи́т. Ублажи́, Го́споди, благоволе́нием Твои́м Сио́на, и да сози́ждутся
сте́ны Иерусали́мския.  Тогда́  благоволи́ши же́ртву пра́вды,  возноше́ние и
всесожега́емая;  тогда́  возложа́т  на  oлта́рь  Твой тельцы́.  
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды)
 Го́споди, поми́луй. (Три́жды)

 
Тропари:

Тропарь праздника, Глас 3:
 Да веселя́тся небе́сная, да ра́дуются земна́я: я́ко сотвори́ держа́ву мы́шцею
Свое́ю Госпо́дь,  попра́  сме́ртию сме́рть, Пе́рвенец ме́ртвых бы́сть, из чре́ва
а́дова изба́ви на́с,  и подаде́  ми́рови ве́лию ми́лость.

 С ла́ва Отцу́ и Сы́ну и Свято́му Ду́ху.
Тропарь Преподобнаго Амфило́хия, Глас 4:
 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим. 
 И ны́не и при́сно и во ве́ки веко́в. Ами́нь. 
 Богоро́дице,  Ты еси́  лоза́  и́стинная,  возрасти́вшая нам Плод живота́,  Тебе́
мо́лимся: моли́ся, Влады́чице, со святы́ми апо́столы поми́ловати ду́ши на́ша. 
 Госпо́дь Бог благослове́н, благослове́н Госпо́дь день дне,/ поспеши́т нам Бог
спасе́ний на́ших, Бог наш, Бог спаса́ти. 

 
 Трисвято́е по О́тче наш: 

Чтец:  Святы́й Бо́же,  Святы́й Кре́пкий, Святы́й Безсме́ртный, поми́луй нас.  
(Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Пресвята́я Тро́ице, поми́луй нас; Го́споди, очи́сти грехи́ на́ша; Влады́ко, прости́
беззако́ния на́ша; Святы́й, посети́ и исцели́ не́мощи на́ша, и́мене Твоего́ ра́ди. 
 Го́споди, поми́луй.  (Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 О ́тче наш, И́же еси́ на Небесе́х, да святи́тся и́мя Твое́,  да прии́дет Ца́рствие
Твое́, да бу́дет во́ля Твоя́, я́ко на Небеси́ и на земли́. Хлеб наш насу́щный да́ждь
нам днесь; и оста́ви нам до́лги на́ша, я́коже и мы оставля́ем должнико́м на́шим;
и не введи́ нас во искуше́ние, но изба́ви нас от лука́ваго. 
Иере́й: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.
 
Хор: Ами́нь. 

 
 Кондак Преподобнаго Амфило́хия, Глас 2: 

Хор:  Изволе́нием Де́вы Пречи́стыя/ в  оби́тели Поча́евстей всели́лся  еси́,/
иде́же, подви́жническое и ско́рбное житие́ провожда́я,/ да́ром моли́твы у́мныя
обогати́лся еси́/ и Ца́рствия Небе́снаго насле́дник яви́лся еси́./ Те́мже вопие́м
ти:/ ра́дуйся, Амфило́хие, о́тче блаже́нне,/ целе́бниче и чудотво́рче. 
 Го́споди, поми́луй. (40 раз)
 И ́же на вся́кое вре́мя и на вся́кий час, на Небеси́ и на земли́, покланя́емый и
с л а ́ в и м ы й ,  Х р и с т е ́  Б о ́ ж е ,  Д о л г о т е р п е л и ́ в е ,  М н о г о м и ́ л о с т и в е ,
Многоблагоутро́бне, И́же пра́ведныя любя́й и гре́шныя ми́луяй, И́же вся зовы́й
ко спасе́нию обеща́ния ра́ди бу́дущих благ. Сам, Го́споди, приими́ и на́ша в час
сей моли́твы и испра́ви живо́т наш к за́поведем Твои́м,  ду́ши на́ша освяти́,
телеса́ очи́сти, помышле́ния испра́ви, мы́сли очи́сти и изба́ви нас от вся́кия
ско́рби, зол и боле́зней, огради́ нас святы́ми Твои́ми А́нгелы, да ополче́нием их
соблюда́еми  и  наставля́еми,  дости́гнем  в  соедине́ние  ве́ры  и  в  ра́зум
непристу́пныя  Твоея́  сла́вы,  я́ко  благослове́н  еси́  во  ве́ки  веко́в,  ами́нь.  
 Го́споди поми́луй. (Три́жды.) 
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Честне́йшую Херуви́м и сла́внейшую без сравне́ния Серафи́м, без истле́ния
Бо́га Сло́ва ро́ждшую, су́щую Богоро́дицу, Тя велича́ем. 
 И́менем Госпо́дним благослови́, о́тче. 
Иере́й: Моли́твами святы́х оте́ц на́ших, Го́споди Иису́се Христе́, Бо́же наш, поми́луй нас. 
Чтец: Ами́нь. Влады́ко Бо́же О́тче Вседержи́телю, Го́споди Сы́не Единоро́дный
Иису́се  Христе́,  и  Святы́й Ду́ше,  Еди́но Боже́ство,  Еди́на Си́ла,  поми́луй мя,
гре́шнаго, и и́миже ве́си судьба́ми, спаси́ мя, недосто́йнаго раба́ Твоего́, я́ко
благослове́н еси́ во ве́ки веко́в, ами́нь. 

Шесто́й час:
Чтец: Христо́с воскре́се из ме́ртвых,/ сме́ртию смерть попра́в// и су́щим во
гробе́х живо́т дарова́в.  (Трижды)

 
 Псало́м 53: 

 Бо́же, во и́мя Твое́ спаси́ мя, и в си́ле Твое́й суди́ ми. Бо́же, услы́ши моли́тву
мою́, внуши́ глаго́лы уст мои́х. Я́ко чу́ждии воста́ша на мя и кре́пции взыска́ша
ду́шу мою́, и не предложи́ша Бо́га пред собо́ю. Се бо Бог помога́ет ми, и Госпо́дь
Засту́пник души́ мое́й. Отврати́т зла́я враго́м мои́м, и́стиною Твое́ю потреби́ их.
Во́лею пожру́ Тебе́, испове́мся и́мени Твоему́, Го́споди, я́ко бла́го, я́ко от вся́кия
печа́ли изба́вил мя еси́, и на враги́ моя́ воззре́ о́ко мое́. 

 
 Псало́м 54: 

 Внуши́, Бо́же, моли́тву мою́ и не пре́зри моле́ния моего́. Вонми́ ми и услы́ши
мя:  возскорбе́х  печа́лию мое́ю и смято́хся.  От гла́са  вра́жия и от стуже́ния
гре́шнича, я́ко уклони́ша на мя беззако́ние и во гне́ве враждова́ху ми. Се́рдце
мое́ смяте́ся во мне и боя́знь сме́рти нападе́ на мя. Страх и тре́пет прии́де на мя
и покры́ мя тьма. И рех: кто даст ми криле́, я́ко голубине́, и полещу́, и почи́ю?
Се  удали́хся  бе́гая  и  водвори́хся  в  пусты́ни.  Ча́ях  Бо́га,  спаса́ющаго  мя  от
малоду́шия  и  от  бу́ри.  Потопи́,  Го́споди,  и  раздели́  язы́ки  их:  я́ко  ви́дех
беззако́ние и пререка́ние во гра́де.  Днем и но́щию обы́дет и́  по стена́м eго́.
Беззако́ние и труд посреде́ eго́ и непра́вда. И не оскуде́ от стогн eго́ ли́хва и
лесть. Я́ко а́ще бы враг поноси́л ми, претерпе́л бых у́бо, и а́ще бы ненави́дяй мя
на  мя  велере́чевал,  укры́л  бых  ся  от  него́.  Ты  же,  челове́че  равноду́шне,
влады́ко мой и зна́емый мой, и́же ку́пно наслажда́лся еси́ со мно́ю бра́шен, в
дому́  Бо́жии ходи́хом единомышле́нием.  Да прии́дет же смерть на ня,  и да
сни́дут во ад жи́ви, я́ко лука́вство в жили́щах их, посреде́ их. Аз к Бо́гу воззва́х,
и Госпо́дь услы́ша мя. Ве́чер и зау́тра, и полу́дне пове́м, и возвещу́, и услы́шит
глас мой. Изба́вит ми́ром ду́шу мою́ от приближа́ющихся мне, я́ко во мно́зе
бя́ху  со  мно́ю.  Услы́шит  Бог  и  смири́т  я́,  Сый  пре́жде  век.  Несть  бо  им
измене́ния,  я́ко  не  убоя́шася  Бо́га.  Простре́  ру́ку  свою́  на  воздая́ние,
оскверни́ша заве́т Его́. Раздели́шася от гне́ва лица́ Его́, и прибли́жишася сердца́
их,  умя́кнуша словеса́  их па́че еле́а,  и та суть стре́лы. Возве́рзи на Го́спода
печа́ль твою́, и Той тя препита́ет, не даст в век молвы́ пра́веднику. Ты же, Бо́же,
низведе́ши их во студене́ц истле́ния, му́жие крове́й и льсти не преполовя́т
дней свои́х.  Аз же, Го́споди, упова́ю на Тя. 

 
 Псало́м 90: 

 Живы́й  в  по́мощи  Вы́шняго,  в  кро́ве  Бо́га  Небе́снаго  водвори́тся.  Рече́т
Го́сподеви: Засту́пник мой еси́ и Прибе́жище мое́, Бог мой, и упова́ю на Него́.
Я́ко  Той  изба́вит  тя  от  се́ти  ло́вчи  и  от  словесе́  мяте́жна,  плещма́  Свои́ма
осени́т тя,  и под криле́  Его́  наде́ешися: ору́жием обы́дет тя и́стина Его́.  Не
убои́шися  от  стра́ха  нощна́го,  от  стрелы́  летя́щия  во  дни,  от  ве́щи  во  тме
преходя́щия, от сря́ща и бе́са полу́деннаго. Паде́т от страны́ твоея́ ты́сяща, и
тма одесну́ю тебе́, к тебе́ же не прибли́жится, оба́че очи́ма твои́ма смо́триши, и
воздая́ние  гре́шников  у́зриши.  Я́ко  Ты,  Го́споди,  упова́ние  мое́,  Вы́шняго

положи́л еси́ прибе́жище твое́. Не прии́дет к тебе́ зло и ра́на не прибли́жится
телеси́  твоему́,  я́ко А́нгелом Свои́м запове́сть о тебе́,  сохрани́ти тя во всех
путе́х твои́х. На рука́х во́змут тя, да не когда́ преткне́ши о ка́мень но́гу твою́, на
а́спида и васили́ска насту́пиши, и попере́ши льва и зми́я. Я́ко на Мя упова́ и
изба́влю и́, покры́ю и́, я́ко позна́ и́мя Мое́. Воззове́т ко Мне и услы́шу eго́, с ним
есмь в ско́рби, изму́ eго́ и просла́влю eго́, долгото́ю дний испо́лню eго́ и явлю́
eму́ спасе́ние Мое́. 
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Аллилу́иа, аллилу́иа, аллилу́иа, сла́ва Тебе́ Бо́же. (Три́жды)
 Го́споди, поми́луй. (Три́жды)

 
Тропари:

Тропарь праздника, Глас 3:
 Да веселя́тся небе́сная, да ра́дуются земна́я: я́ко сотвори́ держа́ву мы́шцею
Свое́ю Госпо́дь,  попра́  сме́ртию сме́рть, Пе́рвенец ме́ртвых бы́сть, из чре́ва
а́дова изба́ви на́с,  и подаде́  ми́рови ве́лию ми́лость.

 С ла́ва Отцу́ и Сы́ну и Свято́му Ду́ху.
Тропарь Преподобнаго Амфило́хия, Глас 4:
 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим. 
 И ны́не и при́сно и во ве́ки веко́в. Ами́нь. 
 Я ́ко  не  и́мамы  дерзнове́ния  за  премно́гия  грехи́  на́ша,  Ты  и́же  от  Тебе́
Ро́ждшагося моли́,  Богоро́дице Де́во, мно́го бо мо́жет моле́ние Ма́тернее ко
благосе́рдию Влады́ки. Не пре́зри гре́шных мольбы́, Всечи́стая, я́ко ми́лостив
есть и спасти́ моги́й, И́же и страда́ти о нас изво́ливый. 
 Ско́ро да предваря́т ны щедро́ты Твоя́, Го́споди, я́ко обнища́хом зело́; помози́
нам, Бо́же, Спа́се наш, сла́вы ра́ди И́мене Твоего́, Го́споди, изба́ви нас и очи́сти
грехи́ на́ша, И́мене ра́ди Твоего́. 

 
 Трисвято́е по О́тче наш: 

Чтец:  Святы́й Бо́же,  Святы́й Кре́пкий, Святы́й Безсме́ртный, поми́луй нас.  
(Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 Пресвята́я Тро́ице, поми́луй нас; Го́споди, очи́сти грехи́ на́ша; Влады́ко, прости́
беззако́ния на́ша; Святы́й, посети́ и исцели́ не́мощи на́ша, и́мене Твоего́ ра́ди. 
 Го́споди, поми́луй.  (Трижды)
 Сла́ва Отцу́  и Сы́ну и Свято́му Ду́ху,  и ны́не и при́сно и во ве́ки веко́в.
Ами́нь.  
 О ́тче наш, И́же еси́ на Небесе́х, да святи́тся и́мя Твое́,  да прии́дет Ца́рствие
Твое́, да бу́дет во́ля Твоя́, я́ко на Небеси́ и на земли́. Хлеб наш насу́щный да́ждь
нам днесь; и оста́ви нам до́лги на́ша, я́коже и мы оставля́ем должнико́м на́шим;

и не введи́ нас во искуше́ние, но изба́ви нас от лука́ваго. 
Иере́й: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.
 
Хор: Ами́нь. 

 
 Кондак Праздника, Глас 3: 

Хор: Ду́шу мою́, Го́споди, во гресе́х вся́ческих, / и безме́стными дея́ньми лю́те
разсла́блену, / воздви́гни Боже́ственным Твои́м предста́тельством, / я́коже и
разсла́бленнаго воздви́гл еси́ дре́вле, / да зову́ Ти, спаса́емь: / Ще́дрый, сла́ва
Христе́, держа́ве Твое́й. 
 Го́споди, поми́луй. (40 раз)
 И ́же на вся́кое вре́мя и на вся́кий час, на Небеси́ и на земли́, покланя́емый и
с л а ́ в и м ы й ,  Х р и с т е ́  Б о ́ ж е ,  Д о л г о т е р п е л и ́ в е ,  М н о г о м и ́ л о с т и в е ,
Многоблагоутро́бне, И́же пра́ведныя любя́й и гре́шныя ми́луяй, И́же вся зовы́й
ко спасе́нию обеща́ния ра́ди бу́дущих благ. Сам, Го́споди, приими́ и на́ша в час
сей моли́твы и испра́ви живо́т наш к за́поведем Твои́м,  ду́ши на́ша освяти́,
телеса́ очи́сти, помышле́ния испра́ви, мы́сли очи́сти и изба́ви нас от вся́кия
ско́рби, зол и боле́зней, огради́ нас святы́ми Твои́ми А́нгелы, да ополче́нием их
соблюда́еми  и  наставля́еми,  дости́гнем  в  соедине́ние  ве́ры  и  в  ра́зум
непристу́пныя  Твоея́  сла́вы,  я́ко  благослове́н  еси́  во  ве́ки  веко́в,  ами́нь.  
 Го́споди поми́луй. (Три́жды.) 
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Честне́йшую Херуви́м и сла́внейшую без сравне́ния Серафи́м, без истле́ния
Бо́га Сло́ва ро́ждшую, су́щую Богоро́дицу, Тя велича́ем. 
 И́менем Госпо́дним благослови́, о́тче. 
Иере́й: Моли́твами святы́х оте́ц на́ших, Го́споди Иису́се Христе́, Бо́же наш, поми́луй нас. 
Чтец: Ами́нь. Бо́же и Го́споди сил и всея́ тва́ри Соде́телю, И́же за милосе́рдие
безприкла́дныя ми́лости Твоея́ Единоро́днаго Сы́на Твоего́, Го́спода на́шего
Иису́са Христа́, низпосла́вый на спасе́ние ро́да на́шего, и честны́м Его́ Кресто́м
рукописа́ние грех на́ших растерза́вый, и победи́вый тем нача́ла и вла́сти тьмы.
Сам, Влады́ко Человеколю́бче, приими́ и нас, гре́шных, благода́рственныя сия́
и моле́бныя моли́твы и изба́ви нас от вся́каго всегуби́тельнаго и мра́чнаго
прегреше́ния  и  всех  озло́бити  нас  и́щущих  ви́димых  и  неви́димых  враг.
Пригвозди́ стра́ху Твоему́ пло́ти на́ша и не уклони́ серде́ц на́ших в словеса́ или́
помышле́ния лука́вствия,  но любо́вию Твое́ю уязви́  ду́ши на́ша,  да,  к Тебе́
всегда́ взира́юще и е́же от Тебе́ све́том наставля́еми, Тебе́, непристу́пнаго и
присносу́щнаго зря́ще Све́та, непреста́нное Тебе́ испове́дание и благодаре́ние
возсыла́ем, Безнача́льному Отцу́ со Единоро́дным Твои́м Сы́ном и Всесвяты́м, и
Благи́м, и Животворя́щим Твои́м Ду́хом ны́не, и при́сно, и во ве́ки веко́в, ами́нь.
 

 
 Боже́ственная литурги́я: 

Диа́кон: Благослови́, влады́ко. 

Иере́й: Благослове́но Ца́рство Отца́ и Сы́на и Свята́го Ду́ха, ны́не и при́сно и во ве́ки веко́в. 
Хор: Аминь. 
Духовенство, велегласно: Христо́с воскре́се из ме́ртвых,/ сме́ртию смерть попра́в// и су́щим во гробе́х
живо́т дарова́в. (Дважды)
На третий раз до середины: Христо́с воскре́се из ме́ртвых,/ сме́ртию смерть попра́в 
Хор: И су́щим во гробе́х живо́т дарова́в. 

 
 Вели́кая ектения́: 

Диа́кон: Ми́ром Го́споду помо́лимся. 
Хор: Го́споди, поми́луй. (На каждое прошение)
Диа́кон: О Свы́шнем ми́ре и спасе́нии душ на́ших, Го́споду помо́лимся. 
 О ми́ре всего́ ми́ра, благостоя́нии Святы́х Бо́жиих Церкве́й и соедине́нии всех, Го́споду помо́лимся. 
 О святе́м хра́ме сем и с ве́рою, благогове́нием и стра́хом Бо́жиим входя́щих во_нь, Го́споду помо́лимся. 

 О  вели́ком  Господи́не  и  Отце́  на́шем  Святе́йшем  Патриа́рхе   (Имярек)  ,  и  о  Господи́не  на́шем,
Высокопреосвяще́ннейшем митрополи́те (или: архиепи́скопе, или: преосвяще́ннейшем епи́скопе  (Имярек) ),
честне́м пресви́терстве, вo Христе́ диа́констве, о всем при́чте и лю́дех, Го́споду помо́лимся.
 О Богохрани́мей стране́ на́шей, власте́х и во́инстве ея, Го́споду помо́лимся. 
 О гра́де сем (или о ве́си сей), вся́ком гра́де, стране́ и ве́рою живу́щих в них, Го́споду помо́лимся. 
 О благорастворе́нии возду́хов, о изоби́лии плодо́в земны́х и вре́менех ми́рных, Го́споду помо́лимся. 
 О пла́вающих, путеше́ствующих, неду́гующих, стра́ждущих, плене́нных и о спасе́нии их. Го́споду помо́лимся. 
 О изба́витися нам от вся́кия ско́рби, гне́ва и ну́жды, Го́споду помо́лимся. 
 Заступи́, спаси́, поми́луй и сохрани́ нас, Бо́же, Твое́ю благода́тию. 
 Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву Мари́ю, со
все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко подоба́ет Тебе́ вся́кая сла́ва честь и поклоне́ние, Отцу́ и Сы́ну и Свято́му Ду́ху, ны́не и при́сно
и во ве́ки веко́в. 
Хор: Ами́нь. 

 
 Пе́рвый антифо́н, псало́м 102: 

Хор: Благослови́, душе́ моя́, Го́спода,/ благослове́н еси́ Го́споди./ 
 Благослови́,  душе́  моя́,  Го́спода,/ и вся вну́тренняя моя́/  и́мя свя́тое Его́./
Благослови́,  душе́  моя́,  Го́спода,/  и  не  забыва́й  всех  воздая́ний  Его́,/
очища́ющаго  вся  беззако́ния  твоя́,/  исцеля́ющаго  вся  неду́ги  твоя́,/
избавля́ющаго  от  истле́ния  живо́т  твой,/  венча́ющаго  тя  ми́лостию  и
щедро́тами,/ исполня́ющаго во благи́х жела́ние твое́:/ обнови́тся я́ко о́рля
ю́ность твоя́./ Творя́й ми́лостыни Госпо́дь,/ и судьбу́ всем оби́димым./ Сказа́
пути́ Своя́ Моисе́ови,/ сыново́м Изра́илевым хоте́ния Своя́:/ Щедр и Ми́лостив
Госпо́дь,/ Долготерпели́в и Многоми́лостив./ Не до конца́ прогне́вается,/ ниже́
в  век  вражду́ет,/  не  по  беззако́нием  на́шим  сотвори́л  есть  нам,/  ниже́  по
грехо́м на́шим возда́л есть нам./ Я́ко по высоте́ небе́сней от земли́,/ утверди́л
есть  Госпо́дь  ми́лость  Свою́  на  боя́щихся  Его́./  Ели́ко  отстоя́т  восто́цы от
за́пад,/  уда́лил есть от нас  беззако́ния на́ша./  Я́коже ще́дрит оте́ц  сы́ны,/
уще́дри Госпо́дь боя́щихся Его́./ Я́ко Той позна́ созда́ние на́ше,/ помяну́, я́ко
персть есмы́./ Челове́к, я́ко трава́ дни́е eго́,/ я́ко цвет се́льный, та́ко оцвете́т,/

я́ко дух про́йде в нем,/ и не бу́дет, и не позна́ет ктому́ ме́ста своего́./ Ми́лость
же Госпо́дня от ве́ка и до ве́ка на боя́щихся Его́,/ и пра́вда Его́ на сыне́х сыно́в,
храня́щих заве́т Его́, и по́мнящих за́поведи Его́ твори́ти я́./ Госпо́дь на Небеси́
угото́ва Престо́л Свой,/ и Ца́рство Его́ все́ми облада́ет./ Благослови́те Го́спода
вси А́нгели Его́,/  си́льнии кре́постию, творя́щии сло́во Его́,  услы́шати глас
слове́с Его́./ Благослови́те Го́спода вся Си́лы Его́,/ слуги́ Его́, творя́щии во́лю
Его́./ Благослови́те Го́спода вся дела́ Его́, на вся́ком ме́сте влады́чествия Его́./ 
 Благослови́,  душе́  моя́,  Го́спода,/ и вся вну́тренняя моя́/ и́мя свя́тое Его́.//
Благослове́н еси́,  Го́споди. 

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко Твоя́ держа́ва, и Твое́ есть Ца́рство, и си́ла, и сла́ва, Отца́ и Сы́на и Свята́го Ду́ха, ны́не и
при́сно и во ве́ки веко́в. 
Хор: Ами́нь. 

 
 Второ́й антифо́н, псало́м 145: 

Хор: Хвали́, душе́ моя́, Го́спода./ Восхвалю́ Го́спода в животе́ мое́м,/ пою́ Бо́гу
моему́, до́ндеже есмь./ Не наде́йтеся на кня́зи, на сы́ны челове́ческия,/ в ни́хже
несть спасе́ния./ Изы́дет дух eго́/ и возврати́тся в зе́млю свою́./ В той день
поги́бнут вся помышле́ния eго́./ Блаже́н, eму́же Бог Иа́ковль Помо́щник его́,/
упова́ние eго́ на Го́спода Бо́га своего́,/ сотво́ршаго не́бо и зе́млю,/ мо́ре и вся,
я́же в них,/ храня́щаго и́стину в век,/ творя́щаго суд оби́димым,/ даю́щаго
пи́щу  а́лчущим./  Госпо́дь  реши́т  окова́нныя./  Госпо́дь  умудря́ет  слепцы́./
Госпо́дь  возво́дит  низве́рженныя./  Госпо́дь  лю́бит  пра́ведники./  Госпо́дь
храни́т  прише́льцы,/  си́ра  и  вдову́  прии́мет/  и  путь  гре́шных  погуби́т./
Воцари́тся  Госпо́дь  во  век,//  Бог  твой,  Сио́не,  в  род  и  род.  
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  

 
 Единоро́дный Сы́не: 

 Единоро́дный Сы́не и Сло́ве Бо́жий, Безсме́ртен Сый/ и изво́ливый спасе́ния
на́шего ра́ди/ воплоти́тися от Святы́я Богоро́дицы и Присноде́вы Мари́и,/
непрело́жно вочелове́чивыйся,/ распны́йся же, Христе́ Бо́же, сме́ртию смерть
попра́вый,/ Еди́н Сый Святы́я Тро́ицы,// спрославля́емый Отцу́  и Свято́му
Ду́ху,  спаси́  нас.  

 
 Ектения́ ма́лая: 

Диа́кон: Па́ки и па́ки ми́ром Го́споду помо́лимся. 

Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву
Мари́ю, со все́ми святы́ми помяну́вше, са́ми себе́ и друг дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Я́ко благ и человеколю́бец Бог еси́, и Тебе́ сла́ву возсыла́ем, Отцу́, и Сы́ну, и Свято́му Ду́ху, ны́не и
при́сно, и во ве́ки веко́в. 
Хор: Ами́нь. 

 
 Тре́тий антифо́н, Блаже́нны: 

Хор: Во Ца́рствии Твое́м помяни́ нас, Го́споди, егда́ прии́деши, во Ца́рствии
Твое́м. 
На 12: Блаже́ни ни́щии ду́хом, я́ко тех есть Ца́рство Небе́сное. 
 Блаже́ни пла́чущии, я́ко ти́и уте́шатся. 
На 10: Блаже́ни кро́тции, я́ко ти́и насле́дят зе́млю. 
 Блаже́ни а́лчущии и жа́ждущии пра́вды, я́ко ти́и насы́тятся. 
На 8: Блаже́ни ми́лостивии, я́ко ти́и поми́ловани бу́дут. 
 Песнь 1, канон  1-й  Праздника Триоди, Глас 2: 
Ирмо ́с :  Ди ́вно,  сла ́вно  творя ́й  чудеса ́ .  Ты  еси ́ ,  Бо ́же,  /  бе ́здну
оземлени́вый, и колесни́цы потопи́вый, / и лю́ди спасы́й пою́щия Тебе́, / я́ко
Царю́ на́шему и Бо́гу. 
 Блаже́ни чи́стии се́рдцем, я́ко ти́и Бо́га у́зрят. 
Тропарь: Де́йствуяй зна́мения, творя́й чудеса́ еди́не Царю́, / распя́тие во́лею
претерпе́л еси́, я́ко Щедр, / и смерть сме́ртию умертви́в, оживотвори́л еси́ нас. 
На 6: Блаже́ни миротво́рцы, я́ко ти́и сы́нове Бо́жии нареку́тся. 
Тропарь: Во Христо́ве воста́нии лю́дие днесь лику́им ве́рно, / плене́н бысть ад,
/ ю́зники я́же содержа́ше, отдаде́ со тща́нием, / пою́щия вели́чия Бо́жия. 
 Блаже́ни изгна́ни пра́вды ра́ди, я́ко тех есть Ца́рство Небе́сное. 
Тропарь:  Си́лою  Боже́ственною,  /  иногда́  разсла́бленнаго  сло́вом  Твои́м
Христе́  стягну́вый,  / и повеле́вый  ему́  одр  взя́ти,  /  мно́гим  вре́менем
немощству́ющую  лю́те  ду́шу  мою́  исцели́.  
На 4: Блаже́ни есте́, егда́ поно́сят вам, и изжену́т, и реку́т всяк зол глаго́л
на вы, лжу́ще Мене́ ра́ди. 
 Песнь 6, канон Преподобнаго Амфило́хия, Глас 4: 
Тропарь:  Амфило́хий в  схи́ме  святе́й  нарече́н  быв,  преподо́бне,  труды́  ко
трудо́м прилага́л еси́ и доброде́тельми, я́ко сте́пеньми, во Ца́рствие Небе́сное
восше́л еси́. 
 Ра́дуйтеся и весели́теся, я́ко мзда ва́ша мно́га на Небесе́х. 
Тропарь: Мно́жество боля́щих, приходя́щих к тебе́, исцеля́л еси́ и стра́ждущих
свобожда́л еси́ от духо́в нечи́стых, кро́тостию и смире́нием тех побежда́я. 
 Сла́ва Отцу́ и Сы́ну и Свято́му Ду́ху. 
Тропарь:  Фесвитя́нину Илии́  ре́вностию подража́я,  преподо́бне,  любо́вию
боже́ственною се́рдце твое́ распаля́л еси́ и, в терпе́нии ду́шу твою́ укрепля́я,
проро́чески вопия́л еси́:  с на́ми Бог, разуме́йте язы́цы и покаря́йтеся, я́ко с

на́ми Бог. 
 И ны́не и при́сно и во ве́ки веко́в. Ами́нь. 
Богородичен:  И ́мя  Твое́,  Пречи́стая,  вси ро́ди правосла́вных непреста́нно
велича́ют,  и  ли́цы  церко́внии  сладкогла́сно  воспева́ют:  Богоро́дице
Влады́чице,  спаси́  нас,  мно́гими  бо  напа́стьми  обстои́ми  есмы́.  

 
 Ма́лый вход (с Ева́нгелием): 

Диа́кон: Прему́дрость, про́сти. 
Хор:  Прииди́те, поклони́мся и припаде́м ко Христу́.  Спаси́  ны, Сы́не Бо́жий,
воскресы́й из ме́ртвых, пою́щия Ти: Аллилу́иа. 

 
Тропари:

Тропарь праздника, Глас 3:
 Да веселя́тся небе́сная, / да ра́дуются земна́я; / я́ко сотвори́ держа́ву мы́шцею
Свое́ю Госпо́дь, / попра́ сме́ртию смерть, / пе́рвенец ме́ртвых бысть; / из чре́ва
а́дова изба́ви нас, / и подаде́ ми́рови ве́лию ми́лость.
Тропа́рь воскре́сен, гла́с 3:
 Да веселя́тся небе́сная, да ра́дуются земна́я: я́ко сотвори́ держа́ву мы́шцею
Свое́ю Госпо́дь,  попра́  сме́ртию сме́рть, Пе́рвенец ме́ртвых бы́сть, из чре́ва
а́дова изба́ви на́с,  и подаде́  ми́рови ве́лию ми́лость.
[В храме Богородицы или Святого - Тропарь ХРАМА]
Тропарь Преподобнаго Амфило́хия, Глас 4:
 Земли́ Волы́нския пресла́вна подви́жника/ и оби́тели Поча́евския досто́йна
насе́льника,/ люде́й правосла́вных изря́дна цели́теля,/ яви́ тя Це́ркви Свое́й
Христо́с Бог наш,/ преподо́бне о́тче Амфило́хие,/ Ему́же усе́рдно моли́ся/ от
наве́т вра́жиих свободи́тися и спасти́ся душа́м на́шим.
[В храме Святого - Кондак ХРАМА]

 С ла́ва Отцу́ и Сы́ну и Свято́му Ду́ху.
Кондак Преподобнаго Амфило́хия, Глас 2:
 Изволе́нием Де́вы Пречи́стыя/ в оби́тели Поча́евстей всели́лся еси́,/ иде́же,
подви́жническое  и  ско́рбное  житие́  провожда́я,/  да́ром  моли́твы  у́мныя
обогати́лся еси́/ и Ца́рствия Небе́снаго насле́дник яви́лся еси́./ Те́мже вопие́м
ти:/ ра́дуйся, Амфило́хие, о́тче блаже́нне,/ целе́бниче и чудотво́рче.
 И ны́не и при́сно и во ве́ки веко́в. Ами́нь. 
Кондак праздника, Глас 3:
 Ду́шу мою́,  Го́споди,  во  гресе́х  вся́ческих,  / и безме́стными дея́ньми лю́те
разсла́блену, / воздви́гни Боже́ственным Твои́м предста́тельством, / я́коже и
разсла́бленнаго воздви́гл еси́ дре́вле, / да зову́ Ти, спаса́емь: / Ще́дрый, сла́ва
Христе́, держа́ве Твое́й.
Диа́кон: Го́споду помо́лимся. 
Хор: Го́споди, поми́луй. 
Иере́й: Я́ко Свят́ еси́, Бо́же наш, и Тебе́ сла́ву возсыла́ем, Отцу́ и Сы́ну и Свято́му Ду́ху, ны́не и при́сно. 
Диа́кон: Го́споди, спаси́ благочести́выя. 
Хор: Го́споди, спаси́ благочести́выя. 

Диа́кон: И услы́ши ны. 
Хор: И услы́ши ны. 
Диа́кон: И во ве́ки веко́в. 
Хор: Ами́нь. 

 
 Трисвято́е: 

Хор:  Святы́й  Бо́же,  Святы́й  Кре́пкий,  Святы́й  Безсме́ртный,  поми́луй нас.  
(Три́жды)
 Сла́ва Отцу́  и  Сы́ну и Свято́му Ду́ху  и ны́не и при́сно и во ве́ки веко́в.
Ами́нь.  
 Святы́й Безсме́ртный, поми́луй нас. 
 Святы́й Бо́же, Святы́й Кре́пкий, Святы́й Безсме́ртный, поми́луй нас. 
Диа́кон: Во́нмем. 
Иере́й: Мир всем. 
Чтец: И ду́хови твоему́. 
Диа́кон: Прему́дрость. 

 
 Прокимен Праздника, глас 1:  

Чтец:  Прокимен, глас пе́рвый:  Бу́ди Го́споди ми́лость Твоя́ на нас, / я́коже
упова́хом на Тя. 
Хор: Бу́ди Го́споди ми́лость Твоя́ на нас, / я́коже упова́хом на Тя. 
Чтец: Ра́дуйтеся пра́веднии о Го́споде: пра́вым подоба́ет похвала́. 
Хор: Бу́ди Го́споди ми́лость Твоя́ на нас, / я́коже упова́хом на Тя. 

 
 Прокимен Преподобнаго Амфило́хия, глас 7:  

Чтец: Прокимен , глас седьмы́й:  Честна пред Господем / смерть преподобных
Его. 
Хор: Честна пред Господем / смерть преподобных Его. 

 
 Чтение Апостола: 

Диа́кон: Прему́дрость. 
Чтец: Дея́ний святы́х апо́стол чте́ние. 
Диа́кон: Во́нмем. 
 Чтение дня (Зачало 24,Деян.10:1-16): 
Чтец:  Во дни о́ны,  муж не́кий бе  в  Кесари́и,  и́менем Корни́лий,  со́тник от
спи́ры нарица́ющияся Итали́йския, благогове́ин и боя́йся Бо́га со всем до́мом
свои́м, творя́й ми́лостыни мно́ги лю́дем и моля́йся Бо́гу всегда́, ви́де в виде́нии
я́ве,  я́ко  в  час  девя́тый  дне,  А́нгела  Бо́жия  сше́дша  к  нему́  и  ре́кша  ему́:
Корни́лие. Он же воззре́в нань и пристра́шен быв рече́: что есть, Го́споди? Рече́
же ему́: моли́твы твоя́ и ми́лостыни твоя́ взыдо́ша на па́мять пред Бо́га. И ны́не
посли́  во  Иоппи́ю  муже́й  и  призови́  Си́мона,  нарица́емаго  Петра́.  Сей
стра́нствует у не́коего Си́мона усмаря́,  ему́же есть дом при мо́ри, той рече́т
тебе́ глаго́лы, в ни́хже спасе́шися ты и весь дом твой. И я́коже оты́де А́нгел
глаго́ляй Корни́лию, пригласи́в два от рабо́в свои́х и во́ина благочести́ва от
служа́щих  ему́ ,  и  сказа ́в  им  вся,  посла ́  их  во  Иоппи́ю.  Воу ́трие  же,
путьше́ствующым им и ко гра́ду приближа́ющымся, взы́де Петр на го́рницу

помоли́тися, в час шесты́й. Бысть же приа́лчен и хотя́ше вкуси́ти, гото́вящым
же о́нем, нападе́ нань у́жас, и ви́де не́бо отве́рсто и сходя́щ нань сосу́д не́кий,
я́ко плащани́цу ве́лию, по четы́рем кра́ем привя́зан и ни́зу спуща́емь на зе́млю,
в не́мже бя́ху вся четвероно́гая земли́ и зве́рие и га́ди и пти́цы небе́сныя. И
бысть глас к нему́:  воста́в,  Пе́тре,  заколи́  и  яждь.  Петр же рече́:  ника́коже,
Го́споди, я́ко николи́же ядо́х вся́ко скве́рно или́ нечи́сто. И се глас па́ки к нему́
втори́цею: я́же Бог очи́стил есть, ты не скверни́. Сие́ же бысть три́щи, и па́ки
взя́ся сосу́д на не́бо. 
 Чтение Преподобнаго Амфило́хия (Зачало 213,Гал.5:22-6:2): 
Чтец:  Бра́тие,  плод  духо́вный  есть  любы́,  ра́дость,  мир,  долготерпе́ние,
бла́гость, милосе́рдие, ве́ра, кро́тость, воздержа́ние: на таковы́х несть зако́на. А
и́же Христо́вы суть, плоть распя́ша со страстьми́ и похотьми́. А́ще живе́м ду́хом,
ду́хом и да хо́дим. Не быва́им тщесла́вни, друг дру́га раздража́юще, друг дру́гу
зави́дяще. Бра́тие, а́ще и впаде́т челове́к в не́кое прегреше́ние, вы духо́внии
исправля́йте  такова́го  ду́хом кро́тости:  блюды́й  себе́,  да  не  и  ты искуше́н
бу́деши.  Друг  дру́га  тяготы́  носи́те,  и  та́ко  испо́лните зако́н  Христо́в.  
Иере́й: Мир ти. 
Чтец: И ду́хови твоему́. 
Диа́кон: Прему́дрость. 

 
 Аллилуарий Праздника, глас 5:  

Чтец: Аллилу́ия, глас пя́тый: Ми́лости Твоя́ Го́споди во век воспою́. 
Хор: Аллилу́ия, аллилу́ия, аллилу́ия. 
Чтец: Зане́ рекл еси́: в век ми́лость сози́ждется. 
Хор: Аллилу́ия, аллилу́ия, аллилу́ия. 

 
 Аллилуарий Преподобнаго Амфило́хия, глас 6:  

Чтец: Аллилу́ия, глас шесты́й: Блаже́н муж боя́йся Го́спода, в за́поведех Его́
восхо́щет зело́. 
Хор: Аллилу́ия, аллилу́ия, аллилу́ия. 
Диа́кон: Благослови́, влады́ко, благовести́теля свята́го Апо́стола и Евангели́ста Иоа́нна Богослова 
Иере́й: Бог, моли́твами свята́го, сла́внаго, всехва́льнаго Апо́стола и Евангели́ста Иоа́нна Богослова, да
да́ст тебе́ глаго́л благовеству́ющему си́лою мно́гою, во исполне́ние Ева́нгелия возлю́бленнаго Сы́на
Своего́, Го́спода на́шего Иису́са Христа́. 
Диа́кон: Аминь. 
2й диа́кон: Прему́дрость, про́сти, услы́шим свята́го Ева́нгелия. 
Иере́й: Мир всем. 
Хор: И ду́хови твоему́. 
Диа́кон: От Иоа́нна Свята́го Ева́нгелия чте́ние. 
Хор: Сла́ва Тебе́, Го́споди, сла́ва Тебе́. 
2й диа́кон: Во́нмем. 

 
 Чтение Евангелия: 

 Чтение дня (зачало 24.,Ин.6:56-69) 
Диа́кон: Рече́ Госпо́дь ко прише́дшым к Нему́ иуде́ем: яды́й Мою́ Плоть и пия́й Мою́ Кровь во Мне пребыва́ет,
и Аз в нем. Я́коже посла́ Мя живы́й Оте́ц, и Аз живу́ Отца́ ра́ди, и яды́й Мя, и той жив бу́дет Мене́ ра́ди. Сей есть

хлеб сше́дый с небесе́, не я́коже ядо́ша отцы́ ва́ши ма́нну и умро́ша, яды́й хлеб сей жив бу́дет во ве́ки. Сия́ рече́
на со́нмищи, учя́ в Капернау́ме. Мно́зи у́бо слы́шавше от учени́к Его́, ре́ша: же́стоко есть сло́во сие́, и кто мо́жет
Его́ послу́шати? Ве́дый же Иису́с в Себе́, я́ко ро́пщут о сем ученицы́ Его́, рече́ им: сие́ ли вы блазни́т? А́ще у́бо
у́зрите Сы́на Челове́ческаго восходя́ща, иде́же бе пре́жде? Дух есть, и́же оживля́ет, плоть не по́льзует ничто́же.
Глаго́лы, я́же Аз глаго́лах вам, дух суть и живо́т суть, но суть от вас не́цыи, и́же не ве́руют. Ве́дяше бо искони́
Иису́с, кто суть неве́рующии, и кто есть предая́й Его́.  И глаго́лаше: сего́ ра́ди рех вам, я́ко никто́же мо́жет
приити́ ко Мне, а́ще не бу́дет ему́ дано́ от Отца́ Моего́. От сего́ мно́зи от учени́к Его́ идо́ша вспять и ктому́ не
хожда́ху с Ним. Рече́ же Иису́с обемана́десяте: еда́ и вы хо́щете ити́? Отвеща́ у́бо Ему́ Си́мон Петр: Го́споди, к
кому́ и́дем? Глаго́лы живота́ ве́чнаго и́маши, и мы ве́ровахом и позна́хом, я́ко Ты еси́ Христо́с, Сын Бо́га жива́го.
 
 Чтение Преподобнаго Амфило́хия (зачало 24.,Лк.6:17-23А): 
Диа́кон: Во вре́мя о́но, ста Иису́с на ме́сте ра́вне, и наро́д учени́к Его́, и мно́жество мно́го люде́й от всея́ Иуде́и
и Иерусали́ма, и помо́рия Ти́рска и Сидо́нска, и́же приидо́ша послу́шати Его́ и исцели́тися от неду́г свои́х, и
стра́ждущии  от  дух  нечи́стых,  и  исцеля́хуся.  И  весь  наро́д  иска́ше  прикаса́тися  Ему́,  я́ко  си́ла  от  Него́
исхожда́ше, и исцеля́ше вся. И той возве́д о́чи свои́ на ученики́ своя́, глаго́лаше: блаже́ни ни́щии ду́хом, я́ко
ва́ше  есть  Ца́рствие  Бо́жие.  Блаже́ни,  а́лчущии  ны́не,  я́ко  насы́титеся.  Блаже́ни,  пла́чущии  ны́не,  я́ко
возсмее́теся. Блаже́ни бу́дете, егда́ возненави́дят вас челове́цы, и егда́ разлуча́т вы и поно́сят, и пронесу́т и́мя
ва́ше я́ко зло, Сы́на Челове́ческаго ра́ди. Возра́дуйтеся в той день и взыгра́йте, се бо мзда ва́ша мно́га на
небеси́. 
Хор: Сла́ва Тебе́, Го́споди, сла́ва Тебе́. 

 
 Ектения́ сугу́бая: 

Диа́кон: Рце́м вси от всея́ души́, и от всего́ помышле́ния на́шего рцем. 
Хор: Го́споди, поми́луй. 
Диа́кон: Го́споди Вседержи́телю, Бо́же оте́ц на́ших, мо́лим Ти ся, услы́ши и поми́луй. 
Хор: Го́споди, поми́луй. 
Диа́кон: Поми́луй нас, Бо́же, по вели́цей ми́лости Твое́й, мо́лим Ти ся, услы́ши и поми́луй. 
Хор: Го́споди, поми́луй. (Три́жды, на каждое прошение)

Диа́кон: Еще́ мо́лимся о Вели́ком Господи́не и Отце́ на́шем Святе́йшем Патриа́рхе  (Имярек) , и о Господи́не
на́шем Высокопреосвяще́ннейшем митрополи́те  (или: архиепи́скопе, или: преосвяще́ннейшем епи́скопе
Имяре́к) , и всей во Христе́ бра́тии на́шей.
 Еще́ мо́лимся о Богохрани́мей стране́ на́шей, власте́х и во́инстве ея́, да ти́хое и безмо́лвное житие́ поживе́м во
вся́ком благоче́стии и чистоте́. 
 Еще́ мо́лимся о бра́тиях на́ших, свяще́нницех, священномона́сех, и всем во Христе́ бра́тстве на́шем. 
 Еще́ мо́лимся о блаже́нных и приснопа́мятных созда́телех свята́го хра́ма сего́, и о всех преждепочи́вших отце́х
и бра́тиях, зде лежа́щих и повсю́ду, правосла́вных. 
 Еще́ мо́лимся о ми́лости, жи́зни, ми́ре, здра́вии, спасе́нии, посеще́нии, проще́нии и оставле́нии грехо́в рабо́в
Бо́жиих настоя́теля, бра́тии и прихо́жан свята́го хра́ма сего́. 
 Еще́ мо́лимся о плодонося́щих и доброде́ющих во святе́м и всечестне́м хра́ме сем, тружда́ющихся, пою́щих и
предстоя́щих лю́дех, ожида́ющих от Тебе́ вели́кия и бога́тыя ми́лости. 
Иере́й: Я́ко Ми́лостив и Человеколю́бец Бог еси́, и Тебе́ сла́ву возсыла́ем, Отцу́ и Сы́ну и Свято́му Ду́ху,
ны́не и при́сно и во ве́ки веко́в. 
Хор: Ами́нь. 

 Ектения́ об оглаше́нных: 
Диа́кон: Помоли́теся, оглаше́ннии, Го́сподеви. 
Хор: Го́споди, поми́луй. (На каждое прошение)
Диа́кон: Ве́рнии, о оглаше́нных помо́лимся, да Госпо́дь поми́лует их. 
 Огласи́т их сло́вом и́стины. 
 Откры́ет им Ева́нгелие пра́вды. 
 Соедини́т их святе́й Свое́й собо́рней и апо́стольстей Це́ркви. 
 Спаси́, поми́луй, заступи́ и сохрани́ их, Бо́же, Твое́ю благода́тию. 
 Оглаше́ннии, главы ва́ша Го́сподеви приклони́те. 
Хор: Тебе́, Го́споди. 
Иере́й: Да и ти́и с на́ми сла́вят пречестно́е и великоле́пое и́мя Твое́, Отца́, и Сы́на, и Свята́го Ду́ха, ны́не и
при́сно, и во ве́ки веко́в. 
Хор: Ами́нь. 

 
 Ектения́ ве́рных, пе́рвая: 

Диа́кон: Ели́цы оглаше́ннии, изыди́те,  оглаше́ннии, изыди́те,  ели́цы оглаше́ннии, изыди́те,  да никто от
оглаше́нных, ели́цы ве́рнии, па́ки и па́ки ми́ром Го́споду помо́лимся. 
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Прему́дрость. 
Иере́й: Я́ко подоба́ет Тебе́  вся́кая сла́ва, честь и поклоне́ние, Отцу́,  и Сы́ну, и Свято́му Ду́ху, ны́не и
при́сно, и во ве́ки веко́в. 
Хор: Ами́нь. 

 
 Ектения́ ве́рных, втора́я: 

Диа́кон: Па́ки и па́ки, ми́ром Го́споду помо́лимся. 
Хор: Го́споди, поми́луй. (На ка́ждое проше́ние)
Диа́кон: О свы́шнем ми́ре и спасе́нии душ на́ших, Го́споду помо́лимся. 
 О ми́ре всего́ мира, благостоя́нии святы́х Бо́жиих церкве́й и соедине́нии всех, Го́споду помо́лимся. 
 О святе́м хра́ме сем и с ве́рою, благогове́нием и стра́хом Бо́жиим входя́щих в онь, Го́споду помо́лимся. 
 О изба́витися нам от вся́кия ско́рби, гне́ва и ну́жды, Го́споду помо́лимся. 
 Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Прему́дрость. 
Иере́й: Я́ко да под держа́вою Твое́ю всегда́ храни́ми, Тебе́ сла́ву возсыла́ем, Отцу́, и Сы́ну, и Свято́му
Ду́ху, ны́не и при́сно, и во ве́ки веко́в. 
Хор: Ами́нь. 

 
 Херуви́мская песнь: 

Хор:  И ́же Херуви́мы та́йно образу́юще и животворя́щей Тро́ице Трисвяту́ю
песнь припева́юще, вся́кое ны́не жите́йское отложи́м попече́ние. 

 
 Вели́кий вход: 

Диа́кон: Вели́каго господи́на и отца́ на́шего  (Имярек) , Святе́йшаго Патриа́рха всея́ Ру́си, и господи́на на́шего
(Высо́ко-) Преосвяще́ннейшаго  (Имярек) , (архи-)епи́скопа (митрополита (титул)), да помяне́т Госпо́дь Бог во

Ца́рствии Свое́м всегда́, ны́не и при́сно, и во ве́ки веко́в.
Иере́й:  Преосвяще́нныя  митрополи́ты,  архиепи́скопы  и  епи́скопы,  и  весь  свяще́ннический  и
мона́шеский чин, и при́чет церко́вный, бра́тию свята́го хра́ма сего́, всех вас, правосла́вных христиа́н, да
помяне́т Госпо́дь Бог во Ца́рствии Свое́м, всегда́, ны́не и при́сно, и во ве́ки веко́в. 
Хор: Ами́нь. Я́ко да Царя́ всех поды́мем, А́нгельскими неви́димо дориноси́ма
чи́нми. Аллилу́иа, аллилу́иа, аллилу́иа. 

 
 Ектения́ проси́тельная: 

Диа́кон: Испо́лним моли́тву на́шу Го́сподеви. 
Хор: Го́споди, поми́луй. (На каждое прошение)
Диа́кон: О предложе́нных Честны́х Даре́х, Го́споду помо́лимся. 
 О святе́м хра́ме сем, и с ве́рою, благогове́нием и стра́хом Бо́жиим входя́щих в онь, Го́споду помо́лимся. 
 О изба́витися нам от вся́кия ско́рби, гне́ва и ну́жды, Го́споду помо́лимся. 
 Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Дне всего́ соверше́нна, свя́та, ми́рна и безгре́шна у Го́спода про́сим. 
Хор: Пода́й, Го́споди. (На каждое прошение)
Диа́кон: А́нгела ми́рна, ве́рна наста́вника, храни́теля душ и теле́с на́ших, у Го́спода про́сим. 
 Проще́ния и оставле́ния грехо́в и прегреше́ний на́ших у Го́спода про́сим. 
 До́брых и поле́зных душа́м на́шим и ми́ра ми́рови у Го́спода про́сим. 
 Про́чее вре́мя живота́ на́шего в ми́ре и покая́нии сконча́ти у Го́спода про́сим. 
 Христиа́нския кончи́ны живота́ на́шего, безболе́знены, непосты́дны, ми́рны и до́браго отве́та на Стра́шнем
Суди́щи Христо́ве про́сим. 
 Пресвяту́ю, Пречи́стую, Преблагослове́нную, Сла́вную Влады́чицу на́шу Богоро́дицу и Присноде́ву Мари́ю, со
все́ми святы́ми помяну́вше, са́ми себе́, и дру́г дру́га, и весь живо́т наш Христу́ Бо́гу предади́м. 
Хор: Тебе́, Го́споди. 
Иере́й: Щедро́тами Единоро́днаго Сы́на Твоего́, с Ни́мже благослове́н еси́, со Пресвяты́м и Благи́м и
Животворя́щим Твои́м Ду́хом, ны́не и при́сно, и во ве́ки веко́в. 
Хор: Ами́нь. 
Иере́й: Мир всем. 
Хор: И ду́хови твоему́. 
Диа́кон: Возлю́бим друг дру́га, да единомы́слием испове́мы. 
Хор: Отца́, и Сы́на, и Свята́го Ду́ха, Тро́ицу единосу́щную и неразде́льную. 
Диа́кон: Две́ри, две́ри, прему́дростию во́нмем. 

 
 Си́мвол ве́ры: 

Лю́ди:  Ве́рую  во  еди́наго  Бо́га  Отца́  Вседержи́теля,  Творца́  не́бу  и  земли́,
ви́димым же всем и неви́димым. И во еди́наго Го́спода Иису́са Христа́, Сы́на
Бо́жия,  Единоро́днаго,  И́же от Отца́  рожде́ннаго пре́жде всех век.  Све́та от
Све́та, Бо́га и́стинна от Бо́га и́стинна, рожде́нна, несотворе́нна, единосу́щна
Отцу́, И́мже вся бы́ша. Нас ра́ди челове́к и на́шего ра́ди спасе́ния сше́дшаго с
небе́с  и  воплоти́вшагося  от  Ду́ха  Свя́та  и  Мари́и  Де́вы  и  вочелове́чшася.
Распя́таго же за ны при Понти́йстем Пила́те,  и страда́вша, и погребе́нна. И
воскре́сшаго в тре́тий день по Писа́нием. И возше́дшаго на небеса́, и седя́ща
одесну́ю Отца́. И па́ки гряду́щаго со сла́вою суди́ти живы́м и ме́ртвым, Его́же

Ца́рствию не бу́дет конца́. И в Ду́ха Свята́го, Го́спода, Животворя́щаго, И́же от
Отца́  исходя́щаго,  И́же  со  Отце́м  и  Сы́ном  спокланя́ема  и  ссла́вима,
глаго́лавшаго проро́ки. Во еди́ну Святу́ю, Собо́рную и Апо́стольскую Це́рковь.
Испове́дую еди́но креще́ние во оставле́ние грехо́в. Ча́ю воскресе́ния ме́ртвых,
и жи́зни бу́дущаго ве́ка. Ами́нь. 

 
 Евхаристи́ческий Кано́н: 

Диа́кон: Ста́нем до́бре, ста́нем со стра́хом, во́нмем, свято́е возноше́ние в ми́ре приноси́ти. 
Хор: Ми́лость ми́ра, же́ртву хвале́ния. 
Иере́й: Благода́ть Го́спода на́шего Иису́са Христа́, и любы́ Бо́га и Отца́, и прича́стие Свята́го Ду́ха, бу́ди
со все́ми ва́ми. 
Хор: И со ду́хом твои́м. 
Иере́й: Горе́ име́им сердца́. 
Хор: И́мамы ко Го́споду. 
Иере́й: Благодари́м Го́спода. 
Хор:  Досто́йно и пра́ведно есть покланя́тися Отцу́  и Сы́ну, и Свято́му Ду́ху,
Тро́ице единосу́щней и неразде́льней. 
Иере́й: Побе́дную песнь пою́ще, вопию́ще, взыва́юще и глаго́люще. 
Хор:  Свят,  свят,  свят Госпо́дь  Савао́ф,  испо́лнь не́бо  и  земля́  сла́вы Твоея́;
оса́нна в вы́шних, благослове́н Гряды́й во и́мя Госпо́дне, оса́нна в вы́шних. 
Иере́й: Приими́те, яди́те, сие́ есть Те́ло Мое́, е́же за вы ломи́мое во оставле́ние грехо́в. 
Хор: Ами́нь. 
Иере́й: Пи́йте от нея́  вси, сия́  есть Кровь Моя́  Но́ваго Заве́та, я́же за вы и за мно́гия излива́емая, во
оставле́ние грехо́в. 
Хор: Ами́нь. 
Иере́й: Твоя́ от Твои́х Тебе́ принося́ще, о всех и за вся. 
Хор: Тебе́ пое́м, Тебе́ благослови́м, Тебе́ благодари́м, Го́споди, и мо́лим Ти ся,
Бо́же наш. 
Иере́й: Изря́дно о Пресвяте́й, Пречи́стей, Преблагослове́нней, Сла́вней Влады́чице на́шей Богоро́дице и
Присноде́ве Мари́и. 

 
Вме́сто «Досто́йно…» , Глас 1:

Припев: А́нгел вопия́ше Благода́тней: Чи́стая Де́во ра́дуйся, и па́ки реку́,
ра ́дуйся:  Тво ́й  Сы́н  воскре ́се  тридне ́вен  от  гро ́ба,  и  ме ́ртвыя
воздви ́гнувый:  лю́дие  весели ́теся.  
Ирмос: Свети́ся, свети́ся,/ но́вый Иерусали́ме:/ сла́ва бо Госпо́дня/ на тебе́
возсия́./  Лику́й  ны́не/  и  весели́ся,  Сио́не./  Ты  же,  Чи́стая,  красу́йся,
Богоро́дице,//  о  воста́нии  Рождества́  Твоего́.   

Иере́й: В пе́рвых помяни́, Го́споди, вели́каго господи́на и отца́ на́шего  (Имярек) , Святе́йшаго Патриа́рха
всея́  Руси́,  и  господи́на  на́шего  (Высо́ко-)  Преосвяще́ннейшаго   (Имярек)  ,  (архи-)епи́скопа
(митрополита  (титул)),  и́хже  да́руй  святы́м  Твои́м  це́рквам,  в  ми́ре,  це́лых,  честны́х,  здра́вых,
долгоде́нствующих,  пра́во  пра́вящих  сло́во  Твоея́  и́стины.
Хор: И всех, и вся. 
Иере́й: И даждь нам еди́неми усты́ и еди́нем се́рдцем сла́вити и воспева́ти пречестно́е и великоле́пое
и́мя Твое́, Отца́, и Сы́на, и Свята́го Ду́ха, ны́не и при́сно, и во ве́ки веко́в. 

Хор: Ами́нь. 
Иере́й: И да бу́дут ми́лости вели́каго Бо́га и Спа́са на́шего Иису́са Христа́ со все́ми ва́ми. 
Хор: И со ду́хом твои́м. 

 
 Ектения́ проси́тельная: 

Диа́кон: Вся святы́я помяну́вше, па́ки и па́ки ми́ром Го́споду помо́лимся. 
Хор: Го́споди, поми́луй. (На каждое прошение)
Диа́кон: О принесе́нных и освяще́нных Честны́х Даре́х, Го́споду помо́лимся. 
 Я ́ко да человеколю́бец Бог наш, прие́м я́ во святы́й и пренебе́сный и мы́сленный Свой же́ртвенник, в воню́
благоуха́ния духо́внаго, возниспо́слет нам Боже́ственную благода́ть и дар Свята́го Ду́ха, помо́лимся. 
 О изба́витися нам от вся́кия ско́рби, гне́ва и ну́жды, Го́споду помо́лимся. 
 Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: Дне всего́ соверше́нна, свя́та, ми́рна и безгре́шна у Го́спода про́сим. 
Хор: Пода́й, Го́споди.  (На каждое прошение)
Диа́кон: А́нгела ми́рна, ве́рна наста́вника, храни́теля душ и теле́с на́ших, у Го́спода про́сим. 
 Проще́ния и оставле́ния грехо́в и прегреше́ний на́ших у Го́спода про́сим. 
 До́брых и поле́зных душа́м на́шим и ми́ра ми́рови у Го́спода про́сим. 
 Про́чее вре́мя живота́ на́шего в ми́ре и покая́нии сконча́ти у Го́спода про́сим. 
 Христиа́нския кончи́ны живота́ на́шего, безболе́знены, непосты́дны, ми́рны и до́браго отве́та на Стра́шнем
Суди́щи Христо́ве про́сим. 
 Соедине́ние ве́ры и прича́стие Свята́го Ду́ха испроси́вше, са́ми себе́, и друг дру́га, и весь живо́т наш Христу́
Бо́гу предади́м. 
Хор: Тебе́, Го́споди. 
Иере́й: И сподо́би нас, Влады́ко, со дерзнове́нием, неосужде́нно сме́ти призыва́ти Тебе́, Небе́снаго Бо́га
Отца́, и глаго́лати: 

 
 Моли́тва Госпо́дня: 

Лю́ди:  О ́тче  наш,  И́же  еси́  на  небесе́х,  да  святи́тся  и́мя  Твое́,  да  прии́дет
Ца́рствие  Твое́,  да  бу́дет  во́ля  Твоя́,  я́ко  на  небеси́  и  на  земли́.  Хлеб  наш
насу́щный да́ждь нам днесь; и оста́ви нам до́лги на́ша, я́коже и мы оставля́ем
должнико́м на́шим; и не введи́ нас во искуше́ние, но изба́ви нас от лука́ваго. 
Иере́й: Я́ко Твое́ есть Ца́рство, и си́ла, и сла́ва, Отца́, и Сы́на, и Свята́го Ду́ха, ны́не и при́сно, и во ве́ки
веко́в. 
Хор: Ами́нь. 
Иере́й: Мир всем. 
Хор: И ду́хови твоему́. 
Диа́кон: Главы́ ва́ша Го́сподеви приклони́те. 
Хор: Тебе́, Го́споди. 
Иере́й: Благода́тию, и щедро́тами, и человеколю́бием Единоро́днаго Сы́на Твоего́, с Ни́мже благослове́н
еси́, со Пресвяты́м и Благи́м и Животворя́щим Твои́м Ду́хом, ны́не и при́сно, и во ве́ки веко́в. 
Хор: Ами́нь. 
Диа́кон: Во́нмем. 
Иере́й: Свята́я святы́м. 

Хор: Еди́н свят,/ еди́н Госпо́дь,/ Иису́с Христо́с,/ во сла́ву Бо́га Отца́./ Ами́нь. 
 

 Причастен праздника: 
Хор: Те́ло Христо́во приими́те, Источника безсме́ртнаго вкусите. 

 
 Причастен Преподобнаго Амфило́хия: 

Хор: В па́мять ве́чную бу́дет пра́ведник,/ от слу́ха зла не убои́тся. 
 Аллилуйа (Трижды)

 
 Прича́стие: 

Диа́кон: Со стра́хом Бо́жиим и ве́рою приступи́те. 
Хор: Благослове́н Гряды́й во и́мя Госпо́дне, Бог Госпо́дь и яви́ся нам. 
Иере́й: Ве́рую, Го́споди, и испове́дую, я́ко Ты еси́ вои́стинну Христо́с, Сын Бо́га жива́го, прише́дый в мир
гре́шныя спасти́, от ни́хже пе́рвый есмь аз. Еще́ ве́рую, я́ко сие́ есть са́мое пречи́стое Те́ло Твое́, и сия́
есть са́мая честна́я Кровь Твоя́. Молю́ся у́бо Тебе́: поми́луй мя и прости́ ми прегреше́ния моя́, во́льная и
нево́льная,  я́же  сло́вом,  я́же  де́лом,  я́же  ве́дением  и  неве́дением,  и  сподо́би  мя  неосужде́нно
причастити́ся  пречи́стых  Твои́х  Та́инств,  во  оставле́ние  грехо́в  и  в  жизнь  ве́чную.  Ами́нь.  
 Ве́чери Твоея́ та́йныя днесь, Сы́не Бо́жий, прича́стника мя приими́; не бо враго́м Твои́м та́йну пове́м, ни
лобза́ния Ти дам, я́ко Иу́да, но я́ко разбо́йник испове́даю Тя: помяни́ мя, Го́споди, во Ца́рствии Твое́м. 
 Да не в суд или́ во осужде́ние бу́дет мне причаще́ние Святы́х Твои́х Та́ин, Го́споди, но во исцеле́ние
души́ и те́ла. 
  Во время Причащения людей:
Хор: Те́ло Христо́во приими́те, Источника безсме́ртнаго вкусите. 
  После Причащения людей:
Хор: Аллилу́ия, аллилу́ия, аллилу́ия. 
Иере́й:  Спаси́, Бо́же, лю́ди Твоя́, и благослови́ достоя́ние Твое́. 
Хор:  Христо́с  воскре́се из ме́ртвых,/ сме́ртию смерть попра́в// и су́щим во
гробе́х живо́т дарова́в.  (Единожды, протяжно)
Иере́й:  Всегда́, ны́не и при́сно, и во ве́ки веко́в. 
Хор: Ами́нь. Да испо́лнятся уста́ на́ша/ хвале́ния Твоего́ Го́споди,/ я́ко да пое́м
сла́ву  Твою́,/  я ́ко  сподо́бил  еси́  нас  причасти́тися/  Святы́м  Твои́м,
Боже́ственным, безсме́ртным и животворя́щим Та́йнам,/ соблюди́ нас во Твое́й
святы́ни/ весь день поуча́тися пра́вде Твое́й.// Аллилу́иа, аллилу́иа, аллилу́иа. 

 
 Ектения́ заключи́тельная: 

Диа́кон:  Про́сти прии́мше Боже́ственных,  святы́х,  пречи́стых,  безсме́ртных,  небе́сных и животворя́щих,
стра́шных Христо́вых Та́ин,  досто́йно благодари́м Го́спода.  
Хор: Го́споди, поми́луй. 
Диа́кон: Заступи́, спаси́, поми́луй и сохрани́ нас, Бо́же, Твое́ю благода́тию. 
Хор: Го́споди, поми́луй. 
Диа́кон: День весь соверше́н, свят, ми́рен и безгре́шен испроси́вше, са́ми себе́ и друг дру́га, и весь живо́т наш
Христу́ Бо́гу предади́м. 
Хор: Тебе́, Го́споди. 
Иере́й: Я́ко Ты еси́ освяще́ние на́ше, и Тебе́ сла́ву возсыла́ем, Отцу́,  и Сы́ну, и Свято́му Ду́ху, ны́не и
при́сно, и во ве́ки веко́в. 

Хор: Ами́нь. 
Иере́й: С ми́ром изы́дем. 
Хор: О и́мени Госпо́дни. 
Диа́кон: Го́споду помо́лимся. 
Хор: Го́споди, поми́луй. 

 
 Заамво́нная моли́тва: 

Иере́й: Благословля́яй благословя́щия Тя, Го́споди, и освяща́яй на Тя упова́ющия, спаси́ лю́ди Твоя́ и
благослови́  достоя́ние Твое́,  исполне́ние Це́ркве Твоея́  сохрани́,  освяти́  лю́бящия благоле́пие до́му
Твоего́: Ты тех возпросла́ви Боже́ственною Твое́ю си́лою, и не оста́ви нас, упова́ющих на Тя. Мир мирови
Твоему́ да́руй, це́рквам Твои́м, свяще́нником, во́инству и всем лю́дем Твои́м. Я́ко вся́кое дая́ние бла́го, и
всяк дар соверше́н свы́ше есть, сходя́й от Тебе́ Отца́ све́тов, и Тебе́ сла́ву, и благодаре́ние, и поклоне́ние
возсыла́ем, Отцу́, и Сы́ну, и Свято́му Ду́ху, ны́не и при́сно, и во ве́ки веко́в. 
Хор: Ами́нь. Бу́ди И́мя Госпо́дне благослове́но от ны́не и до ве́ка. (Три́жды)

 
 Псало́м 33: 

Хор: Благословлю́ Го́спода на вся́кое вре́мя,/ вы́ну хвала́ Его́ во усте́х мои́х./ О
Го́споде  похва́лится  душа́  моя́,/  да  услы́шат  кро́тции,  и  возвеселя́тся./
Возвели́чите Го́спода со мно́ю,/ и вознесе́м И́мя Его́ вку́пе./ Взыска́х Го́спода, и
услы́ша  мя,/  и  от  все́х  скорбе́й  мои́х  изба́ви  мя./  Приступи́те  к  Нему́,  и
просвети́теся,/ и ли́ца ва́ша не постыдя́тся./ Сей ни́щий воззва́,  и Госпо́дь
услы́ша и,/ и от все́х скорбе́й его́ спасе́ и./ Ополчи́тся А́нгел Госпо́день о́крест
боя́щихся Его́,/ и изба́вит их./ Вкуси́те и ви́дите, я́ко благ Госпо́дь:/ блаже́н
муж, и́же упова́ет Нань./ Бо́йтеся Го́спода, вси́ святи́и Его́,/ я́ко несть лише́ния
боя́щимся Его́./ Бога́тии обнища́ша и взалка́ша:/ взыска́ющии же Го́спода не
лиша́тся вся́каго бла́га./ Прииди́те, ча́да, послу́шайте мене́,/ стра́ху Госпо́дню
научу́ вас./ Кто́ есть челове́к хотя́й живо́т,/ любя́й дни ви́дети бла́ги?/ Удержи́
язы́к твой от зла,/ и устне́ твои́, е́же не глаго́лати льсти./ Уклони́ся от зла и
сотвори́ бла́го./ Взыщи́ ми́ра, и пожени́ и́./ О́чи Госпо́дни на пра́ведныя,/ и у́ши
Его́ в моли́тву их./ Лице́ же Госпо́дне на творя́щия зла́я,/ е́же потреби́ти от
земли́  па́мять  их./  Воззва́ша  пра́веднии,  и  Госпо́дь  услы́ша  их,/  и  от  всех
скорбе́й их изба́ви их./ Близ Госпо́дь сокруше́нных се́рдцем,/ и смире́нныя
ду́хом спасе́т./ Мно́ги ско́рби пра́ведным,/ и от всех их изба́вит я́  Госпо́дь./
Храни́т  Госпо́дь  вся  ко́сти  их,/  ни  еди́на  от  них  сокруши́тся./  Смерть
гре́шников люта́,/ и ненави́дящии пра́веднаго прегре́шат./ Изба́вит Госпо́дь
ду́ши раб Свои́х,/ и не прегреша́т// вси, упова́ющии на Него́. 
Иере́й: Благослове́ние Госпо́дне на ва́с, Того́ благода́тию и человеколю́бием, всегда́, ны́не и при́сно, и
во ве́ки веко́в. 
Хор: Ами́нь. 
Иере́й: Сла́ва Тебе́, Христе́ Бо́же, упова́ние на́ше, сла́ва Тебе́. 
Хор:  Христо́с воскре́се из ме́ртвых,/ сме́ртию смерть попра́в// и су́щим во
гробе́х живо́т дарова́в. (Трижды)

 
Иерей произносит Отпуст

 Многоле́тие: 
 

 Полезная информация о Преподобнаго Амфило́хия 
 В селе Малая Иловица, что на Шумщине, в многодетной крестьянской семье
Варнавы Головатюка 27 ноября 1894 года родился сын, в Святом Крещении
названный  Иаковом  в  честь  мученика  Иакова  Персянина.  Мир  и  согласие,
царившие  в  семье,  невольно  передавались  маленькому  Иакову.  С  раннего
детства будущий подвижник, погруженный в хозяйственные заботы, видел
благочестие своих родителей, которые и из дома не выходили без молитвы,
впитывал в себя все самое доброе и святое.
 В 1912 году Иаков Головатюк был призван в царскую армию, где лицом к лицу
встретился с жизнью и смертью. Сначала была санчасть в Сибири, в которой
молодой солдат исполнял обязанности фельдшера, а затем фронт, передовая,
где лучшие друзья погибали в бою, и наконец – плен. Немцы отправили его в
Альпы,  где  Иаков  три  года  работал  у  фермера.  Исполняя  всякую  работу  с
великим усердием и христианской покорностью, Иаков заслужил доверие и
любовь  своего  хозяина.  Но,  тоскуя  по  родному  краю,  юноша  в  1919  году
осуществляет заветное желание своего сердца и совершает побег. С помощью
добрых людей переходит границу и возвращается в родное село.
 Молитвенная теплота отчего дома согрела душу скитальца. Дни потекли в
привычной крестьянской работе. Помогал он и больным, обращавшимся за
помощью.  Повидав свет,  хлебнув горя на фронте и в  плену,  Иаков глубоко
усвоил, что жизнь есть непрестанная битва, в которой диавол борется с Богом,
а поле этой битвы, по словам Достоевского, – сердце человеческое. И в этой
битве  не  устоять,  если  на  земле  сердечного  смирения  не  посеяны  семена
благочестия,  орошенные слезами покаяния.  В  1925 году Иаков Головатюк,
избрав тернистый путь спасения, приходит в Почаевскую Лавру. В трудолюбии
и смирении исполняет новоначальный инок возлагаемые на него послушания.
 В  феврале  1931-го  года,  стоя  у  гроба  почившего  настоятеля,  Иаков  вдруг
ощутил всю суетность и скоротечность жизни: “Человек, яко трава, дни его, яко
цвет сельный, тако отцветет”.
 Пройдя  монашеское  испытание,  8  июля  1932  года  послушник  Иаков
Головатюк был пострижен в монашество с именем Иосиф. Исполняя различные
работы  и  послушания  в  Лавре,  отец  Иосиф  лечил  больных  и  особенно
прославился как костоправ. К нему везли страждущих со всей округи; поток
больных не прекращался ни днем, ни ночью. По благословению наместника
Лавры он поселился в маленьком домике у ворот на монастырском кладбище,
где вместе с иеромонахом Иринархом прожил около двадцати лет.
 Проводя дни и ночи в труде и молитве, отец Иосиф возрастал духом, восходя
от силы в силу. Сокрытыми для мира остались его многие тайные подвиги и
борения. Постом, бдением смирял свою плоть, умерщвлял подвижник плотские
пожелания  и  страсти,  приводя  малейшие  движения  ума  и  сердца  в
“руководство духом”. Посвятив жизнь служению Богу и ближним, отец Иосиф
стяжал  твердую  веру  и  деятельную  любовь,  получив  от  Бога  дар
прозорливости  и  исцеления.

 Он лечил, изгоняя бесов, возвращал слух глухим, зрение – слепым, скорбным
приносил отраду и утешение. “Где враг рода человеческого не успевает сам
посредством помыслов и привидений, – говорят святые отцы, – там насылает
злых людей”. Под конец Великой Отечественной Войны, после отступления
немцев, в одну из весенних ночей бандеровцы ворвались в домик к старцу и
объявили о расстреле.  Отец Иринарх по милости Божией спас тогда его от
напрасной смерти, уготованной ему диаволом. Вскоре после этого отца Иосифа
переводят обратно в Лавру.
 Все так же спешили к нему люди, получая врачевание телесных болезней и
тайных недугов души. Исцелялись даже те, чьи болезни были запущены и, по
мнению врачей, неизлечимы. Особый дар имел батюшка – изгонять бесов. К
нему  везли  одержимых  из  самых  дальних  республик  Советского  Союза.
Демонов старец видел наяву, так что часто, проходя по храму, строго повелевал
им выйти из церкви и из людей. Горе, переполнявшее людские сердца, отец
Иосиф переживал как свое, сострадая страждущим и снисходя к немощным.
Почти все жители Почаева в разные периоды своей жизни – в детстве, юности
или старости – обращались к отцу Иосифу.
 Целый день проводя на послушаниях и с людьми, старец молился ночью. Отец
Иосиф возлюбил смирение и, избегая суетной человеческой славы, всячески
старался скрывать свои добродетели. Многие, даже неверующие люди, после
встречи с отцом Иосифом глубоко переменяли свои взгляды и прославляли его.
 Во  времена  гонений  на  Церковь  власти  планировали  превратить  Лавру  в
музей атеизма,  а  насельникам предлагали покинуть территорию. За всеми
верующими, монахами и паломниками был установлен строгий контроль, а
затем  применены  репрессии,  высылки,  тюрьмы...  Но  ничто  не  сломило
стойкости монахов, которые переносили все мужественно и спокойно, желая,
если нужно, умереть за Лаврские святыни. В храмах монастыря круглосуточно
теплилась лампада и возносились молитвы...
 Отец Иосиф приходил в храм,  где до утра служил акафисты,  а  с  рассветом
велел  всем  петь:  “Слава  Тебе,  показавшему  нам  свет”,  “Пресвятая  Дево”  и
другие  песнопения  и  молитвы.
 В  одно время своим мужеством и смелостью отстоял отец Иосиф Троицкий
собор. Он знал, на что шел, и ожидал от злопамятных богоборцев жестокого
отмщения.  Через  неделю  его  арестовали  и  поместили  в  психиатрическую
больницу в Буданове, что в ста километрах от Почаева. Там его постригли и
побрили,  сорвали  крест  и  ночью  раздетого  повели  в  палату  буйных
душевнобольных... Каждый день вводили ему лекарство, от которого распухало
все  тело  и  трескалась  кожа.  Все,  кто  знал  отца  Иосифа,  не  переставали
хлопотать об его освобождении;  надеялись и не отступали,  просили везде,
ездили даже в Москву. Наконец удалось его освободить. После этого поселился
он у своего племянника в родной Иловице. Узнав, где находится старец, снова
начали съезжаться к нему люди, одержимые разными недугами. Отец Иосиф
ежедневно служил водосвятные молебны и исцелял людей.  Но враг в лице
безбожных местных властей не дремал. Обеспокоенные притоком больных
людей в село,  они настроили против него родственников.



68

29 Апреля 2025 года, Понедельник, (А22), Глас 3. Преподобнаго отца́ на́шего АМФИЛО́ХИЯ ПОЧА́ЕВСКОГО. Служба
Бденная совместно со службой Триоди Цветной68

 У  отца Иосифа было девятнадцать племянников и племянниц. Как-то один
племянник, работавший трактористом, заманил его на свой трактор и увез за
село к болотам. А там столкнул с трактора на землю, избил до потери сознания,
бросил в воду и уехал. Отец Иосиф восемь часов пролежал в холодной воде, а
был декабрь месяц. Его нашли еле живого, он чудом не утонул. Срочно увезли
подвижника в Почаевскую Лавру и в ту же ночь постригли в схиму с именем
Амфилохий – в честь святителя Иконийского, память которого праздновалась
Церковью в тот день.  Никто тогда не надеялся,  что он доживет до утра.  Но
Господь поставил отца Иосифа на ноги – он выздоровел. Оставаться в Лавре без
прописки было опасно. Приехали родственники и забрали его в Иловицу.
 Люди по-прежнему шли и ехали к старцу за исцелением и получали его, о чем
имеются  многие  свидетельства.  Слава  о  чудесах  исцелений  разносилась
повсюду.  К  отцу Иосифу ехали люди с  севера и  юга,  с  востока и  запада,  из
Молдавии и Сахалина. Избегая человеческой славы, он старался скрывать от
людей данный ему Божий дар исцеления от душевных и телесных болезней. И
сам он часто высказывался: “Ви думаєте, що я святий. Я грішник! А зцілення ви
отримуєте по своїх молитвах і по своїй вірі”.
 Приезжавшие в  Почаевскую Лавру со  всей страны обязательно старались
посетить и отца Иосифа в его селе. Летом у него ежедневно бывало до пятисот
человек,  а иногда и больше. Всех он обязательно угощал обедом и ужином:
многие исцелялись благословенной трапезой.
 Отцу Иосифу открыты были души всех людей, их сердца и намерения, но ради
терпения он держал у себя в доме и коварных, и лукавых, и одержимых. Часто
садясь за стол, отец Иосиф пел: “Страха их не убоюся, ниже смущуся!”. Во дворе
старец  ежедневно  служил  водосвятные  молебны  и  исцелял  людей.  Как
известно, “сей род” (демоны) изгоняются только молитвой и постом, поэтому
отец Иосиф некоторых благословлял не вкушать пищу в среду и пятницу. “Якби
ви  знали,  який  піст  солодкий”,  –  говорил  старец,  имея  в  виду  сладость
духовную, которой услаждается душа постящегося. В дни строгого поста он
велел рано утром, встав с постели, до начала утренней молитвы сразу класть
три земных поклона с молитвой “Богородице Дево, радуйся...”,  чтобы легко
выдерживать  пост  в  этот  день.  Отец  Иосиф  исцелял  разные  недуги,  но
утверждал, что половина больных исцеляется, а половина уезжает от него не
исцеленной – Богу не угодно это, ибо их телесное исцеление будет не на пользу
им, а на погибель души.
 Очень часто старцу приходилось терпеть неприятности от своих неугомонных
посетителей,  одержимых  бесами.  Домашние  даже  уговаривали  его  не
принимать бесноватых, ибо бесы мстили, на что отец Иосиф отвечал: “Трудно
терпіти, але і боятися демонів не треба”.
 Говоря  его  словами,  земля  во  дворе  была  пропитана  слезами  молящихся
людей, тяжелобольных, жаждущих всей душой исцеления. Он часто повторял,
что дети в наши времена рождаются непокорными, гордыми и дерзкими, а
потом становятся бесноватыми. Смиряя таких детей,  заставлял их просить
прощения у родителей. Нужно было иметь великую любовь в сердце, чтобы
никогда и никому ни в чем не отказывать. Старец Божий имел таковую. Он

находил время для каждого. У него было неизменное правило: если привезут
кого с переломом, то вызывать его в любое время дня и ночи.
 Пожилой послушник Иоанн бывал у отца Иосифа в селе Малая Иловица не
один раз и там видел чудеса исцелений. “Без стяжания благодатных даров Духа
Святого, я думаю, – рассказывал этот очевидец, – трудно творить такие чудеса
исцелений, какие творил этот великий угодник нашей Волынской земли”. Это
подтвердит и любой житель Почаева, и те десятки, если не сотни тысяч людей
отечества  нашего,  которых  исцелил  отец  Иосиф.  Обладал  он  и  даром
провидения,  о  чем  также  многие  свидетельствуют.
 Как-то  после  утренней  молитвы  батюшка  долго  не  выходил  из  келлии  к
народу. Вдруг вышел и приветствовал всех словами пророка Исаии: “С нами
Бог!  Разумейте,  языцы,  и  покоряйтеся,  яко  с  нами  Бог!”.  А  потом  начал
рассуждать о причинах, приведших стольких людей к нему. Главная причина,
по словам старца, кроется в духе безбожия, насаждение которого начинается
еще в школе. Учеников не пускают в храм, ведут идеологическую проработку,
унижая человеческое достоинство. А человек, который не посещает церковь, не
исповедуется,  не  причащается,  лишается  благодати  Духа  Святого.  Это  и
приводит  к  тому,  что  большинство  населения  –  душевнобольные.
 Отец Иосиф советовал молитвой лечить “недуг нынешнего века”. В его доме
она совершалась круглосуточно. В молельне на полу, застланном соломой и
ряднами (покрывалами), спали больные, одержимые злыми духами. Сонные,
они среди ночи бормотали: “проснулся апостол лохматый, опять нас мучит!
Уйдем! Уйдем!...”.
 Подвижник по ночам плотно завешивал окна черными занавесками: ночью в
полной схиме,  с  зажженным ладаном в  руках он творил молитву,  которую
чувствовали и не терпели злые духи в спящих бесноватых людях. Часто утром
рассказывал старец, как всю ночь бесы не давали ему покоя: ехали на подводах,
шли легионами во двор с угрозой убить, застрелить, зарезать или отравить.
 Приезжали  к  батюшке  и  современные  молодые  юноши,  жаловались  на
душевную тоску, отсутствие сна и аппетита. Старец ставил их посреди двора и
велел класть земные поклоны, велел, чтобы так и дома каждый вечер делали,
да носили крестики, не выпивали, не курили, ходили в церковь, соблюдали
посты,  причащались.  Тогда,  по его словам,  “всі  нерви вийдутъ”  и  вернется
здоровье. При этом добавлял, что нервы чувствуют боль, но когда болит душа,
то  это  не  “нервы  расстроены”,  а  бесы  мучают,  и  надо  постом  и  молитвою
бороться  с  ними.
 Имея доброе сердце, отец Иосиф не любил злых людей, ибо зло не свойственно
природе человека. Оно возбуждается в человеке не без посредства демонов,
потому-то злые люди им и уподобляются.
 Старец  говорил:  “Любой  грех  опутывает  сердце  как  паутина,  а  злоба  как
проволока – попробуй разорви ее. Злые люди убили царя, злые глумятся над
православными”.  “Великое  счастье,  что  Господь  сподобил  нас  родиться  в
православной вере и быть православными, а многие народы, к сожалению, не
знают православия”, – неоднократно повторял подвижник.

 Неодобрительно  относился  отец  Иосиф  и  к  телевизионным  передачам,
которые “спустошують,  обкрадають душу”.  После просмотра телепрограмм
человеку совершенно не хочется молиться, а если и принудит себя к молитве,
то молится только устами, а сердце далеко от Бога. Такая молитва, по мнению
старца, только в осуждение.
 Свою любовь к людям батюшка даровал всем, поэтому и шли к нему с верой,
воспламенялись от него святой благодатью. Духовной любви у него хватало на
всех: он любил больных и страждущих, желал им исцеления и старался помочь.
На вопрос одной рабы Божией о том, как достичь такой любви, он отвечал, что
Бог дает благодать любви за смирение. И еще часто повторял: “Як ти до людей,
так і люди до тебе”.
 Божия Матерь для отца Иосифа была Небом, он постоянно в своих молитвах
обращался к Ней. Иногда во время общего обеда он просил всех прервать обед,
встать и пропеть молитву Божией Матери “Под Твою Милость...”.
 Уныние и пустота в душе, считал старец, из-за многоглаголания, чревоугодия
и любостяжания. Он велел тогда каждый час и день петь “Елицы во Христа
креститеся” и “С нами Бог”. Сам он имел красивый баритон, хорошо понимал и
любил церковное пение.
 Как-то зимой в  начале 1970 года отец Иосиф зашел в  трапезную и строго
спросил,  кто принес ему цветы.  Попросил не носить больше,  ибо не цветы
нужны, а молитва. Все удивились. Никто не видел цветов. Потом стала понятна
эта притча: подвижник провидел, что на могилу ему будут приносить цветы, но
ему приятнее молитва людей, а не украшение гроба.
 Что  чувствовал  отец  Иосиф  в  последние  дни  своей  жизни,  какие  мысли
тревожили его? Домашние часто видели, как преображалось его лицо: глубоко
уходил он в себя в молитвенном созерцании. Он знал помыслы окружающих
его: добрые и злые. Благодарил за добро, прощал зло. Ополчились против него
не только злые духи, но и люди.
 Летом 1970 года с батюшкой случались странные приступы: он лежал на лавке
в саду как бы в бессознательном состоянии. Пролежав так некоторое время, он
вставал совершенно здоровый. Повторились приступы и в октябре. Никто ни о
чем не догадался тогда. Позднее стало известно, что отцу Иосифу в очередной
раз дана была отрава.
 Провидел  старец,  наверное,  замыслы  врага  и  знал  его  сообщников-
исполнителей.  Но  кто  мог  представить  себе,  что  может  случиться  что-то
плохое!  Несколько раз отец Иосиф собирал своих домашних в трапезной и
просил пропеть некоторые молитвы из службы на Успение Божией Матери, а
“Апостолы  от  конец,  совокупльшеся  зде”  просил  пропеть  трижды.  А  сам,
слушая,  закрывал  лицо  руками  и  плакал.  После  с  грустью  говорил:  “А  як
страшно  буде,  коли  станутъ  мерзлу  землю  на  труну  (гроб)  кидати”...
 Через четыре месяца в Лавре отпевали отца Иосифа. Умер он 1-го января, а
хоронили его 4 января 1971 года (по новому стилю).
 Годы летят, время продолжает свой неудержимый бег. Миновало уже более
тридцати лет со дня его кончины, а люди, которые помнят его живого,  его
голос,  любящее сердце и добрые, умные глаза,  из уст в уста передают друг

другу  о  чудесах  исцелений.  Все  эти  годы  день  ото  дня  шли  на  могилку  к
подвижнику  люди,  зажигали  свечи  или  возжигали  лампадки,  вели  тихий
разговор,  доверяя  старцу  свои  беды  и  болезни.
 Вся  жизнь  отца  Иосифа,  в  схиме  Амфилохия,  была  самопожертвованным
служением во имя любви к Богу и ближнему, ибо любовь – это главный плод
духовного подвига христианина и цель монашеской жизни.  Она есть закон
жизни на небе и на земле и рождается от чистого сердца и непорочной совести.
Любовь бессмертна,  она идет с  человеком за его гробом в вечную жизнь и
взаимно связует души живых и умерших людей. Именно такою любовью старец
стяжал глубокое уважение к себе.
 Верой и милосердием к  страждущим он явил для нас  благостный пример
жизни  и  оставил  неизгладимую  память  в  сердцах  верующих  людей,  для
которых  был  и  остается  скорым  целителем,  милостивым  помощником  и
благопоспешным заступником. Он и по смерти лечит, утешает, назидает: люди
и теперь ощущают эту любовь. Некоторые даже слышат его голос, зовущий
молиться,  каяться,  исправляться  и  жить  по  заповедям  Божиим.  Народ
убежденно верит в его святость.  С того времени и по сегодняшний день на
месте погребения схиигумена Амфилохия происходили чудеса и исцеления
людей. Перед праздником Пасхи 2002 г. были обретены его нетленные мощи.
 Решением Священного Синода Украинской Православной Церкви 12 мая 2002
г. н. с. (в Неделю Фомину) схиигумен Амфилохий торжественно канонизирован
как преподобный Амфилохий Почаевский. Мощи преподобного Амфилохия
открыты для поклонения в храме преподобного Иова Почаевского.
 Преподобный отче Амфилохие, моли Бога о нас!


